
SEVENTH LEGISLATIVE ASSEMBLY OF MIZORAM
(FIFTEENTH SESSION)

LIST OF BUSINESS

FOR TENTH SITTING ON MONDAY, THE 26t MARCH, 2018

(Time 10:30 A.M. to 1:00 P.M. and 2:00 P.M. to 4:00 P.M.)

QUESTIONS

Questions entered in separate list to be asked and oral
answers given.

LAYING OF PAPER

Pu JOHN ROTLUANGLIANA, Minister to lay on the table of the
House The Mizoram (Regulation and Control of Vehicles
Parking) (Amendment) Rules, 2018.

FINANCIAL BUSINESS
DISCUSSION AND VOTING ON DEMANDS

Pu LALSAWTA, Minister to submit to the vote of the House
various Demands under his charge.

Pu JOHN ROTLUANGLIANA, Minister to submit to the
vote of the House various Demands under his charge.

S.R. ZOKHUMA
Commissioner & Secretary

SPEAKER : “Chutichuan, Pathian mi thlan, mi thianghlim leh duh takte
angin, lainatna thinlung te, ngilneihna te, inngaihtlawmna te, thuhnuairawlhna te,

dawhtheihna te chuan inthuam rawh u”. Kolossa 3 : 12

Starred Question no.129-na kan la ang a, zawt turin MLA zahawm tak Pu

T.T.Zothansanga i lo sawm ang.

Pu T.T.ZOTHANSANGA : Pu Speaker, Minister zahawm tak hi a lo la thleng lo

tlat mai a, ka zawhna chu hei hi a ni.

a) Dragon fruit hi a chi khawi atangin nge kan lei ?

b) Kum 2017-2018 chhungin a chi engzatnge sem chhuah a nih ?
c) A chi kung khat engzat man nge ?

SPEAKER : Hei hi a department neitu Minister a awm loh avangin Pu
Zodintluanga a authorized a, Pu Zodintluanga’n chhang se. Supplementary erawh

chu a awm theilo anih kha.

Pu ZODINTLUANGA, MINISTER : Pu Speaker, Minister zahawm tak hi an
chhungte thihna avangin Haulawng ah a kal a ngai a, chuvangin member zahawm

tak Pu T.T.Zothansanga Starred Question No.129-na chhanna chu :

a) Dragon fruit chi hi Horticulture Department-in Departmental Purchase
Advisory Board (DPAB) approved nursery leh Horticulture centre leh Centre

of Excellence atangin lei thin a ni.

b) Kum 2017-2018 chhungin Dragon fruit rooted cuttings 1,94,800 nos sem

chhuah a ni.
c) Kung khat hi ¥ 150/- freight on road (f.o.r) destination a ni.

SPEAKER : Supplementary a awm thei lova. Tunah zawhna no.130-na ah kan kal

ang a, MLA zahawm tak Er.Lalrinawma zawt turin i sawm ang.

Er. LALRINAWMA Pu Speaker, ka lawm e. Starred Question No. 130-na
Labour, Employment, Skill Development & Entrepreneurship Department changtu

Minister zahawm tak hnena ka zawhna :

a) Tun dinhmunah Mizoramah hian Employees State Insurance Act, 1948 hi
hman a ni em? Hman ni ta se tun dinhmunah mi eng zat nge ESI scheme

hnuaiah inziak lut awm?

b) ESI scheme atan hian Mizoram sorkarin sum ruahman a nei em ? Lo nei ta se

kum 2017-2018 atan hian cheng eng zat nge a ruahman ?
SPEAKER : Chhang turin Minister zahawm tak Pu H.Rohluna i sawm ang.

Pu HHROHLUNA, MINISTER : Pu Speaker, member zahawm tak

Er.Lalrinawma zawhna chhanna chu :

a) Employees State Insurance Act, 1948 hi Ministry of Labour &
Employment hnuaia awm, Employees State Corporation (ESIC) in a enkawl

a ni. Mizoramah pawh office te nei tawhin he Act hi hman tan a ni tawh a ni.

ESI Office atanga report kan dawn danin ESI Act hnuaiah establishment 52
(sawmnga pahnih) leh beneficiaries 1072 (sangkhat sawm sarih pahnih) an

inziak lut tawh a ni.

b) ESI Scheme hi central scheme a nih avangin Mizoram sorkar tan sum sen a

ngai lova, ruahmanna pawh a awm lo a ni.
SPEAKER : Zawhbelhna, a neitu Pu Rinawma sawm ang.

Er. LALRINAWMA : Pu Speaker, ka lawm e. ESI hi a pawimawh khawp mai
a, a dan leh corporation hi kan hriat angin a bik takin heng private firm (ti mai ila,
sorkar hnathawklo ho a ni mai ang chu) te tuamhlawmna pawimawh tak a ni a. Ka
zawhbelh duh chu Pu Speaker, heng an register te, beneficiaries te hi thla khata
cheng engzat la lut chin nge register tih theih a nih tih kha pakhatna ni ta se.
Pahnihna ah chuan employees contribution, a hnathawka khan engzatin nge a chawi
ve dawn, employess contribution engzat nge? Tin, nichin khan state-ah sum dah a
awmlo ti khan min chhang a. A provision-ah hian ESI beneficiary te medical care
bikah hian sorkar hian 12.5% a tum ve tur a ni tih hi a awm bawk si a, sum dah a nih

si loh chuan engtia kalpui nge an tum tih kha ka zawhna a ni e.

SPEAKER Zawhbelhna dang a awm loh chuan Pu Rohluna, Minister

zahawm tak chhang turin sawm ila.



690

Pu H.ROHLUNA, MINISTER : Pu Speaker, ESI member ni tur hian thla khata
employee income hi ¥ 21,000 hlawh chin a ni a. Employee’s contribution engzat nge
tih chu, thlakhata a employee ina a hlawh atanga chhuta 4.75 % hi employer, a

ruaituin a tum sak ve a ngai a ni.
SPEAKER : Zawhbelhna, a neitu bawk Er.Lalrinawma i lo sawm leh ang.

Er.LALRINAWMA Pu Speaker, min la chhang kim lova, employees
contribution kha employer-in a thawh ve loh nge ka hre lova. Employees leh
employer contribution ve ve kha engzat nge tih ka zawt a, employer contribution
min chhang a. Tin, ka zawhna pakhat chu, nichina ka sawi ang khan medical care-ah
12.5% (za zela 12 leh a chanve) kha state sorkar in a tum sak tih kha a awm a, kha
kha sum dah a awm bawk si lo kha helai hi engtia kalpui nge an tum tih kha a ni.
Tin, nichinah khan thla khata an hlawh tih kha thla tina pek tur nge kumkhat a pek
tur ? kumkhata vawikhat nge an pek dawn a, thla tin an pe dawn, an hlawh atanga
4.75% kha?

SPEAKER : Chhang turin Minister Pu Rohluna i sawm leh ang.

Pu HLROHLUNA, MINISTER : Pu Speaker, employees leh employer hian an
chawi tur a awm a, nichina min zawhna hmasa ah khan employer contribution kha
min zawtin ka hria a, chu chu ka haw chhan kha a ni a. Tichuan, employee, a
hnathawktu khan 1.75% hi a contribute ve a ngai a. Tichuan a zavaiin 6.50% hi ESI-

ah hian contribute a ngai a ni, employer leh employee in.

Tichuan medical care chungchangah hian state-in ka hriat chinah hi chuan Pu
Speaker, kan tum ve tur a awm ka hre chiah lova. Tichuan ESI hian kan state-ah
Dispensary pawh an rawn nei tawh a. Khulai mai Treasury Square, Venghlui pan
thlakna ah khuan an nei a. Hei hi a member te tan hian a tha khawp mai a. Doctor

pakhat leh a supporting staff-te an awm a ni.

Tichuan central lam hi an inhawng khawp a, tunah pawh hian a member hi
tam deuh phei ila chuan 15000 tal te hi chu nei thei ila 100 bedded hospital min
rawn din sak pawh hi an duh a, lehkha te pawh kan hmu tawh a. Mahse tuna kan
neih chinah hian 1072 deuh chauh mai hi member kan la neih avangin khang kha
chu kan la cho phak lo deuh va. Tichuan tunah ESI hian an branch office Zodin

Square ah hian an hawng tawh a, membership drive hi tun aia tan lak zawka

facilities a free-a medical care an neihte hi an avail kan duhsak a ni. Kan
hnathawktu tam zawkte hian helam hi awareness neiin tan han la deuh sela.
Tin, employer te  pawh hian an contribute tur a awm ve avang hian
employer thenkhat hian helam hi an hrelo der ve deuh hlek emaw ni chu aw
tih tur hian a awm a. An employees sorkar atanga bill thei lo tan chuan hei
hi thil tha tak mai a ni a, tun aia kan aware zawka kan hman tangkai theih

zawk hi mipui tan pawh a tha khawp mai tih ka’n sawibelh a ni.

SPEAKER Zawhna no. 131-naah kan kal thei ta a. Zawhna neitu

Pu Lalruatkima, MLA zahawm tak zawt turin sawm ila.

Pu LALRUATKIMA : Pu Speaker, Starred Question no. 131-na
District Council & Minority Affairs Department changtu Minister zahawm tak

chhan atan:

a) NEDP sum ADC ten an dawng em? An dawn chuan eng zat theuh

nge an dawn?
b) Eng hnathawhna turin nge sum hi pek an nih?

c) CADC sum pay advances atan MDC etc. ten an hmang em? Tute nge

hmang tute leh an hman zat?

d) Rul tura hriattirna lehkha eng tik ah nge pek an nih a, sum hi an rul

zo tawh hlawm em?

SPEAKER : Chhang turin Chief Minister zahawm tak Pu Lal

Thanhawla sawm ila.

Pu LAL THANHAWLA, CHIEF MINISTER : Pu Speaker, member

zahawm tak Pu Lalruatkima zawhna chhanna:

a) Autonomous District Council 3 (pathum) te zingah hian LADC chiahin
NEDP sum an dawng a. An dawn zat chu ¥ 290 lakh a ni
Pu Speaker.

1. Heng a hnuai amite thawhna atan hian sum hi pek an ni:

2. Land Development of WRC

3. Construction of Common Cemetery

4. Construction of Playground at Vawmbuk

5. Construction of Playground at Diltlang ‘S’

b) Hmang e. A hnuai amite hi pay advances atan sum hmangtu MDC leh

an hman zat te a ni:-

1. Adi Kanta Tongchangya 331,29,410.00

2. Susen Chakma - < 13,74,431.00
3. Taraninsen Chakma - T 13,43,874.00
4. Sushil Kumar Chakma - < 10,37,646.00
5. Mohan Chakma - < 7,60,510.00

6. Chitra Kumar Chakma - ¥ 8,75,276.00

7. Ajay Kumar Chakma - < 11,78,605.00
8. Parimal Chakma - 35,92,278.00

0. Amar Smriti Chakma - < 2,11,000.00
10.  Amit Kumar Chakma - < 30,000.00

Grand Total - < 10,533,030.00

c) Rul tura hriattirna lehkha hi 11.7.2017 ah leh 22.9.2017-ah te pek an

ni a, 20.11.2017-ah sum hi an rul zo vek tawh a ni, Pu Speaker.
SPEAKER Zawhbelhna a awm loh chuan, aw Pu Lalruatkima.

Pu LALRUATKIMA : Pu Speaker, CADC 9" session ami saw a
tawp khawp mai a, election dawn khan cheng vaibelchhe 1 leh nuai 70 kha
an la chhuak ringawt bawk a. Tunah hian kan hriat angin Governor rule-ah
an awm a, eng vanga Governor rule-a awm nge an nih tih ka zawhna ni sela.
A dawt leh ah chuan August 2015-a Chakma zirlai lungawilo kawng zawhte

zing ami pakhat kha police ten an kap hlum a, kha kha zangnadawmna pek

a ni tawh em? A nih chuan eng zat nge pek a nih tih ka zawhbelhna ni
sela. A dawt leh ah chuan Kamalanagar town modernisation hnathawh
NACPR atanga vaibelchhe 19 leh nuai 88 kha thawh zawh a ni tawh em? A
nih tawh chuan engvangin nge contractor kha Assam MLA kha thlan daih a

nih chhan kha ka zawhbelhna a ni e.

Pu Speaker, thil pakhat, khami amount a rawn sawi leh helaia kan
Minister zahawm takin a rawn sawi leiba an neih chungchang General
Adminitration & Control Department CADC-in a a thinna ah hian a amount
inanglo kha a awm nual mai a, kha kha enge a chhan? Leiba kha tlem te te
in an lo rul tawh nge? Susen Kumar Chakma leiba an thinna ah hian
%13,93,090/- Taranisen Chakma kha 13,32,694/-tuna kan figure nen khan a

inmil si lo a, enge a awmzia tih ka zawhbelhna a ni e.

SPEAKER Dr. K. Beichhua’n zawt law law se.
Dr. K. BEICHHUA : Pu Speaker, CADC Governor rule-a dah a nih
chiah a tuk dar 12:00 hma ngeia transfer .......... tih nghal chuk chuk saw enge

a chhan tih ka zawhbelhna a ni e.

SPEAKER Ngawi teh u NEDP pawisa ( Dr. K. Beichhua : CADC nen
a inzul deuh a niin ka hria Pu Speaker.) Mahse an zawh hi NEDP pawisa a
nia. Municipal Council tih te, tun amite District Council an nih avanga tir tur
pawh a ni chuang lova. Engpawhnise Chief Minister zahawm tak sawm

phawt ila, a chhan theih theih chhang se. Mahse a inzawm teh chiam lo.

Pu LAL THANHAWLA, CHIEF MINISTER : Pu Speaker, khami figure
inanglo kha ka hre dik lo mai thei a, amaherawhchu sorkarin rul tura kan
hriattir kha a hmasa zawk chu 11.7.2017 a ni a, a hnuhnung zawk chu
20.11.2017 a ni a. Khami inkarah khan instalment ten an rul ve bek bek a
ni. Chuvangin khalai figure leh tun ami final figure kha a in tally lo ve
theiin ka ring a. A chhan chu vawikhata han rul tur khan thenkhat kha a tam
deuh a. Tin, he thil hi kan duh lo hle a, thin pawh kan thing na a; tin,
tunge mawhphurtu ber tih te pawh kan han zawng nual a. Amaherawhchu, a
mawh phurtu sawlaiah chuan Drawing & Disbursing Officer chu an Executive

Secretary a ni a. Ani kha responsibility a nihna angin a puktu ho hi a pu te ho

an ni si a. Chuvangin heti ringawta han kalpui chi ah chu kan hotuten an ngai
ta chiah lova. Chuvangin instalment-a an rulh bek bek avang khan a amount
tuna member zahawm takin a rawn sawiah kha chuan a in tally lo thei ang

tih ka ring a ni.

Tin, member zahawm tak te hriat ve hrim hrim atan zawhna neitu
zahawm tak Pu Lalruatkima pawhin hemi Lai Autonomous District Council-in
NEDP sum 290 lakh an dawn hi ni 14.3.2018-ah pek chauh a ni a, tun dinhmunah
chuan hnathawh nan an la hmang chiah lo niin ka hria a. Tin, Chakma Autonomous
District Council-ah hian MDC te chauh ni lovin an sorkar hnathawkte pawhin hlawh
an lak har tum chuan sum hi an lo hmang-puk thin a, heng hi Chakma Autonomous
District Council-a Executive Secretary, DDO ni bawk chuan register-ah felfai takin
a chhinchhiah a, hlawh an lak hunah an rul Ieh mai thin a ni. Helam atang hian fund
hi regular taka pek theih loh chang hi a awm ve thin a, chulaiah chuan harsatna te an
lo tawk a, thil tih dan dik lo ni mahse, mihring tak chuan ngaihhnathiam loh theih
loh changte a 1o awm ve leh thin a, chutiang chu helam atang pawha kan harsatna a

nia, sawlama an harsatna nen khatiang kha thil awm dan a ni.

Tin, MDC te sum lo hman puk tling khawm hi a tam tham deuh avang leh an
rulh mai loh avangin financial procedure an zawm loh avangin state sorkar bakah
Governor beng hial a lo thleng a, District Council & Minority Affairs Department
chuan tum hnih lai rul tura hriattirna pe in ka sawi tawh ang khan, Executive
Secretary, Chakma Autonomous District Council chuan state sorkar leh District
Council & Minority Affairs Department hnenah an rulh zawh vek tawh thu a rawn
hriattir a. Hemi chungchang hi Governor duh dan angin ACB ah a tul anga hma la

turin hlan a ni. Chutiang chuan hma lak chhoh a ni a.

Tin, hetianga financial mismanagement leh anomaly hi awm nia hriat a nih
avangin Governor-in DC, Lawngtlai a enquire tir a, chung recommendation atang
chuan Governor hian District Council Administration kha tunah sawn a suspend ta a
ni. Tichuan, Governor-in a suspend chuan sawlai enkawltu tur chu amah Governor
hi a ni a, local DC te kaltlangin, chutiang chu helai a circumstance, thil awmdan hi

ani.

Tin, realization of Kamalanagar town zawhna kha, tunah hian an pawisa

hman dan a dik lova, enge ni chiah a bul ka hre ta lova, ACB kutah a awm a, hna

thawh zawh thei a ni rih lo a ni. Tin, zirlai kahhlum chungchang hi sorkarah kan hre
lo a ni ang, hemi District Council Affairs Department hi chuan, chuvangin helai hi a

kal zel dan kan hrelo a ni.

Pu LALRUATKIMA : Pu Speaker, khawngaihin khalai thil kha,
khami kha he House zahawm takah pawh hian sawilan a ni a, DC kha Enquiry
Committee din turin sorkar khan a ruat niin kan lo hria a, ka hriatsual loh chuan.
Sawlaiah DC-te in leh lo pawh 16 lai tichhiat a nih tum kha a ni a. Khami
chungchang report kha thehluh a ni tawh em? A report atang khan action lak a ni zui

em tih kha ka zawhna kha a ni a.

Pu LAL THANHAWLA, CHIEF MINISTER : Pu Speaker, tuna member
zahawm tak zawhna kha, nia, ka chhan ang kha a ni mai a, helaiah felfai takin
sawlaia District Administration-in chutiang/khatiang chu a ni tia recommendation a
lo neihloh chuan keini kha kan va inrawlh ringawt lova. Tin, chutianga felfai taka
District Administration-in action lak dan tur leh thil awm dan a rawn sawi loh chuan
inrawlh vak ngaihna a awm lo a ni. Mizoram sorkar hian autonomy an neih saw kan
fimkhur a, a na-zawnga va inrawlh hi kan ti lova, anmahni autonomy chhungah
sawn kan infringe palh ang tih hi kan hlau em em a ni. Sixth Schedule Constitution

hnuaiah autonomy sang tak nei an nih avangin.

Tin, sawlaia DC kha hman atang tawhin a bial mipuiten, ‘Mizo kan duh
zawk mang e, amah hi chu fello pawh kan ti lova, mahse, Mizo kan duh zawk e,’ tiin
Chakma an ni emaw, Lai an ni emaw, a district mipuite leh an MLA te pawhin an
rawn sawi tawh thin a ni a. Hei hi remchangah hmangin kan hotute’n hetiang hian an
sawn ta a ni. Kan Mizo ngei, sawlam mi ni bawk te hian, an duh dan anga sorkarin
tihsak tha in a hria a, chuvanga thlak-thleng an ni a. Tin, a thlaktu atan kan hotute’n
an duh hi sawlam mi a ni a, Lai, Mara leh Chakma unaute’n common-a an pawm

theih tur, an tana acceptable kha kan thlang a ni, Pu Speaker.

SPEAKER Zawhna no.132 naah kan kal thei ta a, zawhna neitu member

zahawm tak Pu T. Sangkunga zawt turin sawm ila.

Pu T. SANGKUNGA : Pu Speaker, ka lawm e. Ka zawhna Starred
Question 132-na Animal Husbandry & Veterinary Department Minister zahawm tak

chhan atan

(1) Mizo te’n kan hun pawimawh (Inneih/Lungphun, Krismas leh Kumthar

bakah kut ni vangthla) a sial talh tur lo tam leh ta hi NLUP vang a ni em?
(i1) Sial tlatna ram hung nan sorkarin barbed wire pek tumna a nei em?
SPEAKER : Chhang turin Minister zahawm tak Pu C. Ngunlianchunga sawm ila.

Pu C. NGUNLIANCHUNGA, MINISTER : Pu Speaker, Member zahawm
tak Pu T. Sangkunga Starred Question no. 132 na :

a) Mizo te’n kan hun pawimawh (Inneih/Lungphun) ni a sial talh tur lo tam leh
ta hi NLUP vang a ni em tih hi NLUP vang a ni kan ti thei ang chu,
NLUP-ah Mithun trade thlangtu tam tak an awm a, NLUP-ah hian sial vulhtu
te an hlawhtlinna kan hmu nasa em em a ni. A bikin Tuichangral, Tuipui

chhak lamah hian hlawhtlinna kan hmu nasa hle a ni.

b) Sial tlatna ram hung nan sorkar in barbed wire pek tumna a nei em a ti a. Tun
kum 2017-2018 kallaiah NEDP atangin sial vulhtute mamawh atan barbed
wire roll 3500 chuang lei tum a ni a, quotation pawh tih fel a ni tawh a, tun

thal chhung hian pek theih kan in beisei a ni. Ka lawm e.
SPEAKER : Zawhbelhna, Pu T.T. Zothansanga.

Pu T.T. ZOTHANSANGA : Pu Speaker, ka lawm e. Mizorama sial tlatna
tur bik liau liaua hmun ruat hmasa ber nia ka hriat Zawlnghak ramah khian hmun
zau tak mai Vety in kan nei a. Kan sorkar hmasak tum khan sial kan vulh leh theihna
turin a hmunhma te, sial tui in tur te, khatiang khan nasa takin hma min lak sak a.
Kan Minister hmasa phei kha chuan ke a kalin min tlawh chhuah sak vek a ni. Tun
kan han sorkar leh tirhah pawh hian kan Minister zahawm tak hian Rabung lam
atanga kalkawng tha tak min rawn sial sak a. Khitia mumallo deuh taka a han awm
khi kan ui khawp mai a, khi khi min cheithat tum lehna a awm em tih kha ka zawt
duh a. Tin, awm ni se engnge ruahmanna tih ni se. Tin, min chei that tumna a awm

lemloh chuan ruahmanna min siam sak thei ang em tih kha ka zawt a ni

Dr. K. BEICHHUA Pu Speaker, a Department chan leh NLUP tho a ni a,
sial aia te deuh hlek ka’n zawt ang a, tunlaia vawk note NLUP atanga an sem thi

nasa hi engnge a chhan? A bik takin chhim lamah phei saw chuan tunlaiin vawksa hi

kan hlau deuh a, kan ei tha ngam lova. Tin, vawk natna leng thin hi NLUP sem hma

khan a leng ve tawh em tih ka zawt e.

Pu T. SANGKUNGA : Member zahawm tak Pu T.T. Zothansanga
zawhna kha zawh belh ka duh chu khilai Zawlnghak ram hi a zau si a, tui leh ram a
tha si a, khilai hi department hian chei that a, ram dang atanga entham neih tur tling
a ni a. Sialte khi ramsa pelin an pel mai mai a, thawkhat engemaw hun reitak
ngaihsak loh chhung khan. Tunah kan Minister ten an han ngaihsak leh tan a ni a, a
kaptute pawh kha kan awm lai pawhin thubuaite siam sakin court-ah te kan kal tir a.
Amaherawhchu an chawite kha a tlem em em mai a. Khilai ram zau tak, tha tak khi
chu sorkar hian cheibawl tham a ni tak zet zet a. Helai hi engangin nge kan Miniater
zahawm tak hian hmalak a tum aw? A chi thlahtu tur han dahna thamte pawh hi a

niin ka hria a, ka’n zawh belh a ni.
SPEAKER Pu Rinawma’n han zawt law law se.

Er. LALRINAWMA : Pu Speaker, ka lawm e. Ka zawh belhna chu
tun dinhmunah grazing ground engzatnge awm, ran vulhna kha tih kha ka zawt duh
a. Kan bialah pawh Khawbel-ah leh Hmawngkawn-ah a awm ve a, lehlamah a
lawmawm rualin ran vulh leh vulh loh kar hi a buaithak khawp mai a, a hungna
velah hian . Khavang khan grazing ground zawng zawngah hian barbed wire hi pek

vek an tum em? Engzat theuh nge pek an tum tih kha kan zawhna a ni e.
SPEAKER : Pu Ruakima’an han zawt leh sela.

Pu LALRUATKIMA : Pu Speaker, Zawlnghak Vety farm buatsaih
nan khian sum engzahnge department-in a sen? A kawng siam tute khi tute nge ni a,
a kawnglaih nan khian engzatnge sen a nih tih leh sial engzatnge Vety farm-ah khian
awm tih ka zawhbelhna ni sela. A dawt lehah chuan NLUP bawngpui kan lakluh
avanga FMD natna lo darh ta avang hian bawng engzatnge thi tawh? Bawng thi ral

nan hian engzatnge pek a nih tawh tih ka’n zawh belh a ni.

SPEAKER Sial leh bawngte, vawkte a inzawm nuai mai a, a chhan theih

theih chhang turin Minister zahawm tak i lo sawm ang.

Pu C. NGUNLIANCHUNGA, MINISTER :  Pu Speaker, a tam khawp mai a,

hriat hriat kan zawt chu a ni mai a, ka chhang vek thei ange maw chu le!

Zawlnghak chungchang kha kan theih angin hma kan han la a, sorkar hmasa
lamah khan khilai khi sial vulh khawmna tur atan ruahmanna deuh a kal a, kawngte
pawh kan han thutve hnu khan kan hotuten hma an lo lakna hmasa kha kan han lai
a. Amaherawhchu a ram saw a zau a, sum tam tham deuha hma lak loh chuan chuti
maia han tih a har khawp mai a. Department lam hotute/enkawltute hi an phur
lutuklo deuh a ni, a nihna takah chuan. Khilai khi kei pawhin kawngte pawh han en
a, han kalte pawh ka tum a, nikum lamah khan. Amaherawhchu va kal chhan tlak
emem a kha a lo awm tawhlo a. Tin, thenkhat tute emaw ramvakin sialte kha an lo
kap ru a, khilaia tute ber nge ni ramvak ho ten. Khatiang vel a nih avang khan sial
tam lutuk kha a lo awm tawh loh avangin tlem tham lutuk han kal chhan kha chi
vakin kan hre lova. Chuvangin tun dinhmunah chuan cheithat han tumna em em
pawh kan nei hran lova. Rilruah chuan khilai ram, ram tha tak erawh kha chu hman

tangkai chu kan duh khawp mai tih kha ka chhanna ni ta se.

Vawk note thi hi zawhnaah pawh a tam mai a, vawiinah hian a chhuak hman
ang e maw! A chhuah hmanloh takin vawk note thi hi keini pawh hian pawi kan ti a.
Kan hriat theuh angin kan sorkarin NLUP flagship programme kan nei a, chutah
chuan piggery trade thlang tam tak an awm a, vawk note chi hrang hrang pek a, dam
taka eizawnna nghelnghet nei a, he ramah hian vawk note pawh kan intodelh ve
ngei theih nan tiin local amite pawh kan han ti a, theih ang ang in. Chutih rual
chuan kan indaih zawh loh avangin supplier te pawh thlan a lo ngai a. Vawk note
thi chungchangah hian NLUP tan hma pawhin a thi a ni, ran emaw, mihring emaw
pawh ni se natna hri a awmve hrim hrim a. Chuvang chuan vawk note thi
chungchangah hian a thi zat kha hriat kilh kelh kan duh chuan kan chhang thei tho
mai a. Tun hnaia zawhna ah hian a chhuaklo nain supplement ami kha ring mai ila
Pu Speaker, a hnuah a lo kal tho a, hmang rei deuh mai ila a pawi em? Pawilo tiraw
Pu Speaker, i phal nain 2013 atangin PRRS avanga vawk thi Mizoram pumah vawk
8505 niin Vety Department chuan kan chhinchhiah a ni. Tichuan a ralna kha a zawt
lova, kan hrilh nghal law law ang a, PRRS bika 2006-a thi ho tan central-ah
compensation kan dil a. Mahse state-ah pawh kan hmu thei lova, a rala ralna erawh
chu mitthi a awm a, kan ral dan a inanglo theuh a nei deuhin I500-a ral te, ¥1000-a
ral te, 10-a ral te pawh kan awm a. Chutiang chuan sorkarin kan theih angin a
ralna sum atan cheng nuai 30 kan hmang a ni. Tin, vawkthi ral tawh zat hi 4699 kan
ani. Kum 2103-ah khan 3806 PRRS avangin a thi a, 2016 ah khan 4699 a thi a ni.

Tichuan Mamit District leh Kolasib hi vanneih thlak takin PRRS hian a thleng ve
lova, a free a ni. Tin, NLUP sem hmain vawk note a thi ve em tih kha thi ve tho e.
Kan sawi ang khan 2013 leh 2016 khan PRRS hri kha Mizoramah a leng thut a ni,
kha kha NLUP sem vang pawh ni chuangloin India ramah hmun dangah pawh a leng
a ni. Mizoramah hian Pu Speaker, vawksa hi kan duh em em a, intodelh pawh hi
sorkar lo siam tawh apiang hian an tum a ni. Kan veilama kan thiante sorkar lai
pawh khan nasa takin hma an lo la tawh a, Zoramah hian vawk vulh tir an tum a,
khitah Kawlkulh-ah te, Sairang-ah te, Pukpui-ah te, mahse a lo hlawhchham deuh
zel a. Chutak chu tuna kan sorkar hian hriain vawk note hi ram pawn atangin a ni
emaw, state pawn atangin a ni emaw lak tawh lova, keimahni kan intodelh ve
theihna tur atan tiin RKVY atang te in theihtawpin tan a la a, tunah hian Lawngtlai
Mampui Farm-ah vawkpui 70, a no te siam chhuahna tur PMC kan din a,tunah mai
pawh hian, kumin pawh hian vawk note 400/500 chuang chu kan thar chhuak tawh
a. Tunah a kal chhoh zel phei chuan Chhimtuipui bik, undivided Chhimtuipui kan
tih saw chu mamawh zawng zawng a phuhruk theilo a nih pawhin engemaw zat chu

a phuhruk thei turah kan ngai a.

Chutiang chuan Lunglei-ah Lungpui zawl atangin tih chhoh a ni leh a,
vawkpui 100 kalpui mek a ni a, chuan Lunglei District leh a chhehvel khuate
mamawh tur pek vel na atan. Tin, Thingsulthliah-ah tunah hian vawkpui 200 an vulh
a, nikum 2016 khan kan hawng a, tun kuma NLUP kan sem pawh khan chhungkaw
tam tak hnenah vawk note kan pe a. Tin chutiang chuan Thingdawl-ah tunah hian

vawkpui 50 vulhna tur ruahmanna a kal chho a ni a.

Chumi in a tum ber chu vawk note hmun hla tak tak atang kan phurh khan an
chau a, tichuan destination a va thlen khan an ril a lo tam tawh a. Chaw an han pe a,
an ei vak a, kawthalo in a zui a,a thi duh em em mai a ni. Chuvangin hmun leh
hmuna vawk note hrisel zawk leh tha zawk tharchhuah theihna tur kha tuna kan
sorkar hian a kalpui a. Pu Speaker, zawttute leh zawhbelhtute hnenah pawh ka ngen
duh em em chu thil tha, vawk hrisel tha, vawk note tha, bawng pawh ni rawh se, sial
pawh, khatiang khan hrisel tha pek hi kan duh em em a ni. Amaherawhchu ran hi hri
a len tawh chuan a zo pup pup mai thin si a, hri lakah a inven tak tak theih si lo a.

Chu chu kan dinhmun a ni tih kha ka chhanna ni se.

Tin, Er.Lalrinawma, MLA zahawm takin grazing ground a zawh kha,
grazing ground angin record kan nei lo na in, tunah hian department ang chuan sial
vulh mamawhtute zawng zawng kan pe thei lo a nih pawh in, sial nei tam, mamawh
te khuaah chuan barbed wire roll 3500 chuang kan pek turah hian a daih deuh vek
kan ring. Khaw thenkhatah chuan tuna an rawn demand pawh roll 250 vel rawn
demand te an awm a. Thenkhatin roll 100, thenkhatin roll 200, thenkhat chuan 10
km a zau te sial vulh nan an mamawh a ni. Thenkhat Pu T.Sangkunga, member
zahawm tak bial khaw thenkhatah phei chuan sial a lo tlat rei tawh avangin grazing
ground kha sawn, hmun danga transfer a ngaih avangin barbed wire-ah khan
demand a sang leh zual a. Amaherawhchu chu pawh chu kan sorkar Pu Lal
Thanhawla kaihhruai, kuthnathawktute hmakhaw ngai tak hian pek zel a tum a, kal
chhoh pui zel a tum a. An mamawh zat ang zawng zawng kan pe thei lo a nih

pawhin, tun hunah kan pe thei lo a nih pawhin pek vek kan tum a ni.

A zawttu Er.Rinawma, MLA zahawm tak zawhna khilai Hmawngkawn te
leh Khawbel te an bialah te pawh. Tin, Pu Speaker, nangma bialah te pawh Tuipang
‘L’-ah te, khitah Chahkhang-ah te, Siata-ah te, Chhuarlung-ah te. Sial awmna hi kan
hre ang reng khawp mai, kan theih ang angin kan buaipui ve a ni tih kha ka chhanna
ni ta se. Zawlnghak chungchang kha chu ram tha tak a ni. Tin, Pu Speaker, hei, kan
han thu ve a, kan ti dawn leih leih a, kum 4 chu a zo titih mai, thil kan han hriat
meuh chuan! Sorkar tharah chuan chak takin khilai pawh khi nasa taka hman kan
tum a ni. Tin, zawhna a hmasa lama kan chhan tawh ang khan tunah hian Thenzawl
atangin ICAR te nena tangkawpin Mizoramah hian sial chi tha, sial lian zawk kan
pek theihnan sial vulhna pawh NEDP atang leh NABARD IRDF kaltlangin siam
kan tum. Nakinah demand kan sawi hunah te pawh fiah zawkin kan la sawi ang. Pu

Speaker, chu chu ka chhanna, zawhna a thui bawk a chhanna pawh a thuiin ka hria.

Pu T.T.ZOTHANSANGA : Pu Speaker, a ram tha sa reng mai, hnuchhawn
zawnga kan han kal kha chu a fel dawn em ni le aw kan han ti a. Lo vah tur kan nei
tawh mang si lo a, kan lo vat mai dawn em ni? A nih loh chuan, ‘DPR tal nangnin lo

siam ula, ka bawhzui sak ang che u,” min ti thei em?
SPEAKER : Minister zahawm tak sawm ila, a chhang thei em?

Pu CNGUNLIANCHUNGA, MINISTER : Pu Speaker, DPR te an siam

theih chuan siam sela, theih ang tawkin Zoram tan thil tha tih alawm kan tum. Annin

lo ti se, theih ang angin Vety Department anga mawhphurhna kan neih vena ah

chuan kan lo tih pui ang e.

SPEAKER : Zawhna no. 133 naah kan kal ang a. Zawhna neitu MLA

zahawm tak Dr.K.Beichhua zawt turin i sawm ang.

Dr. K.BEICHHUA : Pu Speaker, ka lawm e. District Council & Minority

Affairs Department changtu Minister zahawm tak hnena ka zawhna chu :

a) Mizorama ADC pathumah te hian an pawisa dawn plan leh non-plan atang te

hian salary-ah eng percent nge an hman ?

b) Development leh thil dangah eng percent nge an hman ?
c) Hlawh hi regular takin an la thei em?
SPEAKER : Chief Minister zahawm tak, department changtu

chhang turin i sawm ang.

Pu LAL THANHAWLA, CHIEF MINISTER : Pu Speaker, member zahawm

tak Dr.K.Beichhua zawhna chhanna chu:

a) Mizoram ADC pathumte’n plan leh non-plan atanga salary atana an pawisa

hman dan percentage chu hetiang hi a ni :-

LADC - 82.46%
MADC - 92.92%
CADC - 90.90%
Development leh thil danga an pawisa hman dan percentage chu :
LADC
(1) Development - 6.15%
(i1) Pension etc. - 11.39%
MADC
Development - 7.08%
CADC
Development - 9.10%

Mizorama ADC pathumte hian hlawh hi regular takin an la thei vek a ni.

Tin, Mizoram Autonomous District Council pathumte hnenah hian state
sorkar hian grants-in-aid angin sum hi a pe thin a. Kum 2017-18 financial year atang
hian plan leh non-plan sum hi chhun fin a nih tak avangin plan emaw, non-plan
emaw, a hranpain sum hi pek a ni ta lo va. Tin, ADC ten an sum dawn tur hi
Mizoram State Finance Recommendation sorkarin a pawm tak 2019-20 thleng
ruahman leh bithliah sa vek a nih avangin pek tam emaw, pek tlem emaw a theih loh

a ni. A hranpaa discretionary fund a awm anih hranpa loh chuan.
SPEAKER : Zawhbelhna a awm em? Dr.K.Beichhua.

Dr. K. BEICHHUA : Pu Speaker, a chhanna atangin chiang takin kan hria a.
Heti zat hi hlawhah a kal a. Hlawh piah lamah a bik takin MADC-ah khan 92.92% a
ni a, development-ah khan 7.08% a ni ta a. Khami 7.08 ang chauh khan office
expenditure ang te, vehicle maintain na tur te, thil dang dang mamawh an nei ve
awm si a.Hetia a lan dan chuan mipui sorkar a ang tlat lo mai a ni! Chuvangin hei hi
zawhna dangte pawh kan siam a, employment kaltlanga hna lak emaw,
advertisement tel loa hna lak te pawh kha a awm in a lang a. Tah hian hmanni
Governor rawn thlen khan memorundum an thehlut a. Tah chuan sorkar hna pek
belh tur khan an thehlut leh a ni. Hei hi sorkarin engangin nge hma lak a tum? Tun
anga kan kal chhoh zel chuan hlawhah a ral vek dawn a, mipui tan sum cheng khat
mah a awm dawn si lo a. Helai hi kan Minister zahawm tak khan engtin nge hma
thlir an neih, helai siamthat tum na hi a awm em ? Awm ta se, engtia kal nge kan

tum tih kha ka zawhbelhna a ni e.
SPEAKER : Pu Rinawma’n zawt law law se.

Er. LALRINAWMA : Pu Speaker, ka zawhbelhna chu — a chhannaah
hian development leh thil danga pawisa hmanna percentage tiin a zawt a. LADC-ah
hian 6.15% development-ah, 11.39% pension leh a dangah a ti a, a la awm ang viau
a ni. 100 atanga han paih chuan a la dik thei ta a. Amaherawhchu MADC leh
CADC-ah hian 92.92% hlawhah kan hmang a ti a, development-ah khami bang
zawng za zela 7.8 % kha development-ah kan hmang a ti leh mai a. Inrelbawlna
pawisa hran kha MADC leh CADC-ah a awm ta lo nge ni? A chhanna hi a dik felfai

lo em ni tih a ni.

SPEAKER : Zawhbelhna dang a awm loh chuan Chief Minister zahawm

tak chhang turin sawm ila.

Pu LAL THANHAWLA, CHIEF MINISTER : Pu Speaker, helai hi a
manganthlak khawp mai a, salary component-ah hian a kal hnem em em mai a ni.
Hei hi tun hma kan sorkar hmasa lam atang pawh khan development lama kal tam
tur khan kan han ti thin a, mahse a sawt thei vak lo a. Diktak chuan Chakma
Autonomous District Council Governor zahawm takin a hriat thiam tak loh pakhat
pawh hi a awm ka tih pui khawp a. Tunah hian salary component-ah a kal zat hi kan
hre vek a, chuti chung chuan hnalak hi a tam tawk tawh avangin ti lo ila tih te hi kan
han hrilh ve a, mahse an ti lui a ni. Tin, an tih luih loh na atan prior permission of
the state government kan ti a, chu chu keinin kan tih mai theih a ni lo a, autonomy
sang tak nei an ni a. Amaherawhchu engemaw chenah Governor hian discretion of
power a nei a, chu pawh chu a zawng a za a hman mai mai chi a ni lo a. Mahse kan
duhsak avangin salary component-a kal tam lutuk hi tlem deuh se kan tih avangin
post creation te hi kan han ban sak ve a, mahse sawi leh sawi hnu, autonomy sang
tak nei an nih avangin an awih loh kha chuan han tih vak ngaihna a awm lo a.
Amaherawhchu sum hman diklo lamah te a kal avangin Enquiry Commission te din
niin a tawpah desolution emaw, suspend emaw a ngai ta hial a ni. Hei hi a pawi
khawp mai a, autonomy an nih avangin an hna lak tur te employment exchange-ah
an kal tir ve kher lo. Anmahnin an duh angin direct-in an la mai a,chutiang chu an

kal dan tlangpui a ni.

Chuvangin a pawngapuia restriction va siam mai thei hi kan ni lo a ni.
Helaiah hian ADC pathum te hian sorkar hian grants-in-aid angin sum hi a pe thin a.
Nichina ka sawi ang khan 2017-2018 financial year atang hian plan leh non- plan
sum hi a awm thei tawh lo a, chuvangin kan va dah phei ho pawh hi anmahni duh
thu thua an hman pawh hi va inrawlh vak ngaihna a awm lo a ni. Chu chu a kal dan
tlangpui a ni a. Tin, heng appointment te pawh hi holam taka khatianga tih mai mai a
nih lohna turin Department-in state sorkar rawn hrilh a, Governor approve te ni se
kan tih te pawh hi an pawm hleithei lo a, chu chu Chakma District Council te pawh
hi suspend a nih tak nachhan zinga pakhat a ni a. Chuvangin helai hi ka sawi tawh
ang khan kan budget provision ang deuhte pawh hi a nihna ang anga a thlen phei
hian a hman dan tur, expenditure kha kan va restrict thei tawh lo a, chu chu an kal

dan tlangpui a ni.

Tin, han inhmuh nikhua pawh hian Council ang pawhin salary component-a
kal tam lutuk a, development component awmlo te pawh hi kan sawipui ve ziah a,
thahnemgaih puina avangin. Amaherawhchu a execution kha anmahni thu a nih
avangin kan va inrawlh tak tak theilo a. Ka sawi tawh ang khan autonomy sang tak
India Constitution-in 6™ Schedule hnuaiah a pe a, hemi va tihbuai sak te pawh kha a
hlauhawm a, kan insum hle a. Tun tumah pawh hian kan Governor hian Chakma
Autonomous District Council kalphung hi amah ngei hian ko in hna lak chungchang
te pawh hi fimkhur turin a hrilh a, an pawm lem loh avangin tuna thu tawp hi lak a
ngai ta a ni. Chutiang anmahni lam atangin state sorkar in thahnem a ngaihna kha
an lo response ve a, tun hnu zelah chuan mipui avang te leh government avang te
pawhin fimkhur zawka kan kalpui hi kan duh dan leh kan inhmuh changa kan lo
sawi thin a ni a. Amaherawhchu kan Finance Minister-in a tul ang angin, an
mamawh miau si avangin, additional thil eng eng emaw an dil ang hi chu kan zawn
sak thin a, chutiang chuan engtin emaw kan in dawm hram hram a ni mai, Pu

Speaker.

SPEAKER : Zawhna no.134-na ah kan kal ang a, zawhna neitu MLA

zahawm tak Pu Lalruatkima zawt turin sawm ila.

Pu LALRUATKIMA : Pu Speaker, Starred Question no.134-na Social

Welfare changtu Minister zahawm tak chhan atan ka zawt e.

SPEAKER Awle, Minister a awm loh avangin Pu Zodintluanga a

authorized a, chhang turin i lo sawm ang.

Pu ZODINTLUANGA, MINISTER : Pu Speaker, member zahawm tak Pu

Lalruatkima zawhna chhanna chu:

a) Ni e, Social Welfare Department hi Social Welfare & Tribal Affairs
Department tia vuah tur a ni a. Tin, department siam thar tur hi Women&

Child Development Department a ni ang.

b) Observation Home 8 a awm- 1) Aizawl 2) Lunglei 3) Champhai
4) Mamit 5) Kolasib 6) Serchhip 7) Lawngtlai 8) Siaha.

c) De-addiction /Rehabilitation Centre 11 a awm — Aizawl, Kolasib, Zawlnuam,

Lunglei, Chhiahtlang, Champhai leh Thingsulthliah te an ni e, Pu Speaker.

SPEAKER : Zawhbelhna a awm thei lo a, Minister in-charge a awm loh avangin

135 naah kan kal thei a, zawhna neitu MLA zahawm tak Dr K Beichhua sawm ila.

Dr. K. BEICHHUA : Pu Speaker, District Council & Minority Affairs Department
Minister zahawm tak hnena ka zawhna chu: nichina kan sawi ang khan hlawhah
khan khati zat a kal si a, Employment Exchange lo leh advertisement tello hian hna
lak hi a awm zeuh zeuh hian kan hria a, chuvangchuan 2013 atang khan Governor-in
lak tawh loh tur a tih, standing order a awm chungin mi engzat nge lak awm? Awm

ta se District Council hrang hrang ah te mi eng zat nge an lak?
SPEAKER Chief Minister zahawm tak chhang turin sawm ila.

Pu LAL THANHAWLA, CHIEF MINISTER : Pu Speaker, member zahawm tak

Dr.Beichhua zawhna

(a) Autonomous District Council pathumah te hian Employment Exchange
kaltlang lo leh advertisement chhuah lova hna lak 2013 hnu lamah a awm em

tih a ni a, a chhanna chu — LADC leh MADC leh CADC-ah hian a awm vek

ani.

(b) Awm ta se, District Council hrang hrang ah te mi eng zat nge an lak tih chu
LADC-ah mi 136, MADC-ah mi 45, CAD-ah mi 153 lak an ni. Tin, Pu
Speaker, nichin a ka sawi thuak tawh ang khan Mizorama Autonomous
District Council pathum te hi 6" Schedule to the Constitution of India
hnuaiah anmahni inrelbawlna turin dan siam theihna pek an ni a, chung ang
tlawhchhan chuan an thuneihna huam chhunga hna hrang hrang lakna turin
Recruitment Rules te an siam ve a, he Rules-in a tarlan ang in,

advertisement chhuahin, competitive exam buatsaih a lak thin a ni.

Tin, Gazetted post bik ah chuan Constitution of Facilitation and
Conduct of Business Rules-in a phut angin, Governor phalna lak hmasak thin
a ni a. Tin, Executive te remtihna angin advertisement chhuah lo in, Fix Pay,

Muster Roll leh contract employees te lak an ni bawk thin a ni.

SPEAKER : Vawiinah hian House information atan kan
Minister zahawm tak te, Pu R.Lalzirliana leh Pu Thanliana te pahnih hi

damlohna leh harsatna dangte avangin an lo kal thei lova. Tin, MLA

zahawm tak Pu Lalrinthanga, S. Laldingliana leh Pu B.D. Chakma te vawiinah

hian awm loh phalna an rawn dil a, kan phalsak a ni.

Tin, Question Hour zawhah hian Minister zahawm tak Pu H. Rohluna
pawh hian chhuah a dil a, kan phalsak a. Tin, Pu Mahima hi zedar-wise TCM
te meeting-ah amah hi an rawn sawm a, kan state pumpui tan thil
pawimawh a nih avangin kan phalsak bawk a ni tih House kan han hriattir a

ni e.

Tunah chuan business dangah kan kal thei ta a, Laying of Papers Pu
John Rotluangliana, Minister zahawm tak a paper neih ang ang te lay turin

sawm ila.

Pu JOHN ROTLUANGLIANA, MINISTER : Pu Speaker, i remtihna leh
he House zahawm tak phalna in “The Mizoram Regulation and Control of
Vehicle Parking Amendment Rules, 2018 chu he House zahawm takah hian

ka rawn lay e.
SPEAKER : A copy kha member zahawm tak te hnenah sem ni se.

Tunah chuan Financial Business-ah kan kal thei ta a. Kan business-a a
landan angin, vawiinah kan Minister zahawm tak Pu Lalsawta leh Pu John
Rotluangliana t¢ demand hrang hrang kan sawihona ni a ni a. House
remtihnain ni danga kan tih thin ang khan, an pahnih ta hi kan la kawp mai

dawn a ni tih kha hria ila.

Tunah chuan, Minister zahawm tak Pu Lalsawta kan sawm ang a, a
demand no. 4, 8, 9 leh 14-na te hi House-ah rawn submit sela, amah i lo

sawm ang.

Pu LALSAWTA, MINISTER : Pu Speaker, ka lawm e. On the
recommendation of Governor of Mizoram and with your permission, sir, [
move the demands no. 4, 8, 9 and 14 for T 24,91,2842,000.00 for
meeting expenses during 2018-2019 in respect of the following Departments.
Demand no. 4 - Law & Judicial Department - < 21.75,14,000.00, Demand no,
8 — Taxation Department - I 15,84,48,000.00, Demand no. 9 — Finance
Department - ¥ 23,35,75,23,000.00, Demand no. 14 — Planning & Programme

Implementation Department - ¥ 1,17,93,57,000.00. A vaia belhkhawmin
¥ 24,91,28,42,000.00 te an ni.

SPEAKER : Tunah  Minister zahawm  tak Pu  Johna
Rotluangliana sawm ve leh ila, A demand no. 17, 42,43 te hi he House-ah

hian rawn submit ve se, tunah ilo sawm ang.

Pu JOHN ROTLUANGLIANA, MINISTER : Mr. Speaker Sir, on the
recommendation of the Governor of Mizoram and with your permission sir, I
move the Demand no. 17,42 and 43 for I 3,07,02,35,000.00 for meeting
expenses during 2018-2019 in respect of the following Departments- Demand
No. 17 Food, Civil Supplies & Consumer Affairs 2,49,10,97,000.00, Demand
No. 42 Transport Department ¥ 45,02,31,000.00, Demand No. 43 Tourism
Department 12, 89, 07,000.00. Total ¥ 3,07,02,35,000.00 only. Thank you.

SPEAKER : Minister zahawm tak pahnihin an Department chan
hrang hranga an pawisa hman tur te House-ah an submit ta a. Sawihona kan
nei leh ang a. Minutes 10 kha kan inpek dan tlangpui ani a, khatiang bawk
khan kal ila a tha ang e. Tunge sawi hmasa ber ang le? Aw, Pu T.T.

Zothansanga.

Pu T.T. ZOTHANSANGA : Pu Speaker, ka lawm e. Chawhnu lamah
chhuah kan tum deuh hlek avangin kan sawi hmasa duh a. Tun tum kan
Finance Minister-in a rawn ruahmanna hi a tha ka ti a. Thil hi chu a that
poh leh beihna hi a nasain ka hria a. Tukin Zozam-ah pawh khan a rawn

bei na khawp mai a, budget la siam ve ngailo in a rawn bei kha ani a.

Chumi ruala ka sawi duh chu, social Mmedia lamah hian kan sum bat
crore 7,177 atanga sang ta dawrh mai kha, a pung tam lutuk ti a sorkar
pawh demna rawngkai kha a awm a. Amaherawhchu, kan state leiba a
tlakhniam dan, 2013-2014 ah 54.46 atanga tun kum/current kallai meka 40.87-
a a tlak thlak dan, GSDP-a tlak thlak dan kha sawi lang tel si lovin, kan
sorkar kha leibat tipung thur thur ah a rawn sawi a. Kan GSDP atanga kan
en chuan nasatakin 54 atangin 40 daihah kan leiba kan han ti tlahniam kha
ani a. Chanchinbu-ah hian thu chanve deuh hlek an vawrh thin hi pawi ka

ti khawp mai a. Kha kha kan Finance Minister zahawm tak pawh khan

nakinah min hrilhfiah sak se ka duh khawp mai, mipuiten an lo ngaihthlak

theih turin.

Pu Speaker, ka sawi duh chu tunhnaiah lottery chungchangah thil fello
niawm takin CAG Report lama thil lo chhuak kha sawifiah ngai awm in ka
hria a. Kan document hlui te leh eng eng emaw hi kan en a. (SPEAKER :
Kan inthlak lawk ange) (DEPUTY SPEAKER AT THE CHAIR) (DEPUTY
SPEAKER : Chhunzawm rawh le) Pu Deputy Speaker, ka lawm e. Tunhnaiah
lottery chungchangah khan a gross sale value zawng zawng mai kha
Mizoram- in kan sum hmuh tur awm han chhut khan CAG lamah khan thil diklo ang
khan a rawn intar lang niin ka hria a. Kha kha sawifiah duh dan pakhat ka nei a.
Kum 2006-2007-ah khan a gross share value kha 1,93,781.71 lakh a ni, khata tang
khan 2006-2007-ah pawh khan Mizoram-a sum lo Iut kha, kan sum hmuh
33,31,59,200 lakh chauh a lo lut a ni. ¥1,90,000 vaibelchhe ah khan 3 vaibelchhe
chiah Mizoramah sum a rawn lut a. Kan hriat atana ka duh chu lottery ticket hrim
hrim buatsaihnaah te, a vawrtu te, an hlawh ah te thil dangah hian kal thil tam tak
kal a awm ve thin a. Khata a chhangtuten an hralhna zawng zawng Mizoram suma lo
lut tur anga kan ngaihtuahna kal kha sawifiah ngai ka ti a, Finance Minister zahawm
tak khan min rawn sawifiah sak se ka duh a. 1,90,000 lakh vel ah pawh 3
vaibelchhe chauh anmahni hunlai 2006-2007-ah pawh pawisa kha a rawn lut a nih
chuan kha kha chiang deuha rawn sawifiah a nih loh phei chuan chanchinbu ah
engemaw ti takin hrechiang mang silo khan an rawn vawrh darh leh ang tih ka hlau
a. A gross share value hi Mizoram sum a rawn lut tur a ni lo, judge hlawh tur te, khu
lamah eng eng emaw ticket emaw, thil tam takah khan tam tak kha a kal ral ve a ni
tih kha hriat a tha ka ti a. Hemi ka lehkha rawn ken va va hi kum 2009-a Pu
Liantlinga’n a zawhna tawh a ni a, helai atang hian thil chiang tak kha a lang thei a
ni. Chuvangin CAG Report pawh tun tuma an rawn tih fuh loh thil ah khan
inpuhmawhna a lo kai a, kan hotute pawh han puh hialin party thenkhat ten an
beihna kha thil hriat fuhlo a awm niin ka hria a, kha kha tawite in ka rawn sawi

hmasa duh a.

Law & Judicial chungchangah khan nikum khan High Court Judge khan
Champhai ah Addl. Session Judge min rawn pe a, kan lawm khawp mai a. Tunah
khianin case lian kan han tih ang chi hi Champhaiah kan khawih ve thei tawh a ni.
Tunhma khan Administration of Justice hnuaiah khan kan DC te leh kan Addl DC te

khan case lian, session case kan tih ang chi kha an lo khawih ve tawh thin a.
Amaherawh chu 2008 kum tawp dawn lamah inthlan dawn hnaiah khan separation
of judiciary kan han nei ta a. Khami atang khan case lian zawng zawng mai kha
Aizawl lamah hian sawn thlak a ni ta a. Chumi in a ken telah chuan case lian hrim
hrim ah khan kan witness kha Champhai atangin helaiah an rawn kal hleithei tawh lo
a ni. An rawn kal a, a changin an lo thulh a, an kal man a tlem bawk si a, DA a tlem
bawk si a, mipui kha witness khan Aizawlah an rawn kal tha hleithei tawh lo a. A
result ah chuan hun a lo kal a lo kal a, mipui te an kal loh khan witness an paih an
paih a, khatia an paih tawh hnuah khan thilsual ti te kha chhuah zalen hi an ni leh
thin a. Tun hunah Addl. Session Judge min han pe hi kan lawm hle a ni tih kha kan

sawi duh a ni, kan harsatna nasa a kiam ta a.

Chutih ruala Pu Deputy Speaker, ka sawi duh chu tunah hian Court building
kan la nei mumal lova, hmanniah budget sawihona ah khan kan Finance Minister
zahawm tak Law & Judicial changtu pawh khan min sak sak theih tur thu pawh kha
a rawn sawi a. Chutih ruala ka sawi duh chu, tunah khian Industry Department in
IIDC anga an lo sak, tumahin an hman loh, tawl ringawt mai kha kha remchang tak
maiin Law & Judicial hian kan han luah ta a ni a. Khilai hmun khi Session Court
hmun atan khian kan awt khawp mai a. Khi khi a khaw neitute pawhin rem an ti a.
Law & Judicial Department leh kan Industry Department te pawh khan engtin emaw
inbiakna han nei sela. Building kan sak hma khian khilai ram chungchang khi
sawihona tha tak neih hi tha in kan hria a. A chhan chu Law & Judicial khian luah lo
se hmanna pakhatmah awm chuang lo, tawl mai tur awm ang khian a lang si a. Anni
lahin an lo duh em em mai bawk si a, kha lai a kha kan sawi duh a. Building leh
quarter min sak sak hma ngei hian eng tin emaw sawihona te han awm sela chu a tha

khawpin ka hria a.

Tin a hrim hrimin, nikuma bul tan mai kan nih avang khan, kan Session
Court khi a la changtlung lo khawp mai a, peon 1 chiah an nei a, peon te pawh khi 1
min pek belh thei se chuan kan ziaawm mang e ka ti a. Chutih rualin sorkar ukil hi 3
kan nei ve a, sorkar ukil khian LDC leh Computer Operator emaw, peon emaw pawh
pakhatmah an la neilo a ni. Kut ke nei miah lovin sorkar ukil khian hna tunah khian
an thawk mek a. Chuvangin building tak tak kan sak hma pawhin kan immediate
need tak tak hi chu tunah hian kan staff mamawh khi a ni. Tin, a hmun khi Zote-ah

a ni a, staff kal nan pawh khian bus pui pui pawh a ngailo, motor te deuh chi, sumo

aia lian hret ang chi te chu han nei ila a tha awm mang e aw, ka ti a. Kha kha minlo
chhinchhiah sak theih hram chuan! A chhan chu Auto Rickshaw ten an kal a, auto-
in 300 te a lo ni a, taxi-in a lo to leh deuh bawk si a. Tichuan kan officer neih
chhun ang ang te khi, an motor hi an in nghak khawm a, officer motor pawh a ang
lo, tikhan an khat tun zel mai a. Kan officer te an fel hlauh zawk a, chu chu an
mamawh khi a nasa khawp mai a. Motor te deuh passenger 12 -16 phur chi ang vel
te hi chu ngaihtuah dan hi chu awm se chuan kan mamawh ngawih ngawih a ni tih
kha min lo chhinchhiah sak se kan duh a. Tin, nichina kan sawi sorkar ukil hovin
staff an mamawh te, session judge ngei ngei ten a IV grade an mamawh ang chi te

kha keini ah khi chuan a pawimawh hle a ni tih ka han sawi duh a ni.

Pu Deputy Speaker, Planning-ah khan sawi tur tam tak ka nei lova,
amaherawhchu thil pakhat ka sawi duh chu, kan Finance Minister zahawm takin
Planning a channa ah hian khilaiah Rabung leh Saitual inkar kawng tih hnaih dan hi
kan ngaihtuahnaah hian a lian khawp mai a. Hliappui leh Rabung inkar kawng khi,
tunah hian tlang sela chuan khitah Hnahlan atanga Aizawl 250 km kal thinna hi
140km velin kan thleng thei dawn a ni. Chu chu 90km atanga 100km velin Aizawl
hi kan hnaih thei dawn a. Tunah chuan Hnahlan kawng khi Champhai kan han
thleng chho a, Champhai atangin 54km kan han kal leh a, darkar 2 leh a chanve vel,
tichuan kan thleng tlai ruih zel mai a. Tunah helai kawng hi han lai tlang se chuan
150 km vel bawr a ni ang a, darkar 5-6 velah awlsam takin kan thleng ve thei mai
dawn a ni. Khilaiah khian khaw 15 chuang vel zet kan awm ve a, khatianga awlsam
taka Aizawl, kan ram khawpui ber kan tlawhpawh ve zung zung theih kha kan

nghakhlel hle a ni tih ka sawi duh a ni. Hun a kal chak hle mai!

Pu Deputy Speaker, ka sawi tam lovang. Food & Civil Supply chungchanga
ka sawi duh chu kan Minister-in Food Security-in a a huam loh zawng zawng mipui
chaw min han pe kha lawmawm kan ti a. Hei hi kan sawi lang tamlo khawp mai a.
Tun hma kan term tir lam te kha chuan opposition te pawh khan ‘Food Security in ti
dawn lawm ni?’ kha min ti thin a. Kan han ti ta cheng a, an ngawi daih mai a.
Khatiang zawng zawng kha kan left out tur emaw an tih avang kha a niin ka hria!
Amaherawhchu kan Minister zahawm takin Food Security bak a hlam zui a,
khatianga min han pe ta vek kha a lawmawm ka ti a, kha kha ka han sawi duh

bawk a.

Tin, Transport Department ah hian kan Minister zahawm tak hi bus min pek
leh theih dan hi min ngaihtuah sak teh ka ti duh a. Champhai leh Hnahlanah khian
Transport-in bus a nei thin tih pawh hi kan hre tawh lo tlat mai a. Tunhma deuh khan
‘Zokhaw lam pawhin an lo mamawh nasa lutuk a’ kan ti thin a, mahse khaw te pawh
hian tunah hian Sumo hi an nei ta deuh vek mai si a, chulai karah chuan khawpui tin
zawng hian bus te pawh hi tlantir a tha leh tan tawh lo maw ni le tih ka sawi duh a
ni. Vawiinah hian sawi tur tam tak a awm a, mahse khang kha ka sawi theih ni mai

se. Demand-te ka thlawp e. Ka lawm e.
DEPUTY SPEAKER : Tunge sawi leh ang le? Col Z.S.Zuala.

Lt.Col. Z.S. ZUALA : Pu Deputy Speaker, ka lawm e. Minister 2 ten
Department lian pui pui an chante kan sawi dawn a ni a. Kan sawi kim vek thei lo
ang a, a demand-ah hian ka’n lut nghal ang. Taxation hian hman deuh khan VAT
kan buaipui chiam a. VAT atang khan Goods and Services Tax-ah kan han lut chho
leh a, mahse kan department-te hian hei hi an man tha hle niin ka hria a. Buaina
awm loin kan kal pui thei a, a lawmawm hlein ka hria. Tin, Taxation hian building

hi anmahni hian an nei em aw ka hre lo a, hei hi a lawmawm a.

Tin, Finance hi nichina ka hmaa an sawi ang khan GSDP a sang a, leiba a
hniam tih kha. Tun hma kha chuan leiba kha a sang chho tual tual mai a, kan han
sorkar ve a, leiba te pawh a tlem tial tial mai a. Lawmman leh state tenau-a a ti thaa

kan chho te kha a ropui hlein ka hria.

Tin, GPF hi an han relax a, sorkar hnathawkte tan hei hi thil tangkai tak a ni,
an in sak nan leh education leh treatment (medical) lamah te an hmang thei a. Nitin
deuhthaw mai hian recommendation hi kan ziak a. ‘Ka la thei lo’ tia lo kir hi an
awm lo reng reng, an lo pe zawt zawt mai hi a ropui hlein ka hria. Tunhma kha
chuan GP fund hmuh a har hle a nih kha. Tin, pension defined contribution pension
scheme kalpui hi central programme a nih anga an kalpui a tha ka ti a. A chhan chu
sorkar hnathawk an pension hnuah sorkarin liability nasa tak a nei zui tho thin a,

hengte pawh hi a tha a.

Tin, pay revision hi an ti mek niin ka hria a, pay revision hi election hmaa an

tih chhuah chuan lehlam ho hian sawi tur an nei lo ang tih a hlauhawm khawp mai!

A dawt lehah chuan Law & Judicial-ah hian han ti chho leh zung zung ila.
Guwabhati High Court Bench hi kan nei a, tunah hian building tha deuh kan nei a kan
Chief Minister hian sawtilaia Raj Bhavan atana an sak Mosque ang deuh hmunah
sawn Court building a pe a. Saw, tunah sawn an sa mek a ni a, a lawmawm hlein ka
hria, a hmun pawh saw a dik a. Tin, High Court-ah hian judge atan Mizo, Mizoram
mi pahnih an han lut chho te hi a lawmawm a. Hengte pawh hi kan sorkar hmalakna
a ni ti ila, lehlam hoin an awi kher lo ang a, mahse a ni thawkhat chuan ka hria, a
lawmawm ka ti khawp mai. Minister, Chief Minister swearing-in-ah te keimahni

Mizo judge te ngeiin an conduct te kha a lawmawmin ka hria.

Tin, Lok Adalat hi a tha ka ti a. Tunhmaa Mizo Lal ten an khua leh tui te
thubuai an remna kha in sawi rem leh in ngaihdam tawnna an kalpui ang chi kha a ni
a. Hei hi encourage chhoh zel ni se a tha hlein ka ring. Nichinah khan MLA zahawm
tak Pu T.T Zothansanga khan a sawi tawh a, ‘witness TA/DA hi a tlem,” a rawn ti
a. Entirnan Champhai atanga Aizawl rawn kal hi a hahthlak bawk si a. A pawisa a
tlem si a, kha kha court ten problem an hmuhte zing ami a ni a. Hei hi engemaw tia
tih san dante a awm thei em tihte kha Minister hian a thawi dam dan a hriat theih

chuan Magistrate tan pawh awlsamna tam tak a thlen theiin ka ring.

Planning-ah hian tunhmaa Planning Commission dawra department officer
liante an liam thlak thin ang te kha a awm ta lo va. Hei hi business han tih vel a
awlsam ta hi a lawmawm hlein ka hria a. Tin, ka han sawi kai duh chu MLA
development fund an tipung dawn niin ka hria a. MLA development fund hi a
tangkai khawp mai a. Hetah hian corruption hi a awm miah lo ang tluk a ni a. Tin,
immediately-a problem solve nante a tha a. Local development hre ber tur chu a
bialtu MLA te hi an ni pawhin a lang a. Heng ho kuta power tam zawk leh hmanrua
tha zawk pawisa pek tamte hi a tha hlein ka hria a. Hei hi a kalphung a ni chho

dawnin a lang a, a lawmawm dawn khawpin ka hria.

Tin, Food & Civil Supply hi nichina an sawi tawh ang khan food security
avang hian buhfai tha leh tlawmin miin an lo lei ta hi a lawmawm hlein ka hria a.
FCI godown atangin buhfai an phur chhuak a, retailer-in an buk khan a tling lo
tlangpui a. Hei hi an make up te a thenah chuan a lo ngai ta a. Hei hi tih dan
generalise deuh hleka solution siam a thain ka ring. Entirnan, sipaiah hian

quartermaster hian supply depot atanga a lak chhuah hian bag khat kg za anga

ngaihah hian kg li vela short tur ang hian an accept a ni. Khami make up dan kha
dan fel takin an siam mai a. Dan fumfe awm bawk si lo, a buhfai la tute tuar tir mai
hi chuan a dik thei dawn lo va. Hei hi problem a lian deuh hlek pawh a ni mai thei a,

siam fel a tha khawpin ka ring.

Tin, gas supply te tunhma anga zan khua khuaa nghah a, sei pui pui in line
ang chi kha zawi zawiin a lo bo ta a, a lawmawm hle a. YMA, a bik takin, NGO ten
department-te an tanpuina zarah te pawh a lo ni a, hei hi a lawmawm hlein ka hria.
Nichinah Minister zahawm tak Pu Lal Thanzara tawiawmin Mission Vengthlangah
kan zuk kal a. A sawi pakhat ka rilrua awm ta chu ‘Chanchin thain a rawn ken tel
NGO tha tak min rawn din sak zarah hengte hi kan hlawkpui a ni,” a ti a, a dik

khawpin ka hria a, hei hi a lawmawm hle a ni.

Tin, Ramrikawna FCI godown khu a dik 1o hrim hrim a, an va tlan kual a, an
lo kir leh a. Motor lian pui pui va tlan ringawt pawh khu a petrol leh a kalkawng
resole nen, time and space nen, khumiah ringawt pawh khan khu khu thlak vat ngai
chi a niin ka hria a. Sairangah khuan an thlak dawin ka hria a, hei hi chu tih vat theih

dan zawng a tha khawpin ka ring.

Tin, local purchase kan ti mai ang a, FCI through khera la lo a, Minister-in
local purchase ang zawnga buhfai a han la hi pawisa tam tak an save a ni. Hei hi a
tha hlein ka hria a, buhfai pawh hi a tha tawk a ni. Hetiang hian kan sum te nasa

takin kan save dawn a ni.

A dawt lehah chuan Transport-ah hian kal ta ila, Two wheeler taxi kan
Minister-in a introduce hi Aizawl khaw chhung atan hi chuan a tha khawp mai.
Mahse, hei pawh hi tlema enkawl zui an ngai a. A fare hi an duh ang zat zat an
charge deuh mai a, a then hi chuan, an vai chuan an ni kher lo ang a. Chuti a nih loh
chuan two wheeler hian passenger tan nasa takin mobility a siam sak a, thil tha tak a
ni. Traffic leh Transport hi a in ngheng tho na a, traffic hi a lun ta lutuk a, motor
pawh hi a tam ta a, hei hi chu Congress sorkar thiam loh a ni ti ila a dik ang!
Development a kal chak si, mi in motor te hi an lei lo thei si lova, chuvang tak chuan
a pahniha in buk tawka development te pawh hi kalpui bek bek tur hi ni awm zawk
ten ka han hria a. Engpawhnise Transport lam pawh hi permit pek na lamah hian han
in sum deuh se te ti ta ila engnge a an ang chu ka hre lova. Tansport leh Traffic hi

chu an in coordinate that chu a ngai in ka hria.

Thil pakhat kan sawi lar loh deuh mai chu Railway Out Agency hi an
Demand head-ah hian an la nei ve tang a. Tunhma Congress sorkar hmasak laia Pu
Lal Thanhawla hova Railway Out Agency hi siam a ni. Khang hun lai khan kan
hmang tangkai nasa khawp mai a, sipai chhuti lo haw tur leh kal tur hi Railway Out
Agency kaltlang hian awlsam takin an zin thei a. Chubakah hetilaia service CRP leh
a bikin Arm Forces ho an chawlh leh an duty na tura kal na atan hian a tangkai hle a,

heng te pawh hi tha taka kalpui theih ni se a tha khawp ang.

A tawp berah chuan Tourism-ah hian hmalak hi a nasa khawp a. Tourist ho
laka kan lakluh tam tak hi kan hmang tangkai lo mah mah niin a lang a. Tin, tuna
Rural Home Stay hmanni lawka an rawn hawn thar te hi a tha a. Tin, Durtlang
atanga Chaltlang rope-way siam tumna te kha a tha dawn khawpin ka hria.
Engpawhnise rope-way ah te pawh hian fimkhur deuh chu a ngaih hmel a. Hmanni
khan Gulmary-ah khan a accident a, mi paruk lai an thi ni a kan hriat kha, hetilaia
kan tih tur ah hi chuan uluk fe a kan tih chu a ngai dawn a ni tih hi ka rilruah chuan a
awm mai mai a. Hun kha ka hmang zo tawhin ka hria a. Khatiang zawng kha ka han
sawi theih mai chu ni in ka hria a. Minister pahnih te demand hi ka rawn thlawpin

pass pui ngei ni se tih ka rawn sawi duh a ni e. Ka lawm e.
DEPUTYSPEAKER : Dr. Ngurdingliana alo phar hmasa a, ilo sawm ang.

Dr. NGURDINGLIANA : Pu Deputy Speaker, ka lawm e. Finance
Department Demand no.9-na leh Planning & Programme Implementation Demand

no.19-na kha ka’n kawp ang a.

A hmasa in kum 2013-16 chhunga Mizoram economy 8% aia chung lama
min dah reng thei tu state dang changkang tak tak pali- Gujarat, Jharkhand leh
Tripura te nen top four-a min hlangkai theitu kan Finance Minister leh Finance
Department leh official te zawng zawng chungah Pu Deputy Speaker, nangmah

kaltlang in lawmthu ka sawi duh a ni.

A pahnihnaah chuan kan sum dinhmun te pawh mumal taka kalpui theih a lo
ni ta te hi, kan leiba nena khaikhina kan GSDP kum 2016 atanga 2017-ah khan
42.22% niin, kumina kan financial kal zelah hian kum 2017-2018 ah hian 42.87%-a
an tlahniam thei te hi kan Finance Minister leh amah tawiawm reng tu Finance

Commission member te pawh hun rei tak atanga lo ni tawh kan Chief Minister te leh

kan Vice Chairman te, Planning Board te leh Finance Department te vang a ni tih hi
a lang chiangin a thlamuan thlak a, an chungah pawh khan Pu Deputy Speaker,

lawmthu ka han sawi duh a.

Tin, thil dang lawmawm leh pakhat chu sum mumal taka enkawl a nih hnuah
kumin 2018-2019 chhung pawh hian kan sum mamawh phuhruk tura kan sum
mamawh hmun dang atanga kan puk ngai zat tur pawh kha GSDP atanga chhut

chuan 1.40% chauh a lo ni leh zel ta te hi lawmawm ka ti tak zet zet a ni.

Tin, hemi piah lamah Pu Deputy Speaker, Finance leh Planning-in uluk
deuhva an ngaihtuah hnua sum an sem dan ah hian Department zawng zawng chu
sawi lo mah ila tlem han tarlan ka duh a. NEDP kan tih New Economic
Development Policy-in a tum ber chu kuthnathawktu te market economy-a luh chilh
tak tak tir hi a tum a ni. Chutiang chuan kum 2017-2018 ah cheng vaibelchhe 750
min dah sak a. Kum 2018-2019 ah cheng vaibelchhe 1000 an dah te hian
kuthnathawktu te a tak taka luhchilhtu te tan chuan kawl a eng a ni tih hi a chiang

reng mai a ni.

Governor-in a sawi ang khan nikum chhung zawng khan the longest
monsoon-in min hmuak a, ruah sur rei ber kumah Finance, Planning leh PWD in
sum tam tak, a zavai chuan I85640.25 lakh an dah a. Chutah chuan cheng
% 32,757.07 lakh chiah kan hmang thei a ni. A chhan chu khua in min bumro
avangin. Tunah chuan khua a tha a, chak takin heng a balance ¥52,883.15 lakh hian
Zoram hmun tinah PWD ten chak takin hma an la mek a, chungte chu hriain Finance
Department-in 2018-2019 atan pawh hian kawng lo chhe tawh chu heng sum piah
lamah hian kumina kawng lo chhe tawh atan ¥100 lakh (cheng nuai za) min han dah
belh sak leh te hi a lawmawm em em a ni. Heng sum awmsa zawng zawngah hian
khuanu in zah a ngai ang a, kumin chhungah chuan heng kawng zawng zawng pawh
hi Finance lam in Zoram harsatna hriain sum an ruahman sak te hi a lawmawm ka ti

khawp mai.

Tin, heng bakah tui tha leh tui hrisel Zoram hmun tinah in kan duh a,
chutiang ang tak chuan PHE Department-ah te, UD & PA-ah te sum tam tak min dah
sak a. Khawpui bik ah Aizawl city drainage system atan convergence-in I20 crore
(cheng vaibelchhe sawmhnih) an dah te, UD&PA hnuaiah Aizawl district mai ni lo

khaw hrang hrang atan I80 crore (cheng vaibelchhe sawmriat) te pawh hi a

lawmawm ka ti khawp mai.

Tin, mirethei programme kan tih Chief Minister Rural Housing Scheme-ah
2017-2018 atan I6 crore (cheng vaibelchhe ruk) leh 2018-2019 atan 10 crore
(cheng vaibelchhe sawm) an han dah te hi hmasawnna in hmun tin, kil tin a dap a ni

tih hi a chiang khawp mai.

Hemi bakah Mizoram Board of School Education-a ram rorelna sang bera
MLA te aiawh a MBSE Board member ka nihnaah MBSE building thar sakna tura
%10 crore (cheng vaibelchhe sawm) min han dah sak te hi Pu Deputy Speaker,
lawmthu ka han sawi duh a ni. Finance leh Programme Implementation te hian
nagihtuahna an hmang hle a ni tih ka hriat chu NABARD Rural Infrastructure
Development Fund (RIDF) kan tih kaltlang hian hmun tinah, Zoram pumpuiah
Department pariatin an kalpui a. Ka hriat sual loh phei chuan kumin atangin
Department 12-ah an hrut dawn niin ka hria a. Chhim, khawthlang, hmarah te a
tulnaah DPR Project Department concerned-in an siam hnua phal tak maia min pe te
hi a lawmawm ka ti a. Ka bial chhungah pawh NABARD RIDS kaltlang hian lei
hlauhawm tawh tak Tuivawl lei siam nan ¥ 9,82,00,000.00/- min pe a, kan khawih
mek a. Tin, hemi bakah kan mamawh em em Phullen, Thanglailung Water Supply
Scheme X 1,01,400/- (cheng nuai khat sangkhat za li) te, Vanbawng Water Supply
Scheme, solar pumping I 214 crore (cheng nuai zahnih sawm pali) te. Tin, hmanni
deuh lawkah ka bial chhung Tuirini lei, tum vang reng pawh ni lovin a chim a, chu
chu Ministry of Road & Transport atangin 3 crore 96 lakh (cheng vaibelchhe thum
leh nuai sawmkua paruk) min pek kha engmahloah a thamral a ni mai ang chu, chu
chu hriain, duhsak takin thal lai ngeia zawh anih theih nan PWD kaltlangin zawh
kan tum, amaherawhchu, kan thei lo a nih pawhin engtinnge ruahmanna dang kan
siam ang tiin ngaihtuahna kan seng a. Tunah hian mimal ram te hmangin by-pass
road kan ti a, kar hmasa leh tun kar chhung zawng boulder phahin PWD ten hma an
la mek a. Chumi piah lamah khaw chin a hriat loh a, ruah hi baw huk ta se, tuna thal
lei kan siam hi chu Pu Deputy Speaker, a la mai dawn a ni, chumi avang chuan
kawng hnuk tawi ber engnge kan ngaihtuah ang. Member zahawm tak Tuivawl
bialtu Pu R.L. Pianmawia bial zawng zawng hi Aizawl lo kal dawn se, khi lai lei khi
lo zo hma ta lovin, thal lai lei ruahin la ta se chu, Aizawl lo thlen nan hian darkar 12

deuhthaw an mamawh dawn a ni. A kawng tlang tuna awm chhun chu East Phaileng

— Suangpuilawn, Suangpuilawn — Zawngin-Phullen, Phullen — Saitual, chumi avang
chuan buhfai stock chungchangah pawh kawng min siam sak rawh u tiin Finance
Minister, he Session tan hma khan kan dawr a, anin kan mamawhna te hriain tunah
hian PWD kaltlangin Sailuikawn-Buhban 7km motor paltlang theih nan min siam

sak a, a chungah kan lawm hle bawk a ni.

Pu Deputy Speaker, department dangah kal ka duh a, vawiin chu khawngaih
takin extra deuh min pek ka han dil a, lawmthu kan sawi nghal bawk a ni. Pu Deputy
Speaker, demand 17-na Food, Civil, Supplies & Consumer Affairs Department-ah
hian lawmawm ka ti a. Food Security Act kan hman tan dawn khan Ration Card te
pawh thlak danglam vek a ni. Ration Card kan han siam chhoh dawn pawh khan
namen lovin a changtu Minister chu kiltin atangin an dem luai luai a ni. Khangte
pawh kha department nen zankhaw tai rek thleng meng a, mipuite tana harsatna siam
loh an duh avang a ni a, kan han hman hnuah kan thla tin mamawh te, central atanga
kan lei a lo pung zawk te, thlatin a cheng nuai sawmkua pali kan han saved thei te hi
lawmawm ka ti a. A tawi zawngin Open Market Sale-ah kan han lut a, kan han
hmang tan a, hengah te pawh kum tina ¥ 10,12,000 crore (cheng vaibelchhe sawm
leh singkhat sanghnih) kan han save thei te hi kan Minister te, Department Official
te hmangchang hriatna a ni lo thei lo ka ti a ni, Pu Deputy Speaker. Tunah hian
ruahmanna thui tak an nei a, kudam 17 commission mai tur te, tunah hian NABARD
hnuaiah ¥ 32 crore (cheng vaibelchhe sawmthum pahnih) dil mekin kudam 27 sak
leh turin an ti a, min duhsak ta sa sa, kan khua, kan bial 3 Pu Deputy Speaker, kan
Minister-in a la hriat reng ka ring, kan remind a ni, nangmah kaltlangin. Pu Deputy
Speaker, ka sawi duh chu Minister zahawm takin a intiam anga fur a lo thlen laia
Zoram hmun tina kan mipui ten buhfai an neih theihna tura an ruahmanna siam te hi

lawmawm ka ti a.

Tawitein demand 43-na Tourism Department. Hei hi an hmalakna a tam a,
Pu Deputy Speaker, ka sawi vek tawh lovang a, hmalakna te hi ka rawn ziak duah a,
ka sawi tawh lovang a, Anthurium Thal Favang Kut kan ti leh dawn a nih chuan kan
Minister hi hmangaihnaah a luangliam thin emaw ka ti a, Tuirial a kal khu chu Pu
Deputy Speaker, i bial mah ni se, a romantic vak lo, Reiek-a kan tih lai kha chuan
mahni taa kal dawn pawh ni ila kan rilru kha a zang haih mai a ni! Tuirial-ah chuan

a inhmuh taih theih loh, a lum lutuk, chuvangin, kha kha ka rawn support a.

Tin, Transport-ah a tawp nan tak tak Pu Deputy Speaker, kan Minister leh
Department te hmalakna a tam a, a turu a, thil thar an rawn chhawp chhuak hnem a.
Two wheeler license chungchanga ka sawi duh chu Tuna Aizawl-a kan pek hi
duhtawk rih ila, Distrct capital dangah te pawh kan pek dawn pawhin i thlir hmasa
ang u, an in tam chhuah palh ang e. Kolasib-ah ringawt pawh taxi a awm tawh a,
auto rickshaw a awm tawh a, two wheeler a fuh ang em? Lunglei-ah, Siaha-ah,
Lawngtlai-ah, ngaihtuahna thui tak seng se ka duh tawh a ni. Tichuan Pu Deputy

Speaker, Minister 2 te Demand hi ka rawn thlawp a ni e, ka lawm e.
DEPUTY SPEAKER : Pu T. Sangkunga a phar hmasa a, i lo sawm ang.

Pu T. SANGKUNGA : Pu Deputy Speaker, ka lawm e. A hmasa berin
demand no. 9-na, 14-na leh Finance Minister demand tho, No. 8-na Taxation te hi
han sawi kawp hmasa ila. He State leh sorkar tana lawmawm em em sawi hmaih
theih loha ka ngaih chu kan Finance Minister leh kan Leader kaihhruainaa officer
ten hetiang sum Mizoram in kan hriat ngai reng reng loh, New Economic Policy
hnuaia kan mamawh tur zawng zawng department-in kan duan vek hnu ah nikumah
crore 750 an dah a, kuminah crore 1000 kan han nei hi a ropui ka ti a. Leimin thut te,
chhiat thut engah pawh a hman theih vek mai a, power a ni emaw, kawngah emaw
engah pawh hman theih hi India ramah a vangin ka hria a, Mizoramah phei chuan
kan hriat ngai loh a ni a. RBI balance kan neih that vang hian loan puk theihna pawh
kan nei tam ta a, kan balance neih a zirin loan hi puk theih a ni tih hre lovin ‘loan an
puk tam lutuk’ te min ti niin ka hria a. Hei hi kan pu te financial management thiam
vang a ni a. Kan luh tirh kum 2013 inthlan zawh te kha chuan loan puk tam thei
dinhmunah hian kan ding tawh lo reng reng a, hlawh kan pe thei tawk a ni a, sum
dinhmun a that loh chuan loan a lak tam theih loh a, pawisa an manage thiam hi
lawmawm ka ti a. Tin, India ram-a Planning Commision an thiat hnuah pawh kan
puten tangkai taka Planning Department hman dan an rawn thiam te hi lawmawm ka
ti a. New Economic Policy-ah te hian anni hi nodal department ni dawn awm te in
ka han hria a, anni kaihhruaina hnuaiah hian daihzai takin Finance Department te
nen pawisa an rawn ruahman thin a, heng te hi an rawn duang chhuak a ni a,
chuvangin fakawm ka ti tak zet zet a. Taxation Department-in Zoram tana an
contribution san zia hi te leh an subject an hneh zia han len chang te hian a hriat

theih a, chuvangin, Finance Minister demand hi ka support em em a.

A dawt lehah chuan Transport Department-ah hian han lut leh ta ila. India-ah
hian taxted taxi tax chawi hmasa ber kha 1911 ah Mumbai ah a lo lut a. Hei pawh hi
Horse Wagon compliment tura ruahman a ni a. Fiat motor, black and yellow an rawn
hmang hmasa ber a. Hemi tum hian Bandra atanga Church Gate chiah service an
awm a. Chutiang ni si, khati laia taxi hming pawh la hre reng reng lo ramah kan
Minister-in hma a lak chak zia hi! Goa chauhin an la neih bike two wheeler taxi kan
han nei hi a ropui ka ti a. Kawng jam-ah hei hi a tangkai em mai a, Goa-a an
introduce khan a driver kan tih ang hi pilot an ti a, two wheeler taxi ah hi chuan.
Hetiang ang Delhi te, Kolkata, te Mumbai te pawhin an la neih loh kan Minister-in
hetianga a rawn ngaihtuah chhuak hi keini ang tlang ramah chuan a lawmawm em
em mai a. Ka hmaa sawitu ten an sawi tawh ang khan a fare erawh hi chu check a
tum nasa a, meeting te pawh a ko a. An duh zah zah an chhiar ringawt emaw tih tur
a ni erawh hi chu kan hmalak leh na tur a ni a. A lakna mek hmanni ah pawh a
khalhtute a ko khawm a, nasa takin a hrilh niin ka lo hria a, lawmawm ka ti a. A

neitu leh a khalhtu te pawh hian hei hi chu ngaihtuah uluk se tha in ka hria a.

A dawt leh ah chuan nichina an sawi ang khan kan economy hi a thang chak
lutuk a. Hmanni ah ka kal ngailoh veng te eng tin tin emaw ka tlawh a. Kan bo ta
emaw tih tur hian in tha a ding chak hlawm a, concrete in lian pui pui hi an lo ding
uaih mai a. Tin, motor pun chak zia, 2-wheeler phei chu Secretariat bul leh khawi
khawi emaw a an park chu an zawrhna hmun emaw tih tur khawp hian a awm tlat
mai a. Hei hian kan economy than chak zia a ti langin ka hria a. A zawrhna hmun

emaw tih tur hi a thar hlir emaw tih turin a tlar ter tuar mai a ni.

Tun hmaa Delhi-a kan kal thin te kha a ang in ka hria a. Chuvangin Aizawl
an than chakna pakhat ah hian kan economy lo that avanga Financial Minister-in GP
Fund a mamawh ten in sak nan leh motor leh 2-wheeler lei nana an dilte a release
zung zung vang a ni a. Tunhmaa Finance Secretary pakhat khan tih an tum ngawt
mai a, kan RBI balance kha a phai rawk mai a ni. Chuvangin economy thalo ah
chuan GP Fund te hi release mai mai theih a ni lo reng reng a. Hengah te hian kan

sorkar hi fakawm ka ti tak zet zet a.

A dawt lehah chuan Tourism Department hi han sawi leh ta ila. Tourism
Department hi India ram economy siamthatu a tling tak zet zet a. Nikum financial

year chhung khan Tourism-ah India sorkar hian crore 15.24 a hmu a. Tin, India ram

GDP-ah hian 9.40% a rawn contribute bawk a. Tin, employment-ah hian 41.622
millions, Tourism hnuaiah ringawt miin hna an thawk a. Tin, India rama
employment 8% hi Tourism Department pek a ni. Nikum ringawt khan foreigners
million 10 in India ram hi an rawn visit a. Tin, tourist hi 1036 million domestic
tourist kan nei bawk a. Hei hian India ram hmasawnna atan a contribute nasat zia a

tilang a ni.

Tunah hian hmasawnna a kal zawt zawt mai a. Chung chu tun hmaa kan hriat
ngai loh tak kan Tourism Minister hian rawn tih chhuah a nei a. Tun hmaa Tourist
Lodge sak that theih loh, an Department ka awm laia kan sak zawh theihloh ho te
pawh kha a rawn zo ta duak mai a. Entirnan Serchhip Tourist Lodge te khi District
capital a ni si a, tih hram kan duh a. Ministry hmasa khan zawh ngaihna a awm lo a.
Joint Secretary ka nih lai a ni a, pindan pakhat pawh zo lovin an sa a. Ka pension
hnua kan han en chu mak ka ti a, a lungchhiatthlak ka ti a. Khang te kha an lo hawng
tawh a, Kawlkulh Tourist Lodge an han hawng te hi ropui ka ti a. Hetiang anga thil
tawngtawl mai tura kan ngaih, a project fund zo tawh si an han zo chho thei te hi

ropui ka ti a.

Tin, Rural Home Stay ka bialah ngei pawh khaw thum ah min rawn pe a.
Kan miten an chenna in tunah hian an han zauh hlawm a. Tunah pawh Israel ram
atang ten an rawn kal tawh a, an rawn cheng tawh a ni. Hetianga hma thar lak India
ramah hian a la awm lo ni in ka hria (sorkar senso chuan). Hetianga rem hre tak

maia a hming kan lo lam thin an ti thei te hi ropui ka ti a.

Tin, intlawhpawh hrim hrim hi hmasawnna a ni a. Mak em em chu kan khua
khi Vanzau khua a ni a, tuipuiralah chuan Govt. Middle School hmasa ber awmna a
ni a, exam center awm hmasak berna a ni. A chhan chu khi bial chhim lam ho
Champhai zinkawng a ni. Mahse pioneer-in an rawn lai a, Vanzau tlawh lova an laih
takah khan a hnufual rawk rawk mai a. Khatiang khan miin an tlawhpawh loh chuan
thliarkar rilru hi a awm vat mai leh nghal a. Tunhma Farkawn te, Khawbung te mi
ten an rawn tlawh an rawn tlawh lai kha chuan a changkang pawl tak an ni.
Chuvangin hetianga intlawhpawhna remchang kan sorkar-in kawng tha a’n lai a,

thlen in tur a ruahman te hi a ropui ka ti a.

Mizoramah kan economy siam tha tur leh thlen in a awm em tih an in zawh

a, a awm a ni tih an hriat khan mi a thlamuan thin a. Ka han sawi tel duh chu Pu

Deputy Speaker, tun hma deuha ka zu zin tum a ka zu hmuh chu Korean nu pakhat
hian Mizorama zin a duh a, a kal dan a hre thlawt lo a. Thlen dan a hre bawk si lo a
keipawh ka mang a ang a ni. Ka hrilhfiah thiam manglo a ni, map te kan siam a.
Khatiang a awm tawh loh nan information KIOS dah nan cheng vaibelchhe 2
Guwahati leh Delhi leh Kolkatta Mizoram House atan khan kan zu dil chhuak a,
PWD-ah kan transfer a. Tun thleng khuan a la awm chuang si lo a, a pawisa kha kan
pe bawk si a. Kan Minister Pu Thlenga khan a nghakhlel em em mai a. Khatianga
Information ‘KIOS hi i siam hmasa ang u,’ te a ti a. ‘Pindan kan la nei bawk si 1o’

kan ti a. Tender te kan ko lek lek a, mahse vawiin thlengin a la awm chuang si lo a.

Khatiang kha awm phei se chuan visitor te attract nan a tha em em a. Kum
1980-ah khan Kerela destination hi khawvelin a hrelo tih a ni a. Mahse 1980-a
advertisement nen tha tawka information an rawn ti tak tak mai chu, tunah chuan mi
te tlawh chak ber state te zing ami a lo ni ta a. An economy a siam tha em em a. Gulf
ramte nena an inkalpawhna leh tuna hnathawk an pun theih bikna pawh hi Tourism
vanga awm a ni pakhat e te an ti a. Chuvangin hma kan sawn duh chuan Tourism-ah
hian theihtawp kan chhuah a, kan Minister remhriatna kha hman zel a thain ka hria

a. Tichuan, ka wind-up tep tawh a, Pu Deputy Speaker, 1 minute lek tak tak.

Hetianga hma a sawn duai duai laia, Khawruhlian thlen hma deuha, Vanzau
hmuna Tourist Lodge an sak dawn khian kan Chief Minister hmasa khan ka hriat
sual loh chuan ¥ 1 crore emaw, ¥ 2 crore emaw kawng laih nan NEC-ah a zu dil
chhuak a. Chuta tanga intan a ni a, tunah in sakna ngaihtuah ang a ti a, kei Tourism
Department aiawhin ka kal a. ¥ 5 crore hi chu problem a awm lo, vawi khatah kan
dil chhuak mai ang a, a dawt leh atan ¥ Scrore kan dil leh ang a,” ka ti a, “E! Chuti
chu chang rawh u” a ti a, kan chang ringawt a ni. A ruahmanna khi a hnua kan en
leh khan electric leh tui supply reng reng a la awm lo va. A hoa kan ruahman kha
chuan thing zar awn deuh awmah te khan, “Tah hian Clinton-a te an la rawn uai duai
duai dawn a” te a ti a, Clinton-a President lai kha a ni a. ¢ Golf course helaiah hian
siam ila,” a ti a. A awm loh khan kan fiamthu a, “Zawng leh hauhuk an rawn uai a
nih chuan a vanneihthlak hle ang, Clinton-a hi chu a rawn uai dawn emaw ni le?”
kan ti a, a awm loh kha chuan kan sawi a. Tunah Golf Course tha tak mai Tourism
Minister-in Thenzawla a han siam tur hi, Clinton-a te pawh chu an rawn uai thei

tawh maithei a. Khilaiah kha chuan water supply leh electric a awm loh avang khan

beidawnthlak kan ti a. Chuvangin hetiang ang Golf Course tha tak mai kan zo tep te

hi Pu Deputy Speaker, lawmawm ka ti tak zet zet a.

Tichuan kan Minister pahnihte demand hi ka’n support bakah, ka bialah
khian godown sak mumal kha a hmasa khan a awm ve lova, Khawbungah hian
engemaw talte hi chuan an demand support pahin min rawn sak ve se ka’n ti tel duh

a nih chu, ka lawm e.
DEPUTY SPEAKER : Pu Hmingdailova Khiangte.

Pu HMINGDAILOVA KHIANGTE : Pu Deputy Speaker, ka lawm e.
Vei lam khan kan demand sawi tur hi an boycott emaw kan ti deuh a, hei an rawn

kal leh ta a, tan mai ang aw.

Demand no. 4-na, Law & Judicial Department hi han kawp ila. Law &
Judicial Department chungchang sawi hi a huphurhawm viau mai a, keini ang legal
knowledge nei lo tan chuan. Amaherawhchu min han khak ve tum hi chu a awm ve

tho si a.

Ka han sawi duh tak chu Court Case-ah hian private firm emaw, mimal
emaw hian sorkar an hneh fo mai hi engtiziange maw ni le ka ti deuh a. Law &
Judicial Department-a kan hotute kha tun hma chuan hnam pui tawng thiam lote an
ni a, kan han sawisel pawh hian ngaihdamnna laite pawh hi a awm a. Vawiinah
erawh chuan Duhlian tawng hmang vekte an ni a, harsatna chu awm lo turah ngai
ila. Inenletna turte pawh a awm mai awm mang e, Pu Deputy Speaker, ka’n ti deuh

ani.

Chutah chuan example chhe te han sawi ka duh a, keima case-ah. 2012 khan
winter session-ah khan duhsak takin Mizoram State Sport Council Act min pass sak
a. Chumi hnuah chuan inthlanna a awm a, kei Vice President hmasa berah ka tling
hlauh mai a. Phur takin State Sport Council kan enkawl chhoh laiin khatih laia
ministry, MNF ministry khan chu Sport Council chu a thiat ta rup mai a, kan
mangang hle a ni. A thiah danah khan, ka sawi duh lai tak chu, chu Council Act
chuan Section 49 a nei a, an thiahnaa Section an apply chu 48-na a ni a. Mahse a
thiattute thinlung kha chu suspension a ni, suspension lek a ni a. Amaherawhchu,
Section 48-na kha termination for good a ni a. Council hian a hna thawh tur zawng

zawng a zo tawh a, a din a ngai tawh lo va, chuvang chuan a thawmhnaw zawng

zawng sorkarah return a ni ang a, a staff zawng zawng pawh department danga

adjust vek tur tih kha an apply a ni.

Amaherawhchu, kan hotute khan an chhuang viau mai a, Law vetted a ni an
ti reng a. Tichuan sorkar chu ka khing ta a, khin kha a lo nuam viau mai a, sorkar
hial pawh chu kei tehlul chuan ka ngam a ni. Chutah Law Department vetted tih an
chhuan fo kha Law Department khan kha Section 48-na diklo an apply kha Law
Department khan hriat awm tak kan ti ve khanglang a nih chu! Pu Deputy Speaker.

Chu bakah Police Department-ah te kan lo awm ve a. Kan mi leh sa te court
case-a evidence depose tur khan hriattirna an dawng fo mai a. Amaherawhchu,
Judicial Megistrate-te hian Court date an fix tawh hi an sawn zing viau mai a. A
chhan leh vang kan hre pha lo chungin, hengte hi ennawn atan a tha lo maw ka’n ti

ve khanglang bawk a ni e.

Finance Department leh Planning & Programme Implementation Department
kha han kawp ngawt ila. General Discussion-ah khan kan telh tawh a, Pu Deputy
Speaker, 2008 inthlan hma khan, khatih laia sorkar khan IR Department 3 (pathum)
ngawt an din a ni. An din chhan kha chu a hriat theih maiin a lang a. Election 2008
atana campaign-na remchang tak a nih hmel a. Chumi dawt lehah chuan 2009
October tawhah khan Mizorama School 337 kha a rualin an han upgrade thawt mai
a. Chumite hlawh tur ho zawng zawng kha khami kum March-April lai khan Budget
Session an zo vek tawh a, an tih kep miah bawk si lo va, chuvang chuan campaign-

na atan tih ni awm tak a ni.

Kha mi chi hnih khan sorkarna an chan leh tak si lohah khan vawiina kan
House Leader ho hian sorkarna kha kan chang ta si a, financial management leh
financial requirement emaw, implication zawng zawng theihnghilh lui, dah tha
thakin khatiang kha election campaign-na atan hman tum mai nia an lan avangin
Department-a Finance Officer hote pawhin an manganpui hle a ni tih kan hriatpui a
ni. Chu chuan pawi a khawih ta a. 2008-2013 financial management kha Congress
sorkar tan a har hle a ni. Roll-back dawn ila a theih tawh hlawm mang si lo va.
Harsa takin, mualpho loin kan hotute an fel a, chu term khat chu zawh a ni ta. 2013
atangin sorkarna vawiinah kan House Leader zahawm tak Pu Lal Thanhawla, kan

Chief Minister zahawm tak ho hian, kan Finance Minister zahawm tak hian thil kal

tawhte pawh a ngaihtuah a ni ang, thiam takin financial management a’n dung

chhuak a. Tin, Consolidation Year te pawh a han hmang a.

Chungte chuan kan financial management a titha ta hle a ni ang, tun kum leh
nikum kha chuan surplus budget a siam thei ta a ni. Kan Finance Minister zahawm
tak hian opposition lam ami emaw, public emaw hi hrilh thei se a va tha em!
Engtinnge surplus budget hi a siam theih tak tih hi public-in hre thei se a tha awm

mang e aw ka ti deuh a ni.

Planning Department-ah khan han lut ila. Ka bula thu Col. Z.S. Zuala sawi
kha ka zawmin ka thlawp khawp a. MLA LAD fund hi tihpun a tul hlein ka hria a.
Vawiinah chuan MLA biala development fund source awmchhun a ni, a dang a awm
lo. NGO zawng zawng hian an in sak sak turin min dil a, namenloin min dil a. An
conference tur zawng zawngah hian min dil fai vek bawk a, kan unit-te leh tu tute
emaw tanpui tur an lo tam ve bawk si a. Chuvangin Pu Deputy Speaker, tuna kan
fund hi hman ngaihna pawh hre loin kan awm zawk a ni. Chuvang chuan kan fund
hi kan bial theuhah hian development tun ai hian a chak lehzual ang. Vawiina
development te te kan hmuh zawng zawng pawh hi MLA Fund atanga siam vek a ni

tih te kha min lo hriatpui ve la.

Pu John Rotluangliana demand, demand no.17-na, Food, Civil Supply hi
tawitein ka’'n sawi ang e. Congress ministry term hnih chhung, a bik takin nikum
angah te kha chuan khuain min bumro a, chutichung chuan khawtin atangin, ‘kan
tam lutuk a, kan thi dawn alawm le, chhuan kan chham hial e,’ tih report kan dawng
reng reng lo kha Minister zahawm tak, Pu John Rotluangliana hian he ram chhunga
mipuite mamawh hi a lo buatsaih thiam hle a ni tih a chiang reng mai a. Tin, thil
pakhat han sawi ka duh chu local purchase kan hre tawh a, a lo tha hle a lo ni.
Vaibelchhe 10 aia tam thla tina lo save kha a tihchi hle a ni tih kha lo hre bawk ila.
Tin, Food Security, a man tlawma lei pha lote tan pawh subsidised rate-a kg 1-a¥ 15
a la lei theih tala min siam sakte hi a lawmawm tak meuh a ni tih kha ka’n sawi duh
a. Tin, mahni bial lam a sawi loh theih loh a, Hortoki khuaa kudamte min lak sak
hnuin nikum, khatiang khawpa khawchhe karah pawh khan buhfai stock tam tawk
tak min pek avangin kan buai lova. Tun kumah pawh ruah a’n tlak hlek khan kan
buai tep a. Kan VC te an lo tlan chho a, a hnenah kan kal a, stock min pe leh mek

tawh pawh hi kan lung a awi hle a ni tih kha ka sawi duh a ni, Pu Deputy Speaker.

Demand no.42-na hi ka’n sawi duh lawk a. Kan House Leader zahawm tak
Pu Lal Thanhawla, kan Chief Minister ni bawk, kaihhruaina hnuaia Minister zawng
zawngten an mawhphurhna thiam tak maia an hlen a, Zoram mipuite tana rem an
ruat, hna an thawk hi a ropui ka ti. Tichuan, ka’n sawi zui nghal mai ang a. Aizawl
khawpuia motor tam zia, traffic jam kan buaipui nasat ziate hriain a changtu
Minister zahawm tak hian two wheeler taxi a rawn siam chhuak a. A tirah kha
chuan a ho viau dawn emaw kan ti a. A hnuah kha chuan diltu an tam lutuk a,
manganthlak khawpin an lo pe a ni reng a. Hengte hi a remhriatthlak hle a, a
chungah lawmthu kan sawi duh a. Tin, Aizawl khawpuiah motor a tam a, tax chi
hrang hrang pek tur a tam a. Chungah chuan Aizawl khawpui tak tak ni lo, a
chhehvela chengte tan DTO a’n siam sak a, Office te a’n siam sak hi lawmawm
hlein ka hria tih kha ka sawi duh bawk a.

A tawp berah chuan Pu Deputy Speaker, demand no.43-na, Tourism
Department kha ka hmaa mite khan ngaihnawm tak, thiam takin an sawi a. Kei
erawh chuan tawite in ka’n sawi ang e. Ka hmaa sawiin a sawi zinga tul ka tih tak
chu Mizoram House 3-ah khan khatiang ang arrangement kha siam ila a tangkai
awm hlein ka hria. Keini pawh vairamah kum 10 aia tam kan awm a. Kan awm
chhungin kan intih Mizo ve nak alaiin min en vung vung a, ‘Nepalis’ an ti a, ‘No’
kan han ti a. ‘Chinese’ an ti a, ‘no’ kan ti leh a. ‘Mizo ka nih hi’ kan ti a. ‘Khawnge
Mizo a awm?’ Kan thin a rim a. A chang chuan India ram map kan han ziak a.
Assam chhakah, ‘hei hi Mizoram a nih hi’, ka’'n ti a, kan kawk ngar ngar a.
Khatiang khawp kha a ni a. Kan Commission zawh khan thingrem lei tumin, ‘Ka pu,
foreigner i ni bawk a, ka tlawm ang che’ a ti a. Ka thin hi a rim khawp mai a.
Chutiang vel chu kan tawng nasa a ni. Ka’n zawm lawk ang e, Pu Deputy Speaker.
Vawiina ka’n sawi duh chu Sakawrhmuituai hi tlang hmingthang ber a ni an ti
tiraw? A bak pawh sawi tur a awm a. Khimi tlangah khian Skywalk kan ti dawn
nge, Ropeway kan ti dawn? Khilai atang khian an bun dawn a. Ka lawm hle a, a
changtu Minister hnenah lawmthu ka sawi a. Tin, han sawi lawk ka duh chu, khita a
hmun, han bunna tur vel khi a khaw thenawm atang khian ram neitute hnen atangin
kan sorkar atang hian compensation an la miah lovin ka hria a. Amaherawhchu,
khawimaw lai khuaah te VC-in an la, la lo, tih vela inhriatthiamlohna te a awm
avangin Minister zahawm tak hian rawn react lawk sela chuan a lawmawm hlein ka

ring a ni. Tin, khaw engngemaw zata Home Stay awm tur, a bik takin Aizawl

atanga hmun hla deuh, chungte ruala sum lo kal turah chuan Kawnpui Tourist Lodge
sak zawmna tur tih kan Minister-in min hrilh kha ka lawm hle a, a chungah lawmthu
ka sawi bawk a ni. Tichuan Pu Deputy Speaker, Pu John Rotluangliana leh Pu
Lalsawta Demand hi he House hian pass ngei turin ka rawn support a ni e. Ka

lawm e.

Pu K. SANGTHUAMA : Pu Deputy Speaker, ka lawm e. Vawiinah hian
Minister zahawm tak tak pahnih demand kan sawi leh dawn a ni a. Kan Finance
Minister hi han fak ve ka duh deuh hlek a. Pa sincere tak, thil tih tawh ngaihtuah
tlut mi a ni a. Finance a han changte pawh hi sawisel tur engemaw chen chu awm
mahse, engemaw chenah chuan a tha thawkhat viauin ka hria. Thiltih hi Pu Deputy
Speaker, sawisel tur awm miah lo hi chuan tumah hian kan tlin chiah lova.
Chuvangin theihtawp a chhuahna ah hian a lawmawmin ka’n hria a. Chuvangin
vawiinah hian budget a pharhah pawh hian sawiselna tam tak karah theihtawp a

chhuah hi a lawmawm hlein ka hria a, lawmthu a hmasain ka’n sawi duh a ni.

Demand no.9-na, Finance-a GPF chungchang hi tlem sawi ka duh deuh a.
GPF lakchhuah tur chungchangah hian engemaw chenah chuan tunah hian
awlsamna tam tak a awm laiin mi tam tak tan chuan harsatna a la awm ve tho mai a.
Hei hi enchian chhoh leh zel ngaiin hriatna ka nei a. Chuvangin, kan Finance
Minister pawh hi heti laiah hian thenkhatin an sawipui atanga pawisa lo phut tawk
te, lo lak tum tawk te an awm thin a, heng hi a thalo viauin ka’n hria a. Chuvangin
hei hi ngun leh zuala enpui chhoh zel ni ta se a that ka ring a, Pu Deputy Speaker.
Mihring hi kan inang lo em em a, kan pawisa dah sa pawh va la turin mi lian va biak
emaw, Minister te, MLA te, Secretary te va biakah pawh khan tam tak chuan kan ti
hleithei lo va. Heng kawngah hian duhsak bik emaw, mihring kan nih chhung chuan
a awm loh thei loh rual khan hetiang kawngah hian harsatna tawk tam tak an awm hi

rilru taka lo ngaihtuaha hre reng turin ka han chah duh bawk a ni.

Tin, pakhat lehah chuan 7 Pay Revision chungchang hi hmanniah khan pek
leh pek loh tur chungchang kha decision a la awm lo ve, tih a ni a. Mahse, sawi
atang khan Pay Revision hi tun kum chhung hian pek mai theihna dan emaw, pek
tumna emaw pawh hi a awm a ni awm mang e aw tih ngaihtuahna min siam tir a.
Mahse, chumi rual rual erawh chuan kumin budget ah hian a lang lovin ka hria a.

Lo pe dawn ila eng hunah nge kan pek ang tih te, pek tur a ni em tih te erawh hi chu

thla engemawzat a la awm a, hetih chhung hian sorkar hian engtinnge ngaihtuahna a
siam dawn kan hre lova. Hei hi chu sorkar bat ve liau liau a ni a, ti mai ila, sorkar
hnathawkte kum 10 chhunga an pay revision a nih ah hian hei hi chu sorkar bat ve
liau liau a ni thin a, central pawhin a ti mai a. Tin, state sorkar pawh hian kan bat ve
liau liau tho a ni a. Amaherawhchu a pek dan tur leh a pek zat tur erawh hi chu thu
dang ni sela. Chuvangin 7t Pay hi, 2016 a ni tawh a, 2017 a ni leh a, 2018 hi a

kumthumna a ni leh tawh a.

Hemi chungchangah hi chuan sorkarin ngaihtuahna ngun taka hman a tha in
ka hria a. Anmahniin an phu ve liau liau, central sorkar pawhin a tih sak thin, state
sorkar pawhin vawiin thlenga kum 10 dana kan pek thin a nih avangin hei hi ngun
taka ngaihtuah chu a ngaiin kan hria a. Amaherawhchu kuminah hian budget-a a
awm loh hian lo pe dawn ta ila, khawia pawisa nge kan pek ang tih te pawh thil awm
thei a ni a. Nakinah Finance Minister zahawm takin heng te pawh hi la rawn sawi

chho turah ngai ta ila a that ka ring.

Pakhat lehah chuan demand no.4 Law & Judicial-ah hian, thubuai han sawi
hian, nichinah ka hma ami rawn sawi pawh khan sorkar hi thiamloh a chang fo mai a
a ti a, a dik khawp mai a. Mahse chuti a nih rual rual erawh chuan witness
chungchangah hian thingtlangpa te, thingtlangpa kher lo pawh witness han kal hi
rinai hian a har a. TA te hi a lo tlem a, hna thulh a lo ngai si a. Heng pawh hi Pu
Deputy Speaker, ennawn theih a nih chuan a tha khawpin ka hria a. A chhan chu
court case pending tam tak heng avang hian a awm thei thin a. Witness an lo kal
loha ngaihtuah theih loh ta mai mai te a awm thin a. Hengah hian sorkarin ngun taka

ngaihtuahna a hman a tha in ka hria a, ka han sawi leh duh bawk a ni.

Planning leh Taxation hi chu a thuphungin, helai Taxation-ah hi chuan tunah
hian kan chhiah lak dan te hi a dang chho ta zel a. Tunhma kha chuan Taxation hi a
lar hle a, tunah hi chuan a lar lo leh ang lawi ta viau a. Gate te leh engilo hi a awm ta
meuh lo bawk nen. Hei chu thui tak sawilo ta ila. Tin, Planning chungchangah hian

fel thlep thlawpa plan te pawh hi theihtawp chhuaha tih zel a ngai a.

Nichinah MLA fund te kan han sawi a Pu Deputy Speaker. MLA fund te hi a
dik chiah chuan khawimaw laiah chuan loophole deuh leh lo hman dikloh te chu a
awm mai thei a, kan hre vek senglo a. Mahse a tlangpui thu chuan MLA fund hi chu

Mizoram development fund hmanah hian a tha tlangpui chuan hriatna ka nei a. Hun

kal zel turah chuan tuna ¥ 100 lakhs ringawt hi chuan a tawk lo a, hun kal zelah
chuan ¥ 200 - ¥ 300 lakhs te pawh la ni ta se development kailawn atan tangkai tak
niin a lang a. Mitinin kan chhawr a, a mimal anga inpek hi chu a tlem khawpin ka

hria a.

Khawilaiah te nge midangin an lo pek chu ka hre hauh lo a, a mimal hi chuan
kan pe tehchiam lo a. Organisation te, tin, khawtlanga step siamna te leh kawng
laihna te, chutiang chuan kan zavaiin kan hmang tlangpui a ni a. Helai hi chu
Planning ho hian an tifuh pawl tak niin ka hria. Hun kal zel turah pawh ngaihtuahna

la hman zel tlak niin ka hria a ni.

Transport-ah hian kal ta ila no.42-ah hian Bus service hi a tangkai em em a
tunhma atangin. Hei pawh hi a theih anga tihchhoh zel dan leh kalpui dan hi tha
tawka ruahmanna siam zel ni se tha in ka hria a. Bus kal man te, motor chuan man
hrim hrim hi a to ta em em mai a tunah hian. Transport-ah hi chuan a la ziaawm a,
mirethei kal theihna a ni a. Hetah hian bus te pawh hi tun aia service tha zawk leh
tun aia changtlung zawka enkawl dan hi Transport lam hian ngaihtuah chho zel se
tha in keichuan ka hria a. Miretheite kal phakna; tin, kal man nei manglo te pawhin
state bus ah hi chuan an la chuang thei a. Chuvangin helama inthlahrung lo in mipui
service hi tun ai hian bus te pawh hi la lei tam zawk ni hial se a tha awmin kei chuan

hriatna ka nei a. Chuvangin vawiinah pawh hian thurawn kan pe ve leh duh a ni.

Tin, two wheeler hi ni e, a tha khawp mai a. Amaherawhchu two wheeler leh
taxi hi chu Pu Deputy Speaker, a rate hi duh duha an siam mai emaw ni chu aw tih
deuh hian a lang a. Taxi te pawh hi a chuan man a to ta hle mai a. Tin, two wheeler
te pawh hi an sawi dan hian an duh zat zat an chhiar mai emaw tih awl a ni a. Ka
chuang ve chiah lo a, taxi-ah erawh hi chuan ka chuang ve zeuh zeuh a tunah pawh
hian. Heng pawh hi a to ta mang e aw ka ti rilru deuh hlek a. Heng hi kan Minister
hian lo enpui thei se chuan a tha awm mang e aw ka ti a. A tangkai viau si a, tangkai
viau si hi a to viau si chuan chhawr tur angin kan chhawr lo ang tih te a hlauhawm

bawk nen tih kha helaiah hian ka han tuihnih duh a ni.

Traffic jam chungchang hi chu sorkar pawhin theihtawpa chhuah a, police te
pawhin an chhuah a, tun ai hian theihtawp chhuah lehzual ni ta se, 20-30 minutes
han din te hi a la awm fo mai a. Mahse heng hi chu lirthei a lo tam a, ram a

changkang a, motor a lo tam a, kan inkhap thei bawk si lo a, a buaithlak khawp mai.

Chuvang chuan kumtinin a sang, a sing tel hi kum kal zelah pawh lirthei hi kan lei
dawn tho tho a, Pu Deputy Speaker. Chuvangin kan kawng hian min zo lo hrim hrim
a. Hetilai karah hian a dik chiah chuan Traffic lam te pawh an fakawm khawp chuan

kan hria a. Theihtawp an chhuah a, hah pawh an hah a.

Tin, an indaihlo viaua hriatna ka nei a. Chuvangin Traffic Police chungah
hian lawmthu sawi tur nei ve tlatin ka inhria a. An duty hi an hah em em a, tun aia
inchhawk deuh dan te pawh hi awm se chu a tha awm mang e aw ka ti a. Mahse
police lam hi indaih a lo har si a. Chutihlai karah pawh Pu Deputy Speaker, IR kan
han lak te, kan hun ve laia kan han lak te kha sawiselna tam tak a awm thin a. Mahse
vawiinah hian kei chu Pu Deputy Speaker, ka la inchhir lo a. Tunah te pawh buaina
kan han tawk a, IR te, Police te hi ngah lo ila chuan a tha hauh lo a. Chuvang chuan
theih phei chu ni se la lakbelh zel hi Pu Deputy Speaker, tha ka la ti a. Ram chu
security hi kan neih thatloh phei chuan, state leh state-ah pawh a ni a, international-
ah pawh a ni tho a. Chuvang chuan security atan hian sipai te, police te hi kan ngah
tawk a ngai a. Hengah hian kei chu ka la inchhir lo a, kan hunlaia battalion thum
ngawt kan la kha vawiinah pawh hian ka la inchhir lo a ni. Tun sorkar pawh hian

battalion khat hi chu lak belh thei se aw ka la ti deuh deuh zawk a ni.

Pakhat lehah chuan demand no.17-ah hian Food Security chungchang hi
central sorkar atanga rawn tih a ni a. Mipui 7 lakhs velin a zar an zo a, a lawmawm
khawp mai. Tin, state thenkhatte phei chuan an inthlan manifesto-ah hian Tamil
Nadu-ah inthlan lai khan nikum hmasa lam khan ka zu awm a. Chungah pawh chuan
buhfai hi ¥1-a pe turin nasa takin an bei a ni. Chutiang chu a ni a, vawiinah 33-in
Food Security central sorkarin a rawn tih avangin kan la a ni a. Amaherawhchu a
bak tlem a zawng hian ¥15-a la kan la awm ta a. Hengah pawh hian a thei fa te
chuan ¥15-a lak loh mai law law te pawh a tha tih sorkar atangin kan hre fo a. Heng
pawh hi a thei chuan la lo ta law law ila chuan a tha khawp mai a. Amaherawhchu
Pu Deputy Speaker, intihluih chi a nih loh avangin sorkar pawh hian hemi kawngah
hi chuan zawl a dawh mai mai bawk a ni a. Hetiangte hi ti thei phei ila chuan a dik
chiah chuan ¥15-a la lo a, a to a la thei phei hi chu ni ila sum tam tak kan save zel

thei tur tihna a ni a.

A laklawh bawk a, dar 1:00 PM thleng khi chuan Pu Deputy Speaker, min
phalsak thei la chuan ka lawm khawp ang. A theihloh chuan ka thu mai ang a. Tui hi

kan inchhawp thin si lo a, ka dangro hi ka sawi tha hleithei lo thin a kei chu. Chu

chu a buaithlak tlat mai a.

Pakhat lehah chuan Tourism hi Pu Deputy Speaker, tun aia tan lehzual ngaiin
ka hria a. A pawimawh a, kan ram hi heti khawpa ram tha, hmuh nuam, tlang ram,
thli tamna, ni pawh a sat lutuk lohna ram si, ram chhengchhe lutuk pawh a tam lo a.
Hemi lai hi hmuh nuam taka ram dang hip thei tura Tourism lamah hian Tourism
Minister zahawm tak hian hma lo la lehzual ta se. Foreign atangte, state dang
atangte, India ram hmuntin atanga kan ram tun aia miin an en chak zawk theihna tur
hian theihtawp chhuahin hma lo la turin vawiinah hian kan chah ve leh ngawih

ngawih duh bawk a ni.

Tin, pakhat lehah chuan Food & Civil Supply kha tawite han sawi leh ta ila.
Tunah hian buhfai chungchangah hian a chang chuan chhe zeuh zeuh hi an awm ve
a. Amaherawhchu buhfai te pawh hi a chhiat chang te, a that chang te a awmlo theilo
a. Amaherawhchu chumilai karah chuan theihtawp tun bakah hian chhuah leh turin
ka duh a.

(DEPUTY SPEAKER : Tawp tum tawh la, hei dar 2:00 PM a ri mai a.)

Hman deuhah khan kan va entir a, Pu Deputy Speaker. Buhfai chungchangah
hian tha lo a lo awm a. Amaherawhchu kan va endik tir khan a thalo lai kha an lo
hmu ve mai a. Khatiang khan a tha lo chu kan tanrual a, a tha kan supply theihna
tura theihtawp chhuaha kan zavaia kan tanrual hi a ngai thin a. Intthmualpho hrim
hrim tumna emaw hi a tha lemlo, buhfai chungchangah te pawh hian! Kan hunlai
pawh khan thalo chu a awm ve tho a ni. Tunah pawh thalo a awm ve tho a.
(interruption) Hetah hian tan la lehzual turin Minister zahawm tak pawh hi ka ngen

duh bawk a ni e. Awle, kha kha ka sawi theih tawk ni se. Ka lawm e.

DEPUTY SPEAKER : Pu Lalrobiaka kha a phar lawk a, mahse hun a
awm ta lo a. Chawhnu lamah a sawi mai dawn nia. Kan chawl rih ang a. Dar 2:00
PM ah kan thukhawm leh dawn nia.

RECESS TILL 2:00 PM

DEPUTY SPEAKER : Kan sawihona kan chhunzawm leh ang a, chawhma

lama phar lawk Pu Robiaka kha sawm ila.

Pu LALROBIAKA Pu Deputy Speaker, ka lawm e. Vawiinah Minister
zahawm tak Pu John Rotluangliana leh Pu Lalsawta te demand kan sawi hi a
hlimawm ka ti a, a sawitu/participant pakhat zing ami ka nih avang pawhin lawmthu
ka sawi a ni. Tichuan tawi te te in sawi ka han tum ang a, a hnuai lam Pu John
Rotluangliana department atang hian sawi chho ta thung ila a tha in ka ring. Tourism
department-ah hian hmasawnna chi hrang hrang kan hmu chho zel a, a lawmawm
khawpin ka hria. Tukin zingah khan ka member pui zahawm tak khan a rawn sawi
deuh nual tawh a. ‘Anthurium festival neih te chu i bial ah ai chuan kan bial Reiek
ah te chuan a romantic zawk a ni’ a ti a, a nih hmel viau a ni ka ti a, ka lo amen viau
a ni tih ka sawi duh a. Kum lo la kal turah pawh khati zawng khan ngaihtuahna seng
ila thain ka hria. Minister pawh hian min hriatpui sela a thain ka ring tih ka han sawi
duh a.

Tin, kan hmalakna hrang hrang te hmachhawp lian pui pui an awm chhova, a
lawmawm hlein ka hria a. Sky work te i bialah buatsaihin a awm dawn a. Tin, chutih
rual chuan ropeway te a lungphum phum tawh a ni a. Chungte chu a ropui ka ti a, a
lawmawm ka ti a, khitah bamboo link road-a ropeway siam ve ngawt ai chuan a
changkang turah te pawh ngai ila a tha in ka ring. Tin, ropeway hi mawng a ti za ka
ti a, hmanni deuh lawk khan Shimla leh Jammu and Kashmir Srinagar-ah Gulmarg-
ah kan han kal a, chutah chuan kan han chuang ve a, mahse a nuam ka ti viau lo a,
chutih ruala ka ngaihtuah na chu khinglai a an siam te chu a sang lo khawp mai a.
Durtlang atanga Chaltlang han uai thla tur kha chu mawng a za duh awm mang e aw

ka ti a, engpawhnise, heng hmachhawp an awm te hi lawmawm ka ti a.

Tin, Tourism hi nakin zela kan hmalakna tur leh Mizorama sik leh sa air
condition ni nghal ringawt mai te pawh hi phai khaw luma awm te tan chuan
summer vacation rawn hmanna tur atana hmun tha tur kha ala ni hrim hrim a,
chuvang chuan nasa zawka tan kan lak leh a mipuite pawh kan lo in hawn a ngaiin
ka hria a. Tin, remhre takin NLUP atangin rural home stay te kan han nei leh ta zel
a, hengte hian hmasawnna tam tak min pe in ka ring a ni. Tin, mi ramah te chuan,
India ramah pawh hian an lo thiam khawp mai a. Mi sum lak dan mai an hrethiam a,
Shimla-a kan kal tum hian Shimla thlen hma ah khuan an far hmun en tur ringawt
khan telescope lian an lo dah ringawt mai a. Kan han chawl a, kan va thlir a, kan han

thlir khan vawikhat kan va bih zeuh khan 40 kan chawi a ni mai a. A kal apiang,



732

50% pawhin va bih ta se khatia ding maia lo viltu tan kha chuan hlawkna tam tak a

siam ka ring a ni.

Khatiang te khan kan rilru awm ve ta sela. Tin, Assembly Committee-ah
hian a chi hrang hrang ah kan han thu a, mi ram Assembly member te, MLA te an
lokal a, eng eng emaw min fan pui ve rawh u an ti a, kan fan pui na thin chu
Theological College atanga Aizawl thlir thlak, Reiek kal pui a ni deuh tawp mai a ni.
Chuvang chuan rilru zau tak nei ila. Tin, ho tea langah hian sum tam tak a siam theih
a ni tih ka han sawi duh a. Tin, Shimla-a kan kal tum bawk hian tlang pakhat Kufri
an tih khumi an vur tlang pakhat ah khuan kan kal a, chutah chuan Yak an lo din pui
ringawt mai a. Kan va chuang a, minute khat pawh kan va chuanglo, a dinglai ah
khan kan va thu ve ringawt a, ¥ 40 kan chawi leh ringawt a. Khatiang khan remhre
takin mi ramah te chuan hma chak takin an lo la a. Tin, sorkar pawhin khatiang khan
a promote-na tur atan tanpuina te pawh a lo pe a lo ni a. Vawiinah hian kan rilru kan
ngaihtuahna te zau zawka kan siam rem te pawh a ngaiin ka hria. Tin, domestic leh
foreign ang te pawh hi kan thliar thiam lo viau mai a. Vai an nih tawh chuan tourist
an ni lo emaw tih mai, domestic tourist an ni mai a. A enga pawh chu ni se sum kan

hmuh ve theihna tur leh khatiang kha chiangkuang taka ngaihtuah a tha in ka hria.

Tin, Tourism lam te pawhin mipui awareness peka khatiang zawnga thiana
siama an pawisa te pawh sumdawnna atana kan hman chhoh theih kha a pawimawh
hle a ni. A bik takin department te chungah pawh lawmthu ka sawi duh a. Reiek-ah
te Convention Centre changtlung takin min sak sak a, a lawmawm kan ti a, hmanni
lawkah kan Secretary zahawm tak te nen kan zuk hawng kha a ni a, Minister ho in
chutiang chuan hmun tha leh remchang te khatiang khan an melh zel a. Chutihrual
chuan Eco-Tourism a hmalakna atan Reiek te, Zote te, Thenzawl te khatiang khan
pawisa pawh I 9490 lakhs lai min pe a, kan han ti chho zel te hi a lawmawm ka ti a,

lawmthu ka sawi duh a.

Tin, adventure lamah hian hmalakna hrang hrang Sakawrhmuituai nichina
kan han sawi te, Tuirial aAir Field tih te, Rawpuichhip, Lengpui, Khawhpawp kan
tih te, khutiang laia hmalakna hrang hrang han hmuh hian a bik takin a bialtu nihna
ang pawhin Minister chungah leh a thawktu department chungah pawh lawmthu ka

sawi a ni.

Tichuan Demand no.42-na ah hian kai chho leh ta mai ila. Transport
Department hi department changtlung tak ni chhoin vawiin thlengin mipuite
manganna leh mipuite mamawhna ngaihtuah chungin hma an la a, a lawmawm ka ti
hle a. Tunhma deuh khan State Transport Bus chauh kan neih lai khan loh theih
lohvin kan kal thin a, kan chuang thin a, chung hunlai chuan kan driver te leh
conductor te kha pawr fep fawp tak leh chawlh thut thut duh tam tak te an ni thin fo
a ni. Amaherawhchu vawiinah chuan an kal dawn pawha tawngtai thei mai
conductor tha tak te, driver te kan han nei chho zel hi mipuite tan a thlamuan thlakin
ka hria a, a lawmawm ka ti a. Chutih rual chuan loss pawh ni dawn sela public

service a nihna hrereng chunga hma an lakna hi a ropui ka ti a ni.

Tin, Pu Deputy Speaker, chi hrang hranga an hmalakna te, two wheeler taxi
han tih te leh remhre taka hma an lakna ah hian he department hi entawn tlak tak
niin ka hria a, Bus atanga kumkhata an hmuh te pawh hi a lo thahnem tawh viau mai
a. Tunah hian nasa zawka bus te pawh hi hei aia tam te pawh hi lei belh a, hma han
lak te pawh hi a tha viau awm mang e ka ti a. Tichuan road tax leh registration
atanga an lak 2016-2017 chho ah ringawt pawh khan vaibelchhe 191 sing 1 leh
sang 1 leh 819 lai an han hmu a. Tin, chumi bakah chuan bus atang hian
October 2017 thleng khan cheng vaibelchhe 8 nuai 9 sing 9 sang 8 821 lai an
han hmu te hi a ropui ka ti a, nasa zawka tang thei an ni a. Chutih rual
chuan theihtawp chhuah tur leh public ta an ni tih inhre nawn turin ka chah

duh a ni.

Pu Deputy Speaker, tawitein Food & Civil Supplies hi sawi a chakawm
ka ti a. Nikumah khan rainy season rei ber kan han tawng a, kawngchhia a
tam a, chuti chung chung chuan kan Minister chak tak leh kan House Leader,
kan Chief Minister te hmalakna avangin tute mah meialh enin an awm lo a
ni. Khati khawpa harsatna an tawk chung pawhin, kan tawk chung pawhin
meialh en an awmlo ringawt pawh hi he sorkar that zia leh Minister chak
tak viak tha kan nei hi a lawmawm ka ti a. A bik takin a changtu Minister
pawhin hrisel lohna te a nei ve a, chuti chung pawhin hospital atang pawhin
chumi khua ah chuan dah rawh u, chumi khua ah chuan dah rawh u ala ti
a, a nupui te thleng pawhin a chah emaw ni chu aw ka ti hial a ni.
Chutiang te chu a ni a, a hrechiangtute kan nih avangin chungte chu ka han

sawl duh a.

Tin, a bik takin tun thla tirah khan Central KTP Conference
Phailengah kan thleng a, gas kan harsa dawn viauin kan hria a, a hnenah
kan tlan a, anin Oil India-ah te a lo thlen a, tiang chuan hnianghnar takin
gas te pawh harsatna thleng miah lo in mipui te min supply thei a, heng

avangte pawh hian a chungah lawmthu ka han sawi a ni.

Law & Judicial te, Taxation te, Finance te, Planning te kan sawi hman
ta lova, heng zawng zawngah hian heng demand te hi pass pui ngei turin ka

rawn support a ni e. Ka lawm e.
DEPUTY SPEAKER : Pu John Siamkunga.

Pu JOHN SIAMKUNGA : Pu Deputy Speaker, ka lawm e. Vawiinah
Minister zahawm tak pahnihte demand kan han sawiho a. Tlem te han sawi
chhoh ve den den ka duh a. Ka sawi duh pakhat chu Finance Department
chungchangah tuna kan budget hi a tha, a thalo, a thalo titute tam tak an
awm a, an sawi thin a. Budget kan tehna, kan yard stick hi a pawimawh a.
Engti zawngin nge kan lo teh, a pharhtute khan engti zawngin nge an teh tih
kan chhut a ngai a. Sorkar chuan a hawiher tur mil zelin budget hi a kalpui
thin a, chumi a hawiher hre si lova teh dan danga kan lo teh chuan budget
hi a thalo ti zawng khan a sawi ve theih viau a ni. Amaherawhchu sorkarin
heti zawng hian mipuite tan hma la ila tia a her dan zawng a nih kha
chuan, a pharhtute tan, sorkar tan chuan budget tha tak a ni. Tin, tunah hian
budget tha nge thalo tih chungchangah chuan financial management
chungchangah kan sawi teuh tawh a, a chiang hle a ni. Kan GSDP atanga
chhuta vawiina kan sum bat te a percentage wise-a han chhut phei chuan a
lo hniam tawh hle a ni. Kum 2009 vel lai bawr te ngaihtuah chuan tunah
chuan 40% ah te kan dah hniam tawh ani. Tin, fiscal deficit te pawh 14"
Finance Commission khan 3% aia sang lo ah hian dah theih nise a tih laiin
tun budget-ah hian 1.14% ah kan dahthla thei a. Khang atanga han teh khan
budget tha tak a ni tih hi chu a chiang a. Mahse kan hawi duh zawng a
inan loh avanga a chhia in tih sak mai erawh hi chu thil dik ber a niin a

lang lo tih ka sawi duh a.

Planning hnuaiah hian tlem sawi duh ka nei a. Mizoramah hian khaw

lian tak tak Aizawl tih loh hi pahnih an awm a. Lunglei leh Champhai hi

Mizorama khaw lian Aizawl dawt leh a dawt leh tu te an ni a. Hei hi vei
deuh mai pakhat ka nei a, engatinge heng khaw lian pahnih te hi direct-a in
kalpawhna, direct link kawngpui hi ala awm reng reng loh tih hi. A dik tak
chuan Champhai atanga Lunglei kal dawn chuan Seling lama kual emaw, a
nih loh pawhin Keitum lama kual emaw kha a lo ngai ta daih a, a thui viau
a ni. Chutiang bawkin saw lam chhim lam atang pawhin kal dawn khan kual
fe a ngai. Hei hi chu thil pawimawh tak a ni, khaw lian pahnih inkalpawhna
direct awm thei lo hi. Tunah hian Lunglei atanga Hnahthial kaltlangin South
Chawngtui thleng hi truckable road vek a ni tawh a. South Chawngtui atanga
North Vanlaiphai thleng khi km 15 emaw a nia, a laih ngai lai tak tak chu
km 8 vel chauh emaw a ni ang a, heihi laih tlang ni se chuan Lunglei lam
atanga Champhai kal duh tan direct-in a kal theih a. Chutiang bawkin
Champhai lam atanga chhuk duh tan pawh direct-in khilai kawngah khian a
kal theih a. Keitum emaw, Seling lama kual ai khan km 38 zetin a hnai
nghe nghe a ni. Chuvangin Planning hnuaiah khan he thil hi thil pawimawh

tak a nih avangin ka han sawi duh a.

Demand no. 17-na  Food, Civil Supplies & Consumer Affairs
chungchang hi sawi duh ka nei a. Kan hotute hnenah pawh hian concerned
Minister-ah pawh hian ka sawi thin a. Ka bial ah khian Tarpho, Aithur leh
Khawhri khi an awm a, Tarpho ami kudam pakhat hi a inhmantawm thin a.
Engemaw tlem lai deuh khan khaw pakhat chauhin a rin emaw, khaw
pahnihin emaw an rin kudam ang chi kha chu tih tawp tumna kha a awm
a. Khatihlai khan report dawn fuh loh deuh avangin Tarpho-a kudam kha tih
tawp tum a ni a, mahse kan Minister zahawm tak hnenah hian ka sawi a,
khaw thum laiin an intawm thu an han hriat hnu kha chuan tih tawp loh tur
zingah khan a rawn tel leh a. Amaherawhchu kudam khi a chhe khawp a, a
tlu ta nge nge a, buhfai han stock-na tur kha a awm ta lova, Tarpho
Community Hall-ah kan stock ta ringawt mai a ni. Khi khi sak a ngai tawh
hle mai a, Community Hall-a dah reng theih loh hun te a rawn thleng dawn
a, chuvangin kan Minister zahawm tak hnenah ka sawi tawh thin tak nain a

ngaih pawimawh awm em avang hian helai hi ka han sawilang leh duh a ni.

Tin, Hnahthial atanga Denlung khi km 5 lai a ni a, Denlung khi sub-

village a ni a, anni khian Hnahthial-ah khian ration an la thin a, a zu hla

khawp mai a, km 5 lai a ni a. Khi khi Fair Price Shop retailer dang pek
theih ni sela, Ration Card pawh khi 28 lai a awm a, km 5 daih ami va lak
kha chu a hla deuh hlek a. Chuvangin kan Minister zahawm tak hnenah kan
ngen nghal nise; a hla bawk a, a mite khi an tam ve tho bawk a, hei hi

min solve sak thei se tih ka han sawi nghal bawk a ni.

Transport Department, Demand no. 42-naa sawi duh ka neih chu
NEDP hnuaiah khan cheng nuai 500 lai Aizawl traffic jam project-ah khan
kan dah kha a ni a. Tunah hian motor te a rawn tam chho ve zel a, lirthei
a tam chho zel a, traffic jam hi a nasa tulh tulh a, tihngaihna awm manglo
khawp kan thlen hun hi chu ala thleng dawn tho tho a. Chutih laiin kan
sorkar chak tak hian hma ala a, ni 400 lai nge ni khatiang kha hun pe in
garage nei tura tih an ni a. He project hnuaiah hian engtinnge hma an lak
tawh ka chian loh em avangin Minister zahawm takin hei hi rawn sawifiah

turah ka’n ngai a.

Ka sawi duh leh chu Demand no. 43 Tourism. Kan ram hi rawn zin
veivak ten nuam an ti thei viau a. Vawikhat chu chhim lam atanga rawn kal
billionaire pakhat hi Mizoram hi nuam ati em em mai a, ‘he ram hi ka
hmangaih a ni ti hial khawp khan a ngaina a, nuam a ti em em mai a ni. A
han hmuh ringawt pawh khan rawn zin leh te hi a chak a, a lung hi a
tileng ve ngawih ngawih a. Chutiang chuan helai ram rawn hmu tawh te hi
chuan an hmuh vawikhatna ah hian an ngai ve ngawih ngawih thin ni hian
ka hria a. Tin, helaiah hian kan ram hi zin chakawm leh zinna tlak a ni, a
ram a mawi a ni, chutiang khatiang chu thil awm dan a ni tih te hi mikan
la in hrilh hre lova, kan la ti tlangthang lo bawk nge innovation lampang hi
kan la uar lo nge ka hre lova. Hei hi chu uar tlak a niin ka hria a,
adventure tourism, cultural tourism, ecotourism, wildlife tourism, community
based ruaral tourism-ah te Mizoram hian nasa takin kan hip luh theih ka ring
a. Cultural tourism ni se kan hip luh theih nual ka ring a, eco tourism hi
chu kan hre sa a. Wildlife tourism pawh hi hei tunah hian an rawn ti chho
a Mamit District lamah te phei chuan sawi a awm tam tawh a ni. Tin,
community base rural Tourism te pawh hmanni lawka kan Minister ten ‘home stay’
an tih te kha a tangkai hle dawn niin ka hria a. Ka han sawi tel duh chu Lalnu

Ropuiliani Mizo Lalnu, sap hmaa tlawm ve reng reng lo kha sawmi Hnahthial bul

Denlung saw a rorelna tlang a ni a, sawlai hmunah sawn Chapchar Kut hi vawi thum
kan hmang tawh a, a nuam khawp mai a, ngaw thelh karah kan zi sung sung mai a.
A hmun saw a nuamin a thengthaw nuam bawk a, sawngte saw tunah hian
theihtawp chhuahin kan bei mek a, Ministry of Culture hnuaiah sawlai develop na
tur te saw kan bei a, theihtawp kan chhuah ve a ni. Sawlai saw ram dang mi lo kal te
tan pawh a history han tlangzarh ta ila, hmanlaia sap hovin Mizoram an rawn lak lai
pawha tlawm ve lo Lalnu ropuitak a ni tih ringawt pawh kha an tlawh chakna tur a
ni a, sawlai tlang saw theihtawpa develop theih ni se. Zin mite tan chuan

chhenfakawm ve tak, tlawh chakawm ve tak a ni ang tih kha a rin theih a.

Tin, thil hlui hrang hrang hmuh tur engemawzat a la awm bawk a. Saw saw
Tourism hian theihtawpin hma han la ta se, saw sawn mi tam tak a hip lut ang tih ka
ring deuh a ni. Av ang chu Tourism hi kan develop chuan Tourist ho sum thlauh leh
helai vela an sum thehthang atang ringawt hian keini lo chhut danah chuan domestic
a ni emaw international a ni emaw, local tourist atang ringawt pawh khan sawlai din
chhuahna saw sum kan hai thei turah ka ngai a. Chumi a nih avang chuan thahnem
kan ngai ve em em a, kan Minister zahawm tak hi chulama rilru min lo neih pui tur

chuan ka ngenin ka sawm nghal bawk a ni.

Tichuan, vawiina kan sawiho mek kan Minister zahawm tak Pu Lalsawta leh

Pu John Rotluangliana te demand zawng zawng hi pass ngei turin ka rawn thlawp e.

Pu CHALROSANGA RALTE : Pu Deputy Speaker, ka lawm e. A

hmasain Pu John Rotluangliana demand hi han sawi zung zung ila a tha awm e.

Food & Civil Supplies chungchang hi chu sawi tam pawh a ngai lova,
Minister zahawm tak leh a official thawhpui hoten nikum kum chhunga an hmalakna
te Zoram mipuiin kan hria a. Tam lovin kan awm a, buhfaiah harsatna neilovin kan

awm a, a lawmawm khawp mai a, a chungah pawh hian lawmthu ka sawi duh a ni.

Tin, gas chungchang han sawi lawk ila Pu Deputy Speaker, YMA hruaitute
leh Department hotute hi nasa takin an tang dun tih thawm te kan lo hria a, a
lawmawm ka ti khawp mai a. Helaiah hian han belh ve ka duh chu hetiang gas
tichingpentute hi man hian fine hi nasa tak hian han siam sak theih ni se, a sing tel
hian han fine tir ila, chu an fine chu tlawmngai pawlte nen, a lo check tu te, lo mantu

te hnenah hian pe ta zel ila, check te pawh hi a phurawmin ka ring a. Entirnan YMA



738

hrang hrang, kohhran KTP/TKP tih te hetiang hote tan pawh a khat tawka khawtlang
tana hma an lo lak ve theihna tura hna kan lo siam sak kha a ni ve maiin ka ring a,

helai hi a pawimawh khawpin ka hria a ni.

Transport bikah hian han sawi ta ila. Nichinah khan an sawi tawh a 2
wheeler taxi chungchangte, a tirah permit an han tih khan ti duh pawh kha kan in
hmu zo lova, amaherawhchu tunah chuan Pu Deputy Speaker, Transport Minister
hmalakna zarah tihian mi tam takin eizawnna tha tak an rawn nei chho te hi a

ropuiin a lawmawm ka ti tak zet a.

Tin, Transport-in MST district hrang hranga an han kal tir leh te hi
lawmawm ka ti a. A bik takin Lunglei-ah phei chuan kan hmang tangkai khawp mai
a. Hemi mai bakah hian Upa Pawl member ten a tlawmin ticket an han lei thei te hi

Upa Pawl tan a lawmawm a, a ropui ka ti khawp mai.

Pu Deputy Speaker, Tourism-ah hian han lut leh ila, ka hma amite khan an
sawi nual tawh a, kan hotute hmalakna hi a lawmawm a, a fakawm a, an thil tum chi
hrang hrang ropeway tih te, sky work tihte tunah Thenzawlah golf course tih te a
lawmawm khawp mai. Tourism Department hian nasa takin hma an la chho a, kan
hotute, kan Minister tawiawmtu te, kan officer hote pawh an tang hle tih kan hria a
ni. Amaherawhchu han sawi zau deuhhlek ka duh chu Pu Deputy Speaker, Mizoram
hian potential kan nei tih chu kan chiang tawh a, eco-tourism a ni emaw, adventure
tourism a ni emaw, water sports a ni emaw potential hi chu kan nei a ni.
Amaherawhchu khualzinte (tourist) mipui rawn hmangtu turah te hian hma kan lak a

ngaiin ka hria a, kan inzawrh thiam a ngai a ni.

Pu Deputy Speaker, we need to shout world ti teh ang a saptawng deuh takin,
he ram nuam tak mai an rawn kal theihna tur leh kan hip theihna tur hian kan
inzawrh thiam a ngai tak meuh meuh a, hma kan lak chhoh zel hi a pawimawh a,
chumi kawngah pawh tunah hian department hotuten Innovative India (company an
ti maiin ka hria a, company a ni nge nilo chu ka hre chiang chiah lova) te nen tunah
hian MoU te te an signed tawh a ni a. Anni hian investor te, hetilaia khualzin hip
theihna tur kawng chi hrang hrangah hma an rawn la chho dawn niin kan hria a.
Hmanni lawkah pawh khan Vanapa Hall-ah nge ni ka chiang tawh chiah tawh lo,

programme te pawh an rawn nei a. TV serial lar tak mai Savdhan India-a a

changtupa ni chiahlo, a puangtu kha niin ka hria, khami te pawh kha a rawn kal in ka

hria.

Hei mai bakah Innovative India in an tum leh pakhat chu kan ramah hian
Bollywood film shooting rawn nei tur te pawh hian hma an rawn la thei dawnin an
sawi a, a lawmawm khawp mai a. Hei hi a pawimawhin ka hria a, hmun hma tha tak
tak nei a khualzin kan neih si loh chuan awmzia a awm dawn lo a ni. Chuvang
chuan, tunah hian Tourism atanga kan sorkar hotuten hetianga hma an han la chho hi
a lawmawm takzet a, hei hian kan ram revenue te, kan thalaite leh mithiamten hna

an hmuh theihna tura hmalakna chi khat a ni thei dawn a, a lawmawm takzet a ni.

Pu Deputy Speaker, Taxation-ah hian han lut leh zawk ila. Tunah hian GST
kan han ti a, IGST te kan han ti a, mi tam tak tan chuan thil thar a ni a, la zir tham a
la awm a. Finance Minister zahawm takin a budget speech-ah khan a rawn sawi a,
tunah hian kalphung thar a la nih avangin kan hmuh tur zat te pawh kan hmu lo mai
thei tih te, kan la hmu rih lo tih te, thil hrang hrang i phalna in ka’n chhiarchhuak
lawk ang a — “GST kalphung hrang hrangte ennawn chhoh mek zel a ni a. January ni
16 atang khan E -Way bill system hman turin sorkar laipuiin a rawn chhawpchhuak
a” a rawn tih te hi E-Way bill te hi kan hmang tangkai leh dawn a ni a, a lawmawm
khawp mai. Tunah hian kan GST mai bakah hian IGST bikah hian Silchar te,
Guwabhati te Mizo faten kan zuk dawr hian bill, an cash memo leh an invoice te hi
hemi invoice dik tak hi min pek Ioh chuan IGST kan tih hi Mizoram sorkar hian kan
dawng dawn lo a ni. Anmahni Assam sorkar khuan an dawng leh daih dawn a.
Chuvang chuan tuna E-Way bill an rawn tihah hian Mizoram sorkar-in sum kan
lakluhna tur lamah hian kan hloh dawn tawh lo a ni. Amaherawhchu check gate te hi
GST-ah chuan phal loh te an ti tawh a, hemi E-Way bill check-na tur hi chuan edata
collection a ni emaw, khawilai emawah hian lo enfiahna tur hi chu kan mamawh
dawnin a lang a. Helaiah pawh hian kan hotuten hma an rawn la chho zel dawn a, a
lawmawm ka ti khawp mai. Kan sawi thin tawh angin Pu Deputy Speaker, kan
leilung hausaknate, Industry te hi kan nei thalo tih kan hre vek a, revenue kan
lakluhna tur a tlem khawp mai. Chuta ka rilrua ka thil ngaihtuahve pakhat Finance
Minister leh Planning Minister ni bawkin a sawi, ka sawi lan ve duh chu
Chhatisgarh te, Andra Pradesh te hi rice bowl of India an ti a, 60 to 70 % vel hi buh
an thar chhuak a ni. Chutiang bawkin Mizoram pawh Power lamah hian in

concentrate ta ila a tha lo maw le tihna rilru ka nei a. Niminpiah, hmanni lawkah

zawhna awm pakhat chu Power & Electrict Department-a zawhna awm pakhat chu
Mizoramah hian Mizoram sorkar hian pawnlam atangin power engzatnge kan lei an
rawn ti a. An chhanna chu vaibelchhe 209, nuai 96, sing3 sang5 zahnih 64 lai mai a
lo ni a. Power-ah hian intodelh a pawimawhin ka hria. Tunah hian potential kan neih
chu department hotute sawi danah chuan mega watt 2000 atanga 3000 vel a ni a.
Tunah hian keimahni bikin kan thar chhuah, (ti mai ang) power kan generate hi 29.5
mega watt vel a ni a. Chutah chuan Kau Tlabung te, Teirei, Maicham, Serlui A,
Tuipui, Khawiva tihte chi hrang hrang a ni a. Tuna Tuirial Hydel Project te pawh
khu a vaiin neih theih tur awma kan ngaih, kan neih theih tak loh, a chhan leh vang
kha chu sawi tawhlo mai ila, khatiang te kha a ni a 12% vel lek kan nei thei a.
Chuvang chuan Power lamah hian in concentrate ta ila, kan ram hian revenue te
pawh hi pawn lamah kan pe chhuaklo ang a, keimahniah hian revenue nasa tak kan
nei thei dawn a ni tih hi ka ring tlat a. Hemi kawngah te hian forest coverage te hi

keini chuan kan la nei tha a, 80%/90% vel forest kan la nei a ni.

Chuvangin Supreme Court-ah te thleng pawh hian forest lama kan tax chawi
turte pawh hi zuk dil a, pek loh theih dan tur kawngte pawh hi zuk dap a thain ka
hria a. Chutichuan revenue kan lakluh theihna tur, kan ram hausak theihna tura
hma kan lakna tur pakhatah hi chuan Power & Electric hi industry anga kan kalpui a,
hetatanga revenue kan lakluh theihna tur kawng hi Finance Minister zahawm tak
hian min han ngaihtuah pui leh se chuan kan ram pawh hi kan changkang in hma

kan sawn leh sawt sawt ka beisei tlat a ni.

Pu Deputy Speaker, Finance Minister zahawm tak leh Food and Civil
Supply Minister te demand hi ka thlawp a, pass ngei turin ka rawn support a ni. Ka

lawm e.

DEPUTY SPEAKER : Hun i hmang thiam khawp mai, i hmangzo

chiah a ni. Tunge sawi leh ang le? Pu Lalthanliana.

Pu LALTHANLIANA : Pu Deputy Speaker, hun min pe a, ka lawm e.
Kei pawh tawi te te in tlemte ka sawi ang a, kan Minister pahnih te demand te hi

pass pui tura thlawp hi ka duh ve a. Sawi tur tam tak ka nei lem lo ve.

A hmasa berah chuan Pu Deputy Speaker, Finance Minister zahawm tak Pu

Lalsawta demand no. a indawt 4,8,9 &14 te hi ka’n sawi thla diat diat ang a. Law

and Judicial Department-ah ka zawhna chhanna High Court Building sak tan mek a
ni, 2% chu zawh tawh a ni tih te kan hria a, engpawhnise sumte pawh hmuh tawh a
ni a, hei hi hmasawnna ropui tak turah ka ngai a, a tha ka ti a, ka lawm khawp mai a,

han sawi thar hi ka duh deuh a.

Tin, Lok Ayukta chungchang kha, engemaw chen, thui tak hma lak a lo ni
tawh a, tunah chuan a in luah tur te, a rent chungchangte thil dang dang, a thawktu
tur chungchangte, pawh tunah hian ruahman mek a ni a. Heta lawmawm ka tih chu
officer leh staff post ruak i ti mai ang (post thar pawh a ni ang chu) 35 siam tur a ni
hi. Tun lai khawvelah mihring kan changkang tawh a, lehkhathawn hna neilo tam
tak an awm a, chutah chuan hengho hian hna thar an neih theihna tur atan kawng a
inhawng dawn niin ka hria a. Mi 35 in hna an hmu dawn a ni a, hei hi a thawk
pangngai thenkhat la nghet dawn pawh ni se engemaw zat hi chu a thara
hnawhkhah turah ka ngaih avangin a nghahhlelhawm ka ti a, thil tha niin ka hria.
Tin, tunah rih chuan mi in luahhawh tur niawm tak a ni a, mahnia building te pawh
neih theih dan kawng te zawn nghal a va tha awm ve te ka ti a.Engpawhnise thil tha

tak a niin ka hria a, ka support khawp mai.

Taxation Department ho hi chu chhiah min dawn khawm saktu te an ni a,
sum bawm an ni a, sawi tam pawh ka tum lova. Amaherawhchu he department-ah
pawh hian post ruak 5 hnawhkhah tur a awm tih hmanniah ka zawhna min
chhannaah a awm a, thangthar te tan ngaihthlak nuam a nih ka ring a, kan sawi lang
duh a.

Demand no. 9-ah Finance Minister thusawi no. 40-naah khan project leh
scheme lo do letna tur atan SMS-ah khan crore 150 dah a nih thu kan hmu a, thil
lawmawm tak a ni a. Amaherawhchu, a hmaa helaia Assembly zawhna chhannaah
khan tuna kan SMS, project 143 vel lo do letna tur atan hianin vaibelchhe 175.59
vel kha tunah hian hman mek a ni tih a ni si a. Tun kum lo awm turah hian CSS hi
kan beisei tlem ta tihna em ni? Hma kan sawn dawnlo ta tihna nge ni kan beiseite
kha a sang ta vaklo em maw ni dawn ni? Kan hmuh tur anga ngaih hi tunah hian a

tlem ta deuh tlat mai a, chu chu ka zawt duh a.

Pu Deputy Speaker, thil pakhat ka han sawi duh chu Mizoram hi sorkar
hnathawkah kan innghat khawp mai a. Hlawh kan ti pung emaw, pung lo emaw ka

han sawi duh chu Mizo te hi kan hausa tawk lova tunhmain dawr ka kai thin a,

keipawh bazar-ah ka awm thin a, sorkar hnathawk hlawh lak ni leh lak loh ni hi chu
a hriat em em a ni. Chuvang chuan sorkar hnathawk te ah hian kan ram pum hi kan
innghat khawp mai a, chumi avang chuan sorkar hnathawkte hi vulh deuh hlek chu a
tha awm mang e aw ka ti a, a theih emaw ka hre lova. Tunah hian eng ang
dinhmunah nge kan din tih chu ka hre lova. Whatsapp-ah khan kan hmu a, lumeh
man te kha an rawn ti sang dawn ni awm khan ka hria a, Serchhip-ah chuan cheng
40 kan ti zel dawn tih te kha an rawn sawi a, an ti lawmawm khawp mai. Tikhan
association hrang hrang khan kan duh anga kan rate kan tihsan chuan a fuh lo ngawt
ang! Lumeh man cheng 70 a nih chuan hlawh a pung bawk si lova, a ngai reng a ni
bawk si. A nihna takah chuan kan innghahna kha sorkar hnathawk hlawhah a nih si
chuan duh duha rate tipung tura control hi chu a ngai a ni. Entirnan lirtheia
sumdawnna te hi chu STA a awm a, kha khan rate an control in ka hria a, khatiang
deuhhlek khan Association te khan an duh ang khan an han tisang a, an implement
nghal zel dawn nge tih te kha sorkar tan ngaihven a tha khawpin ka hria a, chungte

chu ka’n sawi duh a.

Tin, Planning & Programme Implementation-ah pawh hian post ruak 3
hnawhkhah tum a niin ka hria a, hei pawh hi thil lawmawm tak a ni. Tin, Law &
Judicial ah khan ka sawi ve duh chu witness fee chungchang nichina an sawi kha ka
thlawp khawp mai. A tlawm leh lutuk a, hei hi chu tihpun chi niin ka hria a, thingpui

in man pawh tunlaiah chuan a ni tawh lovin ka hria.

Ka han sawi leh duh chu demand no. 17-ah hian kai tawh mai ila, Food, Civil
Supplies & Consumer Affairs an sawi tawh na in tha ka ti a, ka support em a, kan
sawi leh duh a. Hmanni pawh khan kan sawi tawh a, Food Security Act hi a tir kha
chuan mi sing sarih velin an enjoy ang a, keiniho chuan kan chan tawh mai dawn
emaw tih nak alaiin chance min han pe ve leh a, I15-in 8kg (emaw ni kha?) kan han
la ve leh thei te kha thil lawmawm tak niin ka hria a, buh hi kan mamawh si a.
Chumai bakah post ruak 15 hnawhkhah tur hetah hian a awm dawn niin ka hria a,

thil lawmawm tak niin ka hria a.

Pu Deputy Speaker, ka sawi duh chu IOC chungchangah pawh hian, gas te
pawh kan hria a. A chhangtu in a chhang hniam leh lutuk a, Serchhip-ah te pawh an
harsatna an tawnk a, department pawh an buai phah a. IOC hrim hrim hi tunah pawh

hian an uikawm ang reng ka ti a. Petrol leh diesel phurh man, tanker te pawh an rate

hi an tih hniam sak khawp mai a. An intodelh tawk tawk, an hlawk vak lo! An sawi
dan phei chuan buhfai phurhna man let thum vel hian an hniam zawk a ni. Chungte
chu a ni a, motor neite pawh hi anmahni an intodelh tawk tawk, hlawk chu sawi loh,
khatiang vel kha a ni a. Department te pawh hian company-ah an rate hi tlema
uikawm lo deuh turin lo nawr se. Tlangram a ni bawk si a, plain anga min hisap sak

kha chuan kan tan a buaithlak na chin hi a awm a ni, chu chu ka sawi tel duh a.

Transport Department kha han sawi leh nghal mai ila. Taxi te, Auto-
Rickshaw te, two Wheeler Taxi te hi a tam ta khawp mai a. Tunhnaiah AMC
huamchhung si, khawpui daifem deuhah hian Auto-Rickshaw permit pek a ni a.
Hemi vang hi nge maw ni aw ka ti a, taxi engemaw zat hi khawpuiah an rawn um lut
deuh emaw ni, traffic hi a tawt phah deuhin ka hria a. Tin, a rate hi a lo tlawm zawk
bawk si a. Taxi mi tam takin an lo lei tawh si chuan an innghahna tur ber rate a
chhiat phah ang a, an tan chuan sumdawnna in tihchhiat tawn hi a awl dawn khawp
mai a. Hei hi en chik deuh hlek chu a tha khawpin ka ring a. Han ngaihtuah chiang
ila, khawpui chhehvelah hian Auto-Rickshaw awm lohnaah khan Auto-Rickshaw an
tam tawh si a, a man a lo tlawm zawk bawk si a. Tin, chubakah chuan Two Wheeler
Taxi te leh Taxi pawh a rate hmang dik lo te hremna dan hi hriat chakawm ka ti a.

Kan hrem chu an ti a, mahse a hremna dan kha hriat chakawm ka ti ang reng a ni.

Tin, ropeway te kan han ti a, kei chu ropeway hi ka support tehchiam lo va.
A hlauhawm em mai a, pawisa a ngai hnem si a. Kolkata Science City-ah khuan ka
kal chang hian tawi te te chu a luh nan ka chuang ve a, ka duh tawk viau a ni. Tih fo
lem loh pawh ka tan chuan pawi ka ti lo khawp mai. Hmasawnna chu a ni ang a,
midang tan a tha tho ang a, ka hnial pawh a ni lo a, kan sawi ve hrim hrim a ni. Tin,
Bus service hi a lo tlem ta hle mai a, 41 serviceable a ni a, route 17-ah an service tiin
sawi a ni a. Hei ai hian tih pun a va tha ve! Mipui tan a tha em mai a. A nihna takah
chuan MST Bus-in Aizawl atanga Guwabhati te kan han kal chuan mahni ram bus-ah
kan chuang a, a him bik hian a hriat a, a thlamuan thlak thin khawp mai, a dang ai
chuan a lo tlawm deuh zawk bawk si. Tin, tun dinhmunah hian an hlawk nge hlawk
lo aw tih te ka ngaihtuahnaah a awm a. Nakinah Minister-in a la rawn sawi thei

turah ka ngai a.

Tin, Aizawl] traffic jam free project kha engnge ni a kalphung zel? Engnge a

an zel aw ka ti a. A tangkai viau em le? Thiltih chi viau te a ni em tih kha. 2017-18-

ah khan nuai 500 lai NEDP core committee atang khan hmuh niin ka hria a. Khangte
kha engnge a hmanna han ngaihthlak ka chak deuh hlek a. Tin, motor parking hi ni
e, kan han sawi a, nichin pawh khan, dan thar amend kha a awm a. Zanah hian
kawngsira motort park thin hi kan man fo mai a. Chhunah zawk hian motor hian
traffic chu an ti buai zawk lo maw aw ka ti a. Chhunah parking dan bawhchhia hi
man zawk ila. Zanah chuan an hnawk tawh vak lo hian ka hre zawk a. Hei hi kan
ngaihtuah a tha zawk lo maw aw! Miin an riah tir a, ti khan a ding vung vung a, a
kal hnawk tawh lo va. Chhunah hian parking chu a ngaimawh awm zawk khawp

mai.

Tourism hi ka sawi leh duh a. Tourism Department-ah hian phurawm deuh
mai Rural Home Stay hi ka sawi ve duh hrim hrim a ni. Zin te pawh min ti chak a,
kei, mi inthlahrung mi ka ni a. Thingtlanga kan zin hian, campaign pawh ni se
thlennaah hian ka buai thin a ni, ka lungngai thin a. Khawchhak lamah, Champhai
District khaw 6 laiah Home Stay an buatsaih a, a tha ka ti khawp mai. Hmanni khan
Tlabung-ah Tourist Lodge sak zawh loh kha zawhna chhannaah khan a awm a.
Tourist Lodge tih hi chu kan buaipui a ni lawm maw ni le Pu DeputySpeaker! Tih
tawh loha, hetiang zawnga kal hi a tha tawh zawk ang em aw ka ti a. Kan buaipui a,
kan enkawl thei lo a, kan hlawkpui lo a. Chuvangin kan privatize zawk a niin ka

hria. Pu Deputy Speaker, khangte kha ka thlawp pahin kan tarlang ve a ni e. Ka

lawm e.
DEPUTY SPEAKER : Dr. K. Beichhua.
Dr. K.BEICHHUA : Pu Deputy Speaker, ka lawm e. Sawi nghal

zung zung mai ila, hun a tlem si a. Mahni bial lam kan sawi deuh ang a, memberte
pawh khan min lo hrethiam ula. Sawlai saw, kawng hrang hrangin rualawh a na viau
mai a. Demand no. 4 — Law & Judicial Department Minister hi fakawm ka ti a, thil ti
mai mai chi a ni lo in ka hria. A hmalaknaah hian lawmawm ka ti tak zet a, lawmthu
ka sawi hmasa ni se. Siaha-ah sawn tunah Court building sak tan a ni a, engemaw
chen chu hmalak tawh a ni a. Sawlai saw chak deuh hleka hma min lak sak theih
chuan a lawmawm viauin ka ring. Tin, approach road saw, a kawng saw PWD ta a
ni lo a, District Council ta a ni lo bawk a, no man’s land tih ang deuha Court ta liau
liau tur a ni dawn a, sawlai saw hma min lak sak theih chuan a lawmawm viau ang a.

Tin, tuna Session Court kan neih saw Lunglei atanga enkawl a ni a. Tunah hian

Session Judge nei thei tur sawn engmah financial implication a awm lo a ni.
Chuvangin, notification siam chuan Session Court nei thei mai tur dinhmunah kan
awm a. Sawlai saw khawngaih takin Minister zahawm tak hian min lo hriat sak se,

hma min lo lak sak se tih ka sawi duh a.

Demand No. 8 Taxation Department. Taxation Department-ah hian kan
budget pawh hi nikum lam aiin kumin hian a tlahniam ta zawk a, hei hi ka hrethiam
lo viau a. Hei hi kan hriat angin kan sum lakluhna tur, revenue lakluhna tur kawng
pawimawh tak a ni a. GST te kan introduce takah phei chuan thil pawimawh tak kan
nei chho zel dawn a. Infrastructure pawimawh tak leh facility tihchangtlun a tul laia
kan pawisa dah a tlem deuh hi hriatthiam har ka ti a. Helai pawh hi Minister hian
min hrilh chiang se a tha hlein ka hria. Tin, ka bialah bawk, a hmun saw chu kan nei
tha viau a, Taxation hian compound zau tha tawk tak kan nei a, building kan la nei
lo a ni. Chutiang chuan mi building hawhin tunah hian thla khatah pawisa tam tak
sengin mi building kan hmang mek a. Sawlaiah sawn building min lo sak sak ve ta
se chuan Taxation Department tha tak kan nei ve thei reng a ni. Tin, kan quarters te
pawh saw hmun tha tak tak vek a awm hlawm a. Sawlai saw hma min lak sak thei se
a pawimawh hlein ka hria. Tin, staff saw tun dinhmunah kan indaihlo viau a. Staff

dinhmun te pawh saw min lo enpui ve deuh se tih ka sawi duh bawk a.

Demand no. 9 Finance Department, budget pawh kan neih dan leh sawi dan a
inang lo theuh a. Chutihlai chuan a tha emaw, tha lo emaw, budget siam hi thil
hautak tak a nih avangin a changtu Minister pawh hian a theihna zawng zawng a
chhuah a ni. Chutihlaiin a lo that loh deuh chuan hunin hril turah ngai ila. A tha a
nih chuan hunin hril turah ngai ila. Chutihlai chuan Finance budget hi nikum ai hian
a pung nasa angreng a. Ama chan department 4-ah hian pakhat a tlem a, pathum hi
nikum aiin a sang chho dawrh a ni. 39.9 velin budget/sum hi nikum aiin kumin ah

kan dah tam a, heng te pawh hi Minister-in min lo hrilh fiah turah ngai ta ila.

Tin, Finance-a ka ngaih pawimawh deuh chu tuna year of consolidation kan
puang a, a tha e, chak takin hma kan la chho a. Chutihlaii GPF kan withdraw dan te
pawh ni dang ang lo takin, Minister leh MLA quota ang deuh tea kal lek lek leh
Finance Department-a thawktute quota ang deuh kal tur ang te pawhin a rim a nam
deuh hlek a, mahse heng hi chu insiam thatna hun a awm deuh vek a, insiam tha ve

mai turah ka ngai a. Chuvang chuan tun hmaa kan kal dan GPF Rules kan nei ve

reng a, hemi zul zui hian ti ta ila, Department head te pawh hi mi rinawm tak tak, mi
fel tak tak vek an ni a ni. Anmahni kuta kan dah leh pawhin danglamna a awm hran
lo ang. Chutianga ti chingpen mai mai tur leh dikloa thawktu tur kan awm hran lem
lo. DDO power an neihna kan chhuh te pawh hi a ang lek lek a, helai hi siam that ni

se a pawimawh hlein ka hre bawk ani.

Chutih lai chuan, Medical Reimbursement ah hian kan state hi enga ti nge ni
heti em em a kan hrisel Ioh ni tih te ka ngaihtuah a. Kan hrisel loh vangin nikum
lamah vaibelchhe 116 nuai 72 sing 7739 lai Medical Reimbursement ah hian kan
hmang a ni. Hei hi ka ngaihtuah a, engtin hian nge ti ila tha ang tih hi ka ngaihtuah
thin a ni. Tunah hian keimahni (Medical College te pawh reilote ah kan nei chho mai
turah ngai ta ila) kan infrastructure neih te, kan facility neih te heng pawisa
engemaw zat hian lei ta ila. Entirnan, MRI khawl hi Civil Hospital pawh hian kan la
neilo a ni, Mizoram-ah kan la nei lo a, private pawhin an nei thei a, engatinge? Heng
MR atang hian engemaw zat hi chu lei ta ila, hmun danga kan in refer-na tur leh sum
nasa taka kan in senna tur hi kan save theiin ka ring a ni. Chutiang chuan Lunglei te
saw district capital pahnihna a ni ta a, CT Scan takngial pawh kan la neilo a ni!
Chuvang chuan kan MR tam zia hian ngaihtuahna thui tak min neihtir a. Engti
kawng zawng hian nge hma la ila tha ang? Screen Committee te pawh kan awm ve
vek a, a pung chho zel tur hi engtinnge kan dan ang? Engtinnge hei hi kan tih

ziaawm ang tih hi rilru ah nei ila a pawimawh hlein ka hria a.

Tin, Grants for Creational Capital assets tih ah khan engmah dah a ni lo ta a,
hei hi thil pawimawh tak niin ka hria a, Minister zahawm tak khan hei hi min lo hriat

sak se, min hrilhfiah theih chuan a pawimawh hlein ka hria a.

Tin, Planning and Implementation-ah hian thil ka vei zawng pakhat chauh ka
lo sawi ang a, Siaha atanga Aizawl lo kal tur hian 90 kms vela short cut dan hi
kawng a awm a ni. Tuipui ferry atang khian hetah Darzokai-ah hian kalkawng awm
ta se chuan 90 kms velin Aizawl hi kan hnaih ang a, chu chuan sum tam tak tha kan
senna nen, thil tam takah economically pawhin nasa takin min pui dawn niin ka hria
a. Helai hi Planning lam pawh hian rilru min neih sak se. Tunlai khawvelah chuan a
awlsam thei ang ber leh thil thar hmuh chhuah zel a nihna ang hian helai hi rilru

min neihsak se a lawmawm hle ang.

Demand no.43-na hi sawi leh ta ila, kal zung zung mai ila, Tourism
Department ah hian, Zoram-ah hian tourist hip ve tak tak tur hian eng hi nge kan
mutan na le tih ka ngaihtuah thin a. Mi ramah chuan an ram chhiatna lai te te te hi
tourist hip nan an hmang thiam a, a thatna lai pawh tourist hip nan an hmang thiam
bawk a. Tin, mipui rilru pawh hi engemaw chen hi chu kan in siam that a ngai lo
maw? Kan conservative lutuk lo maw tih te rilru ah a awm a. Chutiang a nih avang
chuan tunhmaa kan hmalak dan tlema zawng han thlir chuan a lodge-ah chauh khan
emaw kan rilru hi kan lo dah tih ang deuh khan hma kan lak tawhnate kha kan phak
ang tawk te te te kan ngaihtuah chuan khangte kha chu kan kalsan tawhin ka hria a.
A enkawltu Minister pawhin hma lak chhoh a tum viau a, kawng hrang hrangah,
natural beauty atang ringawt pawh hian nasa takin hma a lak theih a ni tih hi ka
hmuh dan a ni. Tin, Phawngpui tlang te pawh kan nei a, Chhawkhlei Kut te pawh
hmanniah kan nei a, khinglai te pawh khi tourist hip nan a tha lutuk kan in advertise

thiam tawklo niin ka hria.

Pu Deputy Speaker, demand no. 17, Food, Civil Supplies & Consumer
Affairs-ah hian tun dihmuna ka ngaimawh deuh chu buhfai kan chhek khawlna
godown tam takah a condition duh angin a tha tlat lo a, fur-ah a chhungah ruah tui a
lut thei a, buhfai dahna chu ruah tui nen a inmil lo lutuk a ni! Buhfai supply chhiat
vang ni lo in a godown that loh vanga buhfai thaloa chang ta te pawh hi tam tak a
awmin ka hria a, hei hi a changtu Minister pawhin ngai pawimawh se, thawmthat
leh hmalak vat hi a pawimawh in ka hria. Tin, ration-a chini kan titawp hi thingtlang
tan chuan hei hi an mamawh tak thil a ni a, thil thlum sugar hi thingtlangpa,
kuthnathawkte hian kan ei tlem a ni. Kan ei ber awmchhun chu chini a ni ta a, mi
rethei te te tan chuan ration-a chini an dawn thin hi an tangkai pui viau mai a,
Zokhaw lamah chuan khawi hmunah pawh lut ta ila, thingpui Amul tak tawk nen a
inpek hi kan induhsak theihna awmchhun a ni a, chuvang chuan Pu Deputy Speaker,

Supply Minister hian chini hi min sem sak leh thei se tih kha ka rawn sawi bawk a.

Transport Department, tawite minute khatah a zo tawh ang Pu Deputy
Speaker. Tuna kan Zoram dinhmun hi ka ngaihtuah thin a, thil tam tak Transport-ah
pawh hian sawi tur a awm na in ka sawilo ang a. Pu Deputy Speaker, Karnataka-ah
khuan state revenue 12% hi bus atangin an hmu tlat mai a ni. Keini chuan anni ang
chuan kan ti thei dawn lo tih chu thil chiangsa a ni a, tuna kan Bus neih ang te leh

thil dang dang atang pawh hian in concentrate takin hma la ta ila, revenue-ah hian

kan chantir thei a ni. Mimal anga kan tih tir pawhin hausak nan an hmang thei a,
chuvang chuan keini Transport Department pawh hian tah hian thahnemngai lehzual
ta ila. Tin, chhimlam district pathum, Lunglei, Lawngtlai leh Siaha saw auto
rickshaw permit hi tun dinhmunah chuan a tam thawkhat e an ti a, kan auto rickshaw
neih te pawh hi a hlui ve deuh tawh a, hei pawh hi permit thar hian enge maw chen
chu min pek sak leh thei se a tha hlein ka hria a, chu chu Minister hnenah ka ngen
duh bawk a. Tin, kum 15 lai vehicle lifetime tax hi chu Pu Deputy Speaker, kan
kalkawng nen hian chuan thil inhmeh lo tak a ni chuan ka hria! Vawiinah pawh
Lunglei thalai te chu an rawn hnatlang leh dawn a, sawlai chhungah chuan chhim
tawp atanga hmar tawp thleng tlan reng te tan phei hi chuan lifetime tax hi tlema
tihhniam dan kawng a awm lawm ni tih kha Pu Deputy Speaker, tawite in ka lo sawi

tel a ni. Ka lawm e.
DEPUTY SPEAKER : Tunge sawi leh ang le? Er. Rinawma.

Er.LALRINAWMA : Pu Deputy Speaker, ka lawm e. Vawiinah
demand pahnih kan sawi dawn a ni a, Minister zahawm tak Pu Sawta leh Pu John
Rotluangliana te demand a ni a. A hmasain Finance Department hi han sawi ka duh
a. Finance Department-ah hian allocation of business rules 2014, no.20-na—General
insurance and Insurance Scheme of government servant tih Finance Department-in a
tih tur lai a hi, hei hi hma kan la tawk em aw tih ka ngaithuah a. Vawiinah hian
nichina ka hmaa member zahawm takin a sawi; ka sawi ve duh lai chu, vawiina kan
finance, kan budget siamah pawh hian han chhiar ta ila, kan budget kal dan hrim
hrim pawh hi han sawi ka duh a. Entirnan, Finance Department te chu Department
dangin min entawn tur niawm tak a nih lai hian POL Head te hi kan dah awl
vek a. Oil leina tur pawisa engmah kan dah lova, petrol kan hmang ve thoin
a rinawm bawk si a. Kan dah awl a, tichuan other charges-ah hian crore 376

chuang zet kan han dah a.

Chutiang chuan Medical Treatment-ah hian crore 40 chuang kan dah
bawk a ni. Medical Treatment-a crore 40 hia te lo viau a ni, Pu Deputy
Speaker! A chhan chu, Mizoram-a sorkar hnathawk ve lo chhungkua zawng
zawng ten kum 2015-2016 chhunga Health Care hnuaia pawisa bill ve zat
kha vaibelchhe 12 vel chauh a ni. Mizoram mipui zawng zawng 80% deuhthaw

hi sorkar mi leh sa nilo zawk kan ni a. Chutiang pawhin Department pakhat

hman chanve aia te vel chauh kan la hmang tihna ani a, heta crore 40 hi a
tam viau a ni. Helaia ka rilrua lo lang ta chu Finance Department-in a tih tur,
heng insurance sorkar mi leh sa te tan a tih tur lai ah hian hmalakna nasa

zawk hi chu a tul mange tih tih hi ani.

Hmanniah pawh ka sawi tawh a, keima mimal ngaihdan tak hi chuan
hmannia ka sawi ang khan, vawiinah hian sorkar mi leh sa te hian heti
khawpa Medical Reimbursement kan hman tam lai hian cheng 1 pawh kan
pe lo a ni! Hei hi ngaihtuah chian chuan a zahthlak a ni.. Chuvangin kan
hlawh atang hian a pek ve dan tur siam ila. Kei ngei pawh hian M.R. Bill hi
kan chhungkaw thilah vawi 3 ka bill tawh a, a lawmawm em em rualin zah pawh
hi a zahthlak ve a ni. Officer fel tak tak sorkar hnathawkte pawh an awm
ka ring. Hengte pawh hian thawh ve an chak ang. A kawng tur hi siam a

ngai a ni, helamah hian hma kan lak a ngaiin ka hria.

Entirnan, kan hlawh atang hian thlatin 1% (za ah cheng khat) pawh hi
pe ta ila, tuna hlawha kan hman zawng zawng, kumina kan Budget-ah hian
vaibelchhe 400 vel a tling thei dawn a ni. Amaherawhchu, hian M.R. Bill-a
kan hman zawng =zawng hi, nichina kan hma amite sawi ang khan
vaibelchhe 116 chuang 2017-2018 chhung ringawt pawh hian kan hmang a
ni. Hei hi chu kan ngaihtuah chian thain ka hria. Finance Department pawh
hian hei hi chu kan ngaihtuah chian a, helamah hian ke kan pen chak thain

ka hria ani.

Hei hi central government Health Scheme ani a, hei erawh hi chu fel
takin central sorkar pawhin a duan ani a. 7 Pay te kan ti a, kan phut zel
a tha e. Amaherawhchu, thil dangte pawh hi kan rilruah awm ve se tih kha
ka rilru ah an awm a. Engpawhnise, Finance Department-te hian, heng kan
inenkawlna tur atana ruahmanna chu chak zawka ke pen kha a thain ka hria

a ni.

A dawt leha ka sawiduh chu G.P. Fund kha a ni. G.P. Fund kha a
luhna a zim deuh hlek a, Finance Department lama lal deuh te ani ang chu,
khangho khan quota ang reng kha an nei a. A that viau lai khan a hmaa
kan kal dan kha a tha em aw tih te rilruah a awm a. Anni pawh hian an hriat

phak bakah hian tute emaw ti thei in, hmannia kan lenna ah phei chuan,

‘za-ah cheng 10 in an ti,” tih te a ri mai mai a, khangte kha a tha nat thlak
a ni. Mahni pawisa la turin zaa cheng 10 chawi kha a fello a. Anni vawiina
a ti theitu te hian an hre kher lovang. Amaherawhchu, an hnena ti thei te
khan an lo commission pawh kha a ni fahmiang le! Engpawhnise, helai hi
chu kan ngaihtuah nawn a tha ani tih ka sawiduh a ni. Chu chu Finance

lama ka sawi theihni ta se.

A dawt leha kan sawi duh chu Supply chungchangah hian a ni. Supply
chungchangah hian kan tihtur pakhatah hian Warehouse chungchang a awm a,
ka hmaa member zahawm tak sawi ang khan. Warehouse hi a pawimawh
khawp mai a. Tunah hian Dan a awm a, he Dan-ah hian Operationalizing of
Warehousing (Development and Regulation) Act, 2007 a awm a. Hetah hian
Warehouse enkawl dan tur zawng zawng a in ziak a. Kan sawi duh chu Pu
Deputy Speaker, hmanni lawkah buhfai chhe chungchangte, a chhia pek
chhuah thu hla leh khatiang te kha khaw thenkhatah a lo ri a, a zawng-a-za
chu a chhe lovang. Amaherawhchu, a chhia lo dawng pawl te an awm
avangin Warehouse management hi kan tifuh tawk lo em ni tih ka ngaihtuah
a. Heng Dan, Management & Damage Goods tihah hian fel takin a chhia chu
dah hran tur ani tih te, a pangah ‘not for issue’ tih chhut tur tih te; tin a
hranpain ‘damage goods’ a ni tih chhinchhiah a, a hrana dah tur tih te,
khatiang zawng zawng kha a inziah vek bawk bak ah, room temperature
engzah tur nge, a bag kha engzata chherchhuan tur nge tih zawng zawngte

kha a inziak vek a.

Tin, Inspection Agency te pawh din tur niin, chungte chuan engkim
mai kudam that leh chhiat kha an endik ang a. Tin, an bungraw chhe dah te
pawh kha lakchhuah ani em tih te an check tur a ni. Chuvangin, heng Dan
te pawh hi kan lekkawh tha em tih hi a changtu Minister zahawm tak hian
min hrilh thei sela, chumi a nih loh chuan kan kudam enkawl dan
(Warehouse a tam tial tial a, hmun hrang hrangah) te hi a manual anga kan
kalpui loh chuan kan eitur dahkhawl te pawh kan tichhhe zel ang. Tiang khan
mipuite kha a tuartu kan ni thei mai dawn ani tih kha ka rilruah a awm a.

Chuvangin, hei hi Supply chungchang bik ah khan karawn sawi ni mai ta se.

A dawt leha ka sawi duh chu Taxation. Taxation chungchangah hian
professional tax hi vawiin thleng hian sawi a bang thei lova. Kum 2011 thu
chhuakah hian kum khata ¥1,5000/-(cheng sing khat sangnga) la chin zawng
zawng kha chu ¥ 2500-ah min hrutrual vek mai hi, mi tam tak thin a dam
theilo a ni. Ka bulah pawh vawi tam tak an sawi a. Nuai chuang chuang
hlawh te leh singhnih singthum hlawh te a inang veka kan hrut rual hi
chu ennawn theih se a tha khawpin ka ring. Hei hi 23th May, 2011 a
tihchhuah kha a ni a. Hei hi (tawng mawilo ni suh se) tlema hna hniam deuh
thawk te vuina a ni. Chuvangin, hei hi chu ennawn leh theih se thain ka

hria.

A dawt leha ka sawiduh chu kan GST chungchang hi a ni. GST hi
ni 1.7.2017 khan hman a lo ni a. Chutihrual chuan Mizoram Goods &
Services Tax Act, 2017 kan hmang bawk a, Central GST (CGST) kan hmang
bawk ani. Tichuan, dawrkaite chu anin register ta thliah thliah a, Mizoram
hnuaia registration nei tur kha chuan buai lutuk awm lovin, hnam dang rawn
lut tur te pawh, ILP kum 2 nei an chen chhanah sumdawnna tih te kha kan

han phut a, a kal dik ve leh mai a.

Amaherawhchu, Pu Deputy Speaker, CGST chungchang tak hi a
buaithlak ta a ni. Hetah hian CGST registration tur hian hetilaia an sawi ang
deuh hian application kha Random in zaah sawmnga, sawmnga in central leh
state-ah pek a lo ni a. Tah chuan central lama khawihtu Central Board of
Excise & Custom te hian engmah ILP lam kha an lo phut ve tawh silo a.
Dawrkai lian tak, sumdawngte pawhin hnawk an tih em em te pawh hi ILP
neilo pawhin an lo lut thei ta a ni. Hei hi chu Pu Deputy Speaker, kan
ngaihtuah chian a ngaiin ka hria. A chhan chu MNF leh India sorkar
inremna, kan hnam sipai te leh ram mipuiten kan hlawhchhuah, Memorandum
of Settlement-ah chiangkuang takin ILP chu ram mipuite rawn lo in emaw,
tihtawp a ni lo ang tih chiang taka an ziah lai hian palzut kan ni, vawiinah
hian. Chuvangin, Taxation lam pawh a tawngtute an ni a, sorkar pawh hian a
ngaihtuah chian chu a ngaiin ka hria. Chumi anih loh chuan, CGST hmang

hian ngawi rengin ILP chu min thiah sak a, hei hi kandolet ve a ngai a ni.

Remna leh Muanna thuthlung sign anih theih nana meizanghlaptu leh a
khaipa te zing ami pawh House zahawm tak ah hian a la thu reng a ni.
Chuvang chuan, he Remna leh Muanna thuthlung hi kan dah bo mai kha a
dik lova, kan hman tangkai ve kha a ngai a ni tih ka sawi duh a ni.
Chuvangin, helaia CGST Act hnuaia CBEC ten hetianga thil an ti mai hi a
fel kan ti lova. Chuvang chuan, chiangkuang taka zirchian a, kan ILP min
nawr sawn sak zel a, rawn pawh min rawn lova an lo ti vetawp tawp lai hi
chu, theihpatawp chhuah a kan do let tha in ka hria. Tuna Bazar India te an
rawn luh theihna tak chu, helai dan bung leh chang hi ani tih ka han sawiduh
a ni. A dawta ka sawi leh duh chu Planning Department chungchangah hian tawite
sawi kan duh a. Planning Department hnuaiah NEDP a kal mek a, heta kan pawisa
hman dan hi chu mual tin, tlang tin ami hi enchian deuh a ngaiin ka hria. A nihna
takah chuan I4-5 lakh man te ni hnih khat lekah an zo mai a. Chuvang chuan NEDP
kha chhia ka va ti hran lo, amaherawhchu kan pawisa hman dan a quality kan endik
zawk tur asin! Monitoring-ah kan uluk a ngai a ni. Kan bial ami theuh te hi an
mipuite hi an lungawi em le tih te zawt ta ila pawisa hman dan ah hian. Hna tha tak
tak thawk tura ruahmanna kan neih lai hian pawisa hian a hlutna rawn phawrh
chhuah ngaiin, a pawisa hman dan pawh hi kan enchian a ngaiin ka hria. Chuvangin

helamah hian kan hotute lo tang se tih kha ka sawi duh a.

A dawt lehah chuan Law & Judicial chungchang hi tawite ka sawi duh a ni.
Assembly-ah Dan kan pass a, mahse a Rules te kan peih har thei khawp mai! Urban
Area Control Act 1974 (ni ta in ka hria) kha hman deuh khan ka va bawhzui a, chuta
min lo chhanna chu, ‘98 kuma Law & Judicial lama Rules siam tura kan thawn te
kha chanchin kan hre tawh lo e,” min lo ti! Hmanni, nikum lawk thlengin khatiang te
kha engmah Rules awm lovin a tluantling thak a ni. Chutiang chuan Dan tam tak kan
pass hi a Rules kan bawhzui har thei lutuk a, hei hi Law & Judicial lam te pawh hian
an hma theih chuan siam tam tak, House-a ka rawn thut ve tawh hnua kan Dan siam
tam tak te pawh hi a Rules siam loh a la tam lutuk! Chuvangin hei hi bawh chak

theih ni se mipui tan pawh a tha awm mang e tih kha ka rilru ah a awm a.

Tin, Tourism chungchang hi tawite han sawi ka duh a. Hei hi a pawimawhin
ka hria, helaiah kan thiam deuh ber chu Tourist Lodge sak hi a ni deuh mai a, anni
khulamah a hmun nei tawh, tlawhtu nei tha tawh lo chuan Lodge an mamawhin ka

ring a. Khatiang ruala kal ve kha kan ngeih lo niin ka hria vawiin hian. Chuvangin

kan ramin a mamawh tur ruahmanna thar kan ngaihtuah chhuah a thain ka hria a. Art
& Culture nen hian pawt khawm ila, hnam dang pawhin an hmuh duh ka ring. Art &
Culture hnuaiah pi leh pute sulhnu pawimawh tak tak, enchak awm tak tak te hi
tichhuak ta ila, an chanchinte ziak ta ila, advertisement te tichhuak ta ila. Entirna kan
bial chhung ah te pawh khian Neihlailung an tih te, Zawlmanga khum te a awm a ni.
Heng chanchin te hi han ziak ila ngaihnawm an ti viau ang ka ring. Khatiang khan
Tourist kan hip theih nan Art & Culture Department nen hian thawh hona tha tak nei

ila chuan hma kan sawn deuh ang tih ka ring.

Ka sawi leh duh chu Pu Deputy Speaker, (a tawpna a ni deuh thuak tawh ang
chu) Transport Department-ah hian han sawi ka duh chu replacement kan kalpui
dan hi heti lo deuh hian a theih loh em maw ni? Taxi a ni emaw, bus a ni emaw, an
mangang ve a ni. Taxi te pawh replacement vawikhat kan han phal a, a nihna takah
chuan miin kum 10-15 an lo vawn tawh han chawlhsan dawn se a dang buaipui chu
buaithlak ve tak a ni. Chuvangin heti lo deuh hian a fitness endik nan tan la ta ila,
strict bawk ila, theihtawp chhuak bawk ila. Bus te, motor te pawh hi a rei lam, a
tawng a ni ber lova, a enkawltupa dinhmun a tawng a ni fo tih hi ka sawi ve duh a.
Uluk taka an enkawl chuan a tlan reng thei mai a, tha deuh te pawh hi khamah an
tlakpui chuan a chhe zui ve mai chu a ni a. Chuvangin a hmantlak chuang loh,
nihnih khatah a thar pawh a chetsual chuan a hman theih chuang loh. Chuvangin a
enkawl dan lai a pawimawh a, fitness-ah uluk ila. Tun ang lo deuh hian an

manganna te hi kan ngaihtuah thei lo em ni tih kha ka sawi duh a.

A dawt leh ah chuan kan bial Baktawngah kawngkhar frame te, thuthleng leh
thil dang dang hi an rawn phur thla thin a. Thuthlengte a bik takin an han rem sang
deuh a, lo man zel mai hi chu hriatthiam a har khawpin ka hria. State pawn lam
atang hian phur vum tak tak, a aia rit tak tak kha an rawn phur chhuak a, khang kha
an tlang theiin ka hre si a. Chuvang chuan min lo hriat sak ila. A san zawng, a fit
zawng leh a tehkhawngah kha chuan kan tling lo mai thei a. Amaherawchu ka rawn
sawi duh lai chu he ram in a siam chhuah ve, nitin rawn phur chhuak an ni a, a
lehlam zawng ngaihtuah chuan nitin pick up trip kha a phur thei ngawt bik lo. Nitin
eichawp zawng te kan lo ni a, order kan hmu a, chumi chu lo pe rawh an ti a, pick up
kal loh ni ah lakchhuah a ngai bawk si a. Chuvang chuan a lo sang deuh a nih
pawhin a rit lutuk lem lo. Thil rit tak sang deuha rem chu a hlauhawm, thil

thawrawng deuh sang deuh hi chu a buk pawh a rit lo a ni tih kha technical mi ka

nihna ah pawh ka chiang ve khawp mai. Chuvangin min lo hrethiam ula, danah kan
pass dawn lo a nih pawhin a consession zawng tal pawhin min lo hriatthiam sakin
MVI lamah te pawh min lo chah sak ula, man nih kha a hrehawm a ni tih ka sawi
duh a ni. (Deputy Speaker: Hun i hmang zo tawh ania.) Pu Deputy Speaker, ka sawi

zo thawkhat ang a. Ka lawm e.
DEPUTY SPEAKER : Pu Lalrinliana Sailo.

Pu LALRINLIANA SAILO: Pu Deputy Speaker, ka lawm e. Kan Minister
zahawm tak pahnihte demand hi ka rawn support ang a. A chhan chu budget present
leh financial statement reng reng hi kum tin hian a changkang chho leh a tha chho
tial tial in ka hria. A hrechiangtu ni ve in ka inhria a, chuvang chuan a lawmawm ka
ti a, ka support ve a ni. Tun hma hret ti mai ila, kum 10 hma lam te kha chuan a dik
tak chuan kan demand reng reng hi Finance ah pawh hian dik tak chuan ka tehkhin
ber chu Tumchhingi leh Raldawna thawnthu-a ‘ka takin eng chawi lova, ka thla in
ngun bun chhing chheng, thi awrh chhing chheng’ tih ang deuh hlek kha a ni a. Kan
GSDP endik reng reng pawh hi, a tak tak ni lo khan kan han cheimawi vel thin kha a
ni a. Tunah erawh hi chuan kan House Leader zahawm tak hmalakna leh Finance
Minister tanna zarah Department te thar chhuah hi kan nei tak tak ta a, chumi avang
chuan GSDP kha a tak tak hian a rawn kang chho ta niin ka hria a, chu chu a
lawmawm em emin ka hria. A thar chhuah tak taka hi kan nei ta a ni tunah chuan,

chu chu a ropui ka ti a, faklo thei ka ni lo a ni.

Tin, duh deuh mai ka neih chu, kan sorkar hian hma an lakna, thil tih tak tak
tum te, ‘Tang te’ hnena tanpuina tur leh hma khaw ngaiin sutna tura ruahmanna a
siam thiam hi, a bikin tanpui nei lo ho. Chung ho tana kawng eng an han sat chho hi
a lawmawm ka ti tak meuh meuh a. Chuvangin kan budget leh kan Finance Minister
statement reng reng hi a ropui ka ti a ni. Revenue leh receipt-ah pawh khan 2018-19
chho ah hian vaibelchhe 8999.43 lai revenue receipt-a sum hmuh tura beisei a la ni
ta cheu a. Hmalam hi kan pan chho a, efficient taka Minister leh a thawhpui
Planning te, Finance Department amite thawhrimna a lang chho zelin ka hria a.
Chumi a chian em em na pakhat chu Treasury computerization te ti a integrated
financial management information system an han siam a, 2018-19-a zawh turin. Hei
hian sorkar transparency, langtlang sorkar a ni tih a rawn kawk chiang em emin ka

hria. A lawmawm ka ti tak meuh meuh a, chu chu ka han sawi duh a.

Tin, Law & Judicial ah pawh hian a tak takah chuan hma an la nasa a ni.
District tina MLA lo kal te pawhin an rawn sawi thin chu Department building min
sak zawh sak thuai thuai thei ang em tih te a ni a, a ri hi a mawi chho hlein ka hria a.
Chu chuan ram leilung fate chanvo humhalhna tura Law & Judicial Department te
hmalakna a rawn kawk chho hlein ka hria a. Chu mai a ni lova, naupang lehzualte
Magistrate te an ni ur ur mai a. Hei hian mangan te leh dikna a nihna tur ang taka ro

rel sak tura inkau sorkar a ni tih a tilang chiang hle in ka hria a ni.

Taxation Department-ah hian kan ngaithla a, keipawh Provisional tax hi chu
kan sawi ngun tawh khawp mai! Pu Deputy Speaker, hei hi chu a siamthatu sorkar i
ni teh ang u, kan Finance hian a theih ka ring. IPS pakhat chuan ¥3.5 lakh a hlawh a
ni, ¥ 3.5 lakh hlawh leh 10,000 bawr vel hlawh ten proffessional tax inang an
pekna sorkar, state kan ni hi chu a inhmeh lo deuhin ka hria a, Chu chu ka han sawi
duh a.

Ka kal pur pur ang a. Kar hmasa khan Governor-in Bank-ah pawisa
% 5,00,000 va lak a tum a. Mahse I 2,00,000 bak an la thei der lo mai a, pawisa a lo
awmlo a nih ka ring a. Kei ngei pawhin ka thianpa ka va kalpui a, thil ka va buaipui
ve a, X2 lakh bak an lo pe thei reng reng lo mai a, vawiin lamah hian enge ka hre lo
va. Helai hi Finance a concern em em lo a nih pawhin han sawichhuah nan chuan

concern bera chu a ni mai a, educate dan a awm ang em?

Mi thiam ten capital flight an tih ang hi a ni mai ang em ka ti a ni. Pawisa
awm mang lo, phai atangin pawisa an rawn phur lut hum hum reng a, chhuah leh
reng mai a, kan bank a ruak deuhthaw thin hi engtia tih tur nge ka hre hauh lo va. Mi

thiamte cho chhuah nan ka rawn sawi a ni.

Demand no. 17-naah Food & Civil Supply kan sawi a. Zep thu a awm lova,
kan Minister zahawm tak hi inthian ho kan ni a. National Food Security Act an rawn
tih dawn khan engtin tak kalpui ang maw ka ti a, dik tak chuan ka huphurhpui
khawp mai a. Mahse, a han ti tak tak a, a hneh hle a ni, a lawmawm khawp mai.
Nikum furpui ruahpui nasa lutukah pawh Pathian leh kan Minister-te hmalakna
zarah khati tak maia ruahin min tham buai lai pawha buai lova kan awm kha a ropui
ka ti hrim hrim a. Nikum hun lai khan House-ah Session sawina hun a awm lova,

tunah ka han sawi a ni, lawmthu sawi a ngai a ni.

Tahan te kha engtin nge a han auh ei ka hre lova, an tang tak tak mai kha chu
international border pawh sawi lo khan a han cross rum rum kha a ni a. Tunah pawh
helai Assam buai velah pawh khilam te an han au eih zo a. “Lungngai suh u” an

rawn tih sorkar kan neite hi a lawmawm ka ti a, lawmthu sawi lo thei ka ni lo.

Tin, 42-ah Transport kha an sawi tawh a, kan ngaithla a. Kum hmasa lamah
pawh kan sawi a, lawm deuhna ka neih leh he House zahawm takah hian min reflect
let se ka duh chu Mizoram hian tun dinhmunah hian Assam paltlang loa kawng nei
lo ang maia kan inngai hi a dik lo va. Chuvang chuan Aizawl atanga Kolkata hi
kawng min sial tlang thei se, kan Minister capacity leh a thawhpuite capacity hian a
phakin ka hria a. A lawmawm ngawt ang, passengers mai ni lo goods nen. Chu chu a

pawimawhin ka hria.

A chhan chu Mizorama sangha lo lut 80% hi Andhra Pradesh atanga lo kal a
ni tlangpui a, ( Information ka dawn danin) Kolkata atang pawhin a ni a. Direct-in
hawn miah loh va sangha thar rawn tlang ve hi a awm a ni, Pu Deputy Speaker. Chu
chu Silchar amite khuan an rawn um zui a, ‘I rawn phurh let leh loh chuan i motor
leh nangmah i inchan ang,” an ti a nih chu! Chu chu Mizo nu leh Mizo pa ngeiin ka
ina min rawn hrilh a ni. ‘Engtinnge kan tih ang, min pui thei em?’ an rawn ti a. Eng
dang a ni lo, sangha zuarte lam a ni tawh lo. Khulai an lo capture-a sangha tha pawh
ei thei lova min siamtu chu kawng pakhat chauh kan neih vang a ni. Chuvang chuan
engvangin nge Mizoram hian Tripura leh Bangladesh kal tlanga Kolkata kalna
kawng kan neih loh ang? Tunah hian Bus a kal reng a. Chuvangin kan Minister hi a
capacity leh a quality-in a phakin ka hria a. Kan House Leader zahawm tak
kaihhruaina hnuaiah hei hi kan neih ngei ka ring a, nichinah kan sawi dun a,

lawmthu ka sawi a nih chu.

Demand no. 43-na hi ni e, a lawmawm khawp mai, Tourism Department hi a
zahawm tawh a ni. Ka sawi duh chu helai House zahawm takah hian Tourism
Department hi a zahawm tlat tawh! Kan Tourist Lodge te leh kan hmunhma reng
reng hi a zahawm tlat tawh. Hma kan sawn chiang a ni hei hi chu, phat rual a ni lo, a

lawmawm Kka ti tak zet zet a.

Chu mai a ni lova, kan ngaithla tawh a, khawvelah eco-tourism te, rural
tourism te hi a lar chho tawh a. Chutiang hriaa efficient deuh maia kan Minister leh

a thawhpui ten Home Stay an tih, entirnanah thingtlang khaw lian deuh a nih loh

chuan tourist te chu chuti takin an lo tam lova, mahse tlawhtu an nei tho thin a. An
rawn hawng chho dawn chauh a ni a. Chutih laia a khua amite tui thei tura lo
ruahmanna, lo buatsaihna an han siam chho a. Chutiang chuan in an sak sak a,
mutna leh inthiarna felfai tak nen ram quality lanna ni pahfawmin a khua amite

educate-na tha tak ni si khan chung ang an han tichhuakte hi a lawmawm ka ti a.

Chu mai a ni lova, a Department chungah hian lawmthu sawi Champhai
District hian kan bain ka hria. Engemaw ambitious deuh ni lova, Zoram hi dik tak
chuan kan pi pute lo chhuahna leh kan history lo chhuahna bul hi chu chhak lam a ni
tih hi phat rual a ni lova. Chumi district an han hlawm chat mai, chuta hma an han la
chat mai hi a ropui ka ti tak meuh meuh a. Khawchhak tlangdunga kan pi pute
sulhnu hluite kha tunah hian pho chhuahna remchangte a lo nih chhoh zel bakah
Khawhai-ah te pawh tunah pawh an rawn ti leh dawn a, pasarih lai min pe dawn a,

ka lawm khawp a! Khatiangte kha sawilo thei ka ni lo a ni.

Pu Deputy Speaker, tourist hi engtin nge kan attract ang tih hi a har khawp a.
Pakhat chiah min sawi zawh tir teh, ka ngaihdan kan share teh ang, rawtna ka nei
bawk a. I vei lam amite chu an lawm ngawt ang. Kan Leader zarah Vietnam-ah kum
2009 khan kan han kal a. Kum 1970 chho vela indona hmanga an tawrhna kha
blessing in disguise, hloh hlepah an chhiar ta tlat mai a ni. Tichuan America leh
Vietnam an indo avanga an sulhnu khian tourist hi a attract ta a, kum tin 5 million
vel hi Europe atang ngau ngau chauh khan a attract a ni, a hip khawm a ni. Chutiang
deuh hlek chuan, in ngaihdan a ni lo mai thei a, MNF ram buai lai kha a tha lai kha
han la chho ila. Khanga indo lai, entirnan, Maite bula kawngah te sawn Sikh ho kha
MNF ho khan an um lut a, khang lemte kha han siam ta ila, hmun tin maiah hian.
(Khata a history-ah India sipai pawh mi za tel an thi ve tho a) Han advertise chho ta
ila. Tichuan an chhungte, an tu leh fate pawhin an la rawn tlawh duh ang a. Khang
atang reng khan sap hote, khami chauh ni loin Luangmual-a, Remna Run bula
martar-te thlanmual tih ngawt ai khu chuan a let sang tam taka modernise zawkin ti
ta ila, tiang chuan indo that lohzia leh a effect that lohzia kha lian pui puiin han tar
bawk ta ila. Chu mai ni loin remna leh muanna siam hlutziate pawh kha dah chho ta
ila. Chu chuan tourist kan attract ang a, kan economy pawh hi a lo thang chho zel
mai awm mang e tihte pawh kha ka rilruah a awm a ni. Pu Deputy Speaker, ka

lawm e.

Minister zahawm takte pahnih demand hi tui takin, phur takin ka support e.

Ka lawm e.
DEPUTY SPEAKER : Tunge sawi leh ang le? Pu Lalruatkima.
Pu LALRUATKIMA : Pu Deputy Speaker, ka lawm e. Vawiinah kan

Minister zahawm takte pahnih, Pu Lalsawta demand pali leh Pu John Rotluangliana
demand pathum kan sawiho a ni a. Sawihona hun tha tak min pek avangin ka

lawm e.

Demand indawt diak diak hi chuan sawi lo mai ila. Demand no. 9-na Finance
Department-ah hian ka lut nghal ang a. GP Fund hi kan sawi fo a. Sorkar
hnathawkte pawisa hmanga sorkarin investment a tihna kan ti lo thei lova. Hemi kan
khuahkhirh dan hi chu a lutuk deuh em aw ka ti a. Sorkar hnathawkten harsatna
chhiat thatah te leh kawng tinrengah an lo tawk a. Chungahte chuan in sa laklawh
laite tan pawh dil a khirh em em mai a. Chutah thenkhat sum siam nan an hmang lek
lek em maw ni tih te chanchinbuah kan hmu a. Helai hi chu ngaihtuahna kan hman

zui a thain ka hria.

Chutih lai chuan Medical Re-imbursement chungchangah khan sorkar-in
study team kha an han din a. Chungte chuan recommendation te an ti a, sorkar
pawhin kan pawm a ni a, Council of Minister ten. Medical Re-imbursement claim
leh khang ang zawng zawng kha lo scrutinise-tu tur an ni dawn a. April ni 1, 2018
atangin hna an tan dawn a. Chutih lai chuan State Health Care Society kan
strengthen si loh kha chuan a tlin pawh an tlin dawn em ni le? Nakinah harsatna kan
tawk mai awm mang e aw ka ti a. Family declaration pawh tun thla ni 31 hma ngeiin
ti turin an hriattir bawk a. A tha em em a, amaherawhchu khatih lai khan sorkar
hnathawk zawng zawng lo cater tur khan tun dinhmun ah hian hei hi kan tlin em?
Nakinah Health Minister te pawhin a demand hunah te pawh kan la sawi ang a.
Chung ang te chu ruahmanna neilo hian Office Memorandum 1* March 2018-a
Finance Department-in an chhuah hi a buaithlak dawn mang e aw tih te ngaihtuahna

ah chuan ka nei a.

Tin, NEDP-ah khan tun financial year chhung hian 2017-2018 ah khan crore
50 pek a ni a. Kha kha eng atan nge kan la hman zui zel dawn aw tih te

ngaihtuahnaah chuan a awm a. Tin, empanel farm kha kan nei a, empanel farm

hmangin hna nasa takin kan thawk a. Amaherawhchu khang empanel farm te hian a
monitoring te, khang ang zawng zawng evaluation te kan tihpui loh chuan kan hna
hi eng angin nge a that ang? Sum tak tak kan seng a, kan building leh kan contract
works zawng zawng te hi hna thalo deuh hian kan chhuah palh ang tih te hi a

hlauhawm khawp mai. Chung te chu ka rawn sawi lang ni sela.

Tin, mak deuh mai leh ka ngaihtuahnaa awm fo chu 7 pay hi sorkar
hnathawk ten central-ah an hmang tawh a. Kei chu mimal takin 7" pay hman mai hi
tha ka ti a ni. A chhan chu thil man khu lam atanga a rawn to tur ang ang a rawn to
vek tawh a, tun dinhmun ah hian kan sum neihin a tlin tih hi a lang reng a. NEDP-ah
pawh crore 1000 kan dah theih lai karah khan engatinge (sorkar hnathawk te 7" pay
atan thla khat ah crore 24, nuai 34 vel mamawh anga chhut a nia. Kum khatah chuan
crore 350 vel mamawh tur anga chhut kha a ni bawk a) 7" pay hi pe mai tura
ruahmanna kan siam loh? Kan siam a nih chuan helai ah hian other charges-a ti tak
maia a rawn pung chho, nikuma nuai sanghnih za sawmhnih leh pahnih kan dah kha
kumin ah erawh chuan Pu Deputy Speaker, crore 376 leh nuai 21 zet mai in a lo
pung a. He thil hi Finance Minister zahawm tak khan Budget Speech-ah khan han
tar lang law law sela. 7™ pay hman kan tum a ni, heta tang hian ruahmanna kan nei a
ni tih kha rawn sawi se chuan kan hlim tlang mai tur a ni a. Amaherawhchu helaiah
hian a dah thoin ka hria a. Kumin inthlan kum te a lo ni bawk a, han sawi chhuah
law law atan khan a tha mang e aw! Helai other charges hi 7" pay kan hmanna tur a
nih loh rau rau chuan eng atan nge heti zozai crore 376 zet mai dah a nih tih hi

sawifiah ngaiin ka hria.

Tin, Planning leh Finance-in a kaihkawp, MLA Fund hi constituency tunah
nuai 100 min han pe a. He thil hi MLA zawng zawngin kan ACR niin ka hria. Kan
bial theuhah kan tar a, hna kan thawk a. Kan thawk chhia a nih chuan mipui ten
remarks min pe ve ang. Marks min lo pe anga kan fail a nih chuan min thlang lo mai
ngam turah kei chuan ka ngai a. Hei hi tun dinhmunah ngat hi chuan MLA zawng
zawng te hian kan hmang tha in ka hria. Chuvang chuan Pu Deputy Speaker, kan
term tawp dawn lam te a lo ni tawh a, engtiknge inthlan hun kan hrelo a. One time a
sanction mai dan kha a awm ang em? Chuti a nih Ioh chuan kan bial theuh te ah
development fund, a bik takin i vei lama thu te phei chuan a dang hi kan nei der lo
mai a, kan khawro em em a. Khatiang kha a nih avangin hei hi one time sanction-a

tih dan kawng min rawn dap sak se tih kha ka han sawi duh a.

Tin, nichin khan state lottery chungchang an han sawi a. Kan sum hmuhna
hnar pakhat ni a ka hriat kha budget speech-ah khan a rawn lang ta reng reng lo mai
a, pawi ka ti a. He thil hi kan sum hmuhna hnar pakhat a ni. Amaherawhchu tar lan a
ni ta si lo erawh kha chu lottery-a kan thu buai/hla buai hi thup tumna em maw ni le
aw tihpalh awl tak a ni a. Mahse chu chu a nih chu ka ring hauh lo a, chuvangin tun
dinhmunah Lottery agent te kan thlan leh extension chungchangah pawh sorkar-in
ruahmanna kan la neihloh te pawh hi en zui a thain ka hria a. Chung te chu min

hrilhfiah thei se a lawmawm khawpin ka ring.

Demand no. 4-na ah khan ka sawibelh leh duh chu, Law & Judicial
Department-ah hian Lok Ayukta chungchang kha kan han sawi a, nimin lawkah
pawh Supreme Court ruling te, judgment te kan han hmu a. A hmanhmawh thlak
khawp mai a. Kan kal zel dan tur chu Minister zahawm tak khan a sawi tawh a, kan
la hre chhawm zel turah ngai ila. Chu tih lai chuan ka sawi duh chu, thu buai/hla
buai, ruihhlo chungchang ah te leh thil hrang hrang ah hian witness te TA/DA hi a
beitham em em mai a ni. Ruihhlo chungchangah Assembly Committee khawchhak
lamah kan han zin a, chuta YMA leh khawtlang hruaitu ten an lo sawi chu “witness
turin kan kal a, TA/DA engmah tham a ni silo a, keini thingtlangpa, kuthnathawka
eizawng tan chuan nitin inhlawh nen, harsatna kan tawk a. Heng ang chi hi min
tihpun sak a nih loh chuan witness-a kal zel kha kan tan a harsa a ni” an ti a ni. A
dikin ka ring a. Chuvangin khatiang a nih chuan thubuai ah khan sorkar lam tang tur,
vantlang lam tang tur te tan khan harsatna kan nei lian hle a ni tih kha a lang reng
mai a. Tin, Memorandum of Settlement in a ken tel High Court puitling hi engatinge
vawiin thleng hian (harsatna eng ber nge kan neih chu ka la hrelo a) sawi rik a khat

khawp mai a. Chung te chu ka rann tarlang duh a.

Demand no.8-na Taxation kha. Tunah hian kan chhiah hmuh dan te pawh a
lo pung chho zel a, kan sum lakluhna hnar ber chu Taxes on sales te, trades te, khang
ang zawng zawng kha a ni. Chutah chuan hmasawnna tur tam tak kan nei. GST-ah
kan lut a, IGST-ah kan lut chho leh mek bawk a. Kha ti lai kha ka’n sawi duh chu Pu
Deputy Speaker, a thawktu, a bik takin Taxation staff te leh officer te facilities kan
pek hi chu hei ai chuan ngaihtuahna kan hman deuh a tha in ka hria. A bik takin
Assistant Commissioner, District hrang hranga awm te pawh facilities kha kan pe

thalo a. Motor te pawn lam atanga chhiah va khawn a, thahnemngai taka sorkar tana

va thawktute kan en dan ah hian hei ai hi chuan tih chak zawka duhsak hi an phu in

ka hria a. Chung te chu ka rawn sawi lang tel ni sela.

Tin, demand no. 14-na Planning-ah khan kan hriat angin kan NEDP-ah khan
crore 188 zet mai kha other critical projects tih ah khan kan dah tlat mai a ni, a tam a
ni! Eng atana hman tur nge? Critical project chu eng ber nge ni le tih kha keini ang
mimaw] tan chuan hriatthiam a har khawp mai a. Kha lai kha Reserve Fund nge ni,
eng tur nge ni? Election oriented kan tih kal zel kha a ni lo ang tih pawh hi
sawithiam a har a. Untie Fund kan tih ang deuh khan he thil hi kan lo dah tha thiau

mai a, ka han hmu a, tuman kan sawi si lo a, ka rawn sawi ni sela.

Tin, NEDP bawk kha Pu Deputy Speaker, ka sawi tawh ang khan nodal
department kha kan lo notified loh avang khan NLUP-ah harsatna kan tawk a ni.
C&AG in audit a rawn nei a, NLUP bik kha Planning Department ah a rawn dah a,
mahse Planning khan ‘kan ni 1o’ an ti bawk si a. Chuvang chuan tun atanga harsatna
kan tawh loh nan kan lo ruahman thei a ni. Chuvang chuan NEDP hi GAD lamin
notify sela, Planning & Program Implementation Department hnuaiah aawma  ni

tih hi rawn notify mai sela a fel in ka ring.

Tin, Birth & Death Registration chungchangah hian harsatna, tuna Pu
Deputy Speaker, ka hriat dan leh Assembly zawhna min rawn chhan dan ah chuan
kan birth rate hi kum tin, kum nga chhung hian a tlangpuiin 24000 vel kan piang a
ni. Chutih lai chuan thi hi 6000 vel kan ni. Hmun li a then a hmun khat hi kan thi
tihna a ni. Chutiang chu kan dinhmun a ni a. District thenkhatah piang kan tam em
em a, thi kan tlem leh lawi si a. Keini a Mizo deuh (ti mai ang) area-ah khan piang
kan tam ang aiin thi kha kan tam leh em em mai a ni. Kan in en let loh chuan family
planning kan kalpui dan, kan inzirtir dan hi tun ang zela kan kal chuan kan hnam hi
kan pung lo a ni. Kan punna hi a percentage a tlem em em a, hei hi chu kan in enlet

a ngai hlein ka hria.

Tin, nichinah khan member zahawm tak ten ruahtui tlak tamna ber kum te
kan ti a, tlak rei ber kum te kan han ti a. Hei hi chu sawi sawi tawhlo ang, statistic a
awm a ni. Kan sorkar hian statistic Meteorological Data of Mizoram tih hi a chhuah
kumtin a. Hei hi a base tling a nih si chuan, hemi hi kan tawng chhan dawn a nih si

chuan khang zawng zawng kha a diklo tihna a ni dawn a ni tih ka ngaihtuahna ah a

awm a. Chuvangin statistic tha nei hian engkim mai, kan thusawi accuracy-ah te

hma kan sawn ngei ang tih ka ring a ni.

Demand 17-na Food, Civil Supply & Consumer Affairs-ah khan ka sawi leh
duh chu, buhfai tha kan hmuchhuak a, a lawmawm khawp mai, kan Minister
inpekna pawh a fakawm a. Buara bag man hi tunlaiah an chawi ta zel mai hi a va ho
tak em aw ka ti a. Godown thenkhatah te leh kudam leh retailer ah te an rawn la a ni.
A ho angreng khawp mai a, a ho e tilo chuan chhungkaw tam tak tan harsatna a thlen
a ni. Chuvangin, kan sorkar hi ‘buara bag ruak pawh it’, tiin kan chhuah leh mai ang

che u. Chuvang chuan he thil hi chu tih tawp theih niin ka hria.

Tin, Legal Metrology indan tir tih kha a tul khawpin ka hria. Kha kha sorkar
pawhin manifesto-ah pawh khan kan telh a, mahse vawiin thlengin kan la ti theilo a.
Anni hi bukna dik, tehna dik zawng zawng endiktute an nih avangin Mizoram in
quality te, quantity te, engkimah consumers ten kan hmuh theihna tura ke pentute an

ni a, tihchak hi chu a tul khawp mai.

Ration chini mawlh hi ka vei thin a, Pu Deputy Speaker. Ration chini hi kan
ti leh thei a ni, central-in ¥18.50/- kan subsidize thei che u a ni an tih karah
engatinge vawiin thlenga kan la tih theihloh tih lai tak kha ka ngaihtuahna ah chuan
a awm a. Tin, gas harsatna kan la tawk reng a, hei hi chu IOC nen pawh
sawikhawma, tender chhangtute’n an ngama an chhan laiin tun hnuah kawng a lo
chhe leh mai mai niin ka hria a, hei hi kan sorkar leh thuneitute nen sawiho thain ka

hria a ni.

Tin, Transport department, demand no.42-ah khan, taxi leh town bus-ah te
replacement kan han tih kha, eizawnnana hmang tak tak hote hi chu ngaihtuahna
hman deuh thain ka hria. Chuti a nih loh chuan, eizawnnana hmang lemlo mi tam
tak an awm a, Rula-raw-neih te, sumdawnnana hmang, eizawnna lutuka hmang

lemlo kha an awm a ni; khang kha ngaihtuahna ah nei thleng se ka duh a.

Tin, Tourism department hi Pu Deputy Speaker, integrated development of
new tourism under Swadesh Darshan-ah khan ¥ 9,49,96,000 kan hmu a, chu chu
Thenzawl, South Zote leh Reiek-a hmalakna tur a ni. Chutah chuan, South Zote-ah
hmalaknaa la awmlo niin kan hria a. Heng ang chi hi theihtawp chhuaha hlawhtling

tura kan hman tulin ka hria a ni. Tin, development of eco-adventures-ah Aizawl-ah

khan cheng nuai 9,907 kan hmu tawh bawk a. Helaiah hian, Aizawl Swadesh
Darshan ni si hi, thingtlang lam, kan Minister bial lamah khan a lut thla teuh mai a,
Tuipuibari thleng mai khan! Enge ni a awmzia? Rawpuichhip-ah te, Lengpui-ah te.

Khalai kha min sawifiah sak loh chuan keini ang hi chu kan bo khawp mai a.

Tin, Sakawrhmuituai tlang thlengin ropeway a kal dawn a, Sakawrhmuituai-
ah khian ram chungchangah, compensation pek tawh leh tawh loh te kha awm ni
khan sawi/inhnialna te kha a awm a. Chulaiah chuan enge thil awm dan min hrilh
thei em? Tin, a bik takin (a tawp berah chuan) Vankal Tourist Resort te pawh khi
hawn theih a ni tawh em? Hotel Management Bung Bangla ami te pawh kan hawng
dawn hnai niin ka lo hria a, lawmawm ka ti a. Rural Home-stay kha lawmawm ka ti
khawp mai; khaw 6-ah kan hawng a ni. Chuti lai chuan kan order chhuah Secretariat
lamin an lo ti danglam chhen a, tute emaw induhsakna ang rawngkai zawnga
selection criteria kan lo ruahman tawh kan thlak leh sek lai kha chu kan inenlet a

ngai, chuti lo chu midang rilru kan ti na a ni tih ka han sawi duh a.

A tawp ber tak takah chuan Tourism hi Mizoramin potential kan nei; chutah
chuan Tourist Lodge sak ringawtah khan kan lo kal rei lutuk a, khalam kha ni
chiahlo deuhin ka hria a. Kan neih ang ang hi rawn hmu se, rawn awm ve se, kha
kha kan thatna tur zawk niin ka hria. Nikum khan Mt. Huiti, Nevada-ah kan zu kal a,
Convict Lake an ti a, chutah chuan puan in kan kaih chawp a, leiah kan zuk mu tawp
mai a ni; a rush em em mai a, khualzin tam takin an tlawh a ni. Chutiang chuan
keimahni in, kan thlam ah te pawh rawn riak ve se (Deputy Speaker: I hun a tawp
tawh a nia) nuam an ti zawk ang. Kan neih phak tawk ang mau/rap inah pawh khan
an rawn riak chak zawk a ni; building tha pui pui hi chu an ramah pawh an nei ve.
Chutiang chuan ngaihtuahna zau zawk leh, kan phak ang tawk leh kan awm ang ang
hian ruahhmanna nei ta ila. Chutiang bawk chuan, trekking route kan tihte pawh
tourist hipna tha leh awlsam zawk, khualzin mite hipna kawngah hian potential kan
nei a ni tih hriaa theihtawp chhuaha tan lak hi a ngai a ni. Pu Deputy Speaker, ka

lawm e.

Pu P.C. ZORAM SANGLIANA Pu Deputy Speaker, Minister pahnih,
Pu Lalsawta leh Pu John Rotluangliana ten an demand an rawn pharh, sawiho tura
an rawn ngen ah hian, anni pahnih demand hi sawi ngei ngei ka duh a. A chhan chu

Minister dang pawh an awm mai thei a, anni pahnih hian Consultation Committee an

ko taima em em a, member ka nihna ve ve te an ni a. A hnuhnung ber Tourism
Minister-in min kohna ah khan programme dang, Assembly Committee kan neih
avangin ka tel thei lova. Hmaichhan-ah department harsatna leh thil dang hrang
hrangte, opposition an ni emaw, ruling kan ni emaw, duhtawkin kan sawipui thin a.
Phak ang tawk tawka kan thahnemngaihna kan sawite hi House-a sawi ngai mang lo
hian an rawn implement ti mai ila, an budget rawn pharh-ah te, an hmalakah te kan
lo hmu thin a, lawmawm ka ti em em a. Chuvang chuan hemi te pahnih demand ah

hian lawmthu sawi pahin han sawi ve ka duh a.

Demand No.9, Finance Minister-in a rawn sawi, a chanpual, budget estimate
hi han en vang vang hian kum hmasa lam aiin a pung nasa hle mai a, 40% ang velin
a pung chho dawrh mai a, sawisel an lo awm a nih pawhin, a chhan hriat loh chuan a
awm thei hle mai tih hi ka lo hmuh ve dan pawh a ni a. Mahse chumi taka chu hun
kal tawhte atanga uluk taka pawisa, kan ram dinhmun hriat chianna nen officer te
nen. Tin, helai leh Cnsultative Committee-te pawh member ten kan mawl ang anga
kan thahnemngaihna, sum leh pai hman dan tur kan rawtna ang kha budget an
ruahman lai hian an rilru-ah a lang a, an rawn tarlang niin ka hria a, chu chuan min ti
lawm khawp mai a. A tam chhan ber pawh budget estimate-a sum sem darh rem
chiah lo ang chi, MLA election ang te , NEDP te, NECPR grant te, NABARD leh a
dangah te hian Finance Department hnuaia dah luh theih loh an rawn dah khawm
hlauh mai te hi a lawmawm ka ti a. Chuvang chuan a hmangtu tur department ten an
ruahman a rawn fel hunah kan lo hmu mai dawn a, a rawn lang chiang leh zual dawn
ni hian ka lo hria a, chu chuan min ti lawm khawp mai. Chutih rual erawh chuan
Finance leh Planning Minister demand sawi kan ni bawk a, mipuite a nia lal ber, a
bikin farmer te a nia lal ber. Agriculture-in a allied department te-ah hian, helam hi
kan kalsan deuh em aw! Budget kan la sawi chho zel dawn a. Hetah hian kan dah
tawk lo mang e aw! Henga kan dahthatte hian vawiina kan sawi Agriculture and
Allied Department ho hi mipui va hnaih zual bik, Ram leilung nena Pathianin
mihringte pawh min siam chhuahna nena inhne te hi nakina an rawn siam rem hunah
pawh a changtu Finance Minister hian hei hi rawn hria se tih ka sawi tel duh a.
NLUP-a kan sum dahte pawh hi helai bawr takah hian Agriculture and allied kan ti
deuh mai a, tikhan a chiang deuh mai a, khang ho-ah khan rawn dah dan awm sela

tih hi ka han sawi duh a ni.



765

Hemi Finance Department hian kum hnih chhhunga sum leh paia min hrekna
anga an sawi thin, Planningte nen pawh an ni vek a. Remhre taka ruahmanna an lo ti
hian vawiinah hian Surplus Budget hial pharh thei Fianance Minister kan nei hi a
Department han sawite pawh hi a nuam bik a. Chungte avang pawh chuan hengte hi
ka rawn sawi duh a. Rem hre takin hma min lak pui a, mipuite tana hma min lak
sakna hi vawiinah chuan sum hman tura ruahman, a bikin 9.88%-a a han pung te hi a
lawmawm ka ti. Nichina ka hmaa member zahawm takin a sawi ang khan Pu Deputy
Speaker, sorkar hnathawkte hi 7 pay, ‘Engvangin nge maw kan pek loh ang le,” ka
ti a ni! Mizorama pay thil a lo lan chhuah apiang hian Congress lal lai a nih ziah!
Sorkar hnathawk te hian an hre khawp mai, an lawmthu sawina chu kutphah zawna
hmeh keuh a lang leh thin a ni. Tunah pawh hian Finance Minister-in sum a dah
thiam si a, nichina ka hmaa sawitu khan hengte hi khawia hman tur nge tih lai kha a
rilru-ah pawh a awm telin a rawn inpuang nghal deuh ang khan. Kan Finance
Minister leh kan Chief Minister te hian ngei ngeiin tun budget kan pass rual hian
khang atang khan an pe dawn a. ‘Kan han thukru kual vel alawm mawle’ han ti ta

sela a van lawmawm dawn ve le aw tih hi nasa takin ka sawi duh a ni.

Tin, sorkar hnathawk te GPF an han control sak tlat dan te hi kei a zahawm
ka ti a. Sorkar hnathawk tam tak chuan an neih zat pawh hre mang lo, dan anga GPF
withdraw theih zat awm ve reng chunga an duh leh mamawhna em em nei lo pawhin
a then phei chuan an neih zat aia tam te an dil a, MLA te thleng hian ‘min sawi pui
ru’ ti hi kan tawng nual hlawm a ni. Chutiang a nih avang chuan financial control
management an han ti te hi an ti fuh ka ti lo thei lova, hengte hi kei ka lawm em em
na lai a ni a. Chutih ruala C.M Rural Housing Scheme atan crore an han dah te; tin,
state matching share tur Department hrang hrang atanga pawisa kan hmuh leh kan lo
tum ve tura vaibelchhe za sawmnga han dah vang mai hi chu department hrang
hrang tan pawh central scheme a ni emaw, NEC atang pawha sum leh pai a lak
chhuahna tur khan kan Finance Minister hian state atan vaibelchhe za sawmnga
khing let tura han chhawpchhuah kha intihsiak nan hmang ringawt mai se tih hi ka

sawi duh a ni.

Law & Judicial hi in ngaihdan pawh a ni lo mai thei a, mahse, ka sawi ve
duh tlat chu, High Court kan dahna tur hi a laili lutuk hi kei chu ka ui deuh hlek a.
High Court-a kal thin chu tutenge kan hre tlangpui a, chung mi te tan chuan khawpui
atanga 10km velah te hian dah daih ila, thil te pawh an tih sual loh phah deuh ang tih

te pawh a rinawm a. Kan khawpui laili ber, kan tuallai ah case nei hlauhawm pui pui
te nen kan Secretariat lailiah kan han toh tir lung mai tur hi chu dan hre mi ka ni lo
na a, ka ngaingam chiah lo a ni! Ka hriat ve chhunah chuan henga kal thin te hi chu,
hla deuh hlek ah hian kal se a tha lawm maw ni le aw te ka ti a. Amaherawhchu,
ruahmanna fel taka ti a sawlai Secretariat tlang chhungah hmun hma tha tak an han
nei hi a tha ka ti a. Memorandum of Understanding a point awm ang khan heng te hi
rawn tih hlawhtlin thuai thuai ni sela. Mizoram lamin kan tih theih ang te hi chu tih

nghal thuai thuai ni se tih pawh hi ka rawn sawi lang tel duh a ni.

Tin, Planning Department tangkai dan hi tun hnai hian ka hmuh chhuah belh
ve a. Kan bial ah anmahni kaltlang lo chuan a tih theih loh, remruatna fel tak min
neih pui na atangin tun ni 23.3.2018 mai khan NEC-a hotu lian tak chuan message
min rawn thawn a, ‘kan biala Multipurpose Hall sakna tur atan nuai za sarih leh
sawmpakua kha tunah chuan kan dah tha ta e,” tiin min rawn hrilh a. Nichin lawka
phone-a kan in biakna ah chuan theihpatawpa tih dan tur hrang hrangte min rawn
kawhhmuh in a concerned department leh chumi khawihtu tur te nen pawh chuan an
sawiho zel tih te min rawn hrilh a. Chungte kan han tih theih nachhan tur chu an
department te an hah chung chunga theihpatawpa min nghah chhuah puina leh an

hna pangngai bak a thawh niin ka hria a, an tan chuan a ninawm ngawt ang ka ti.

Demand no.8-na Taxation Department-ah hian kum hmasa lam aiin kan B.E
hi a hniam hret a. Kum kalta khan GST implementation atan khan non-recurring
expenditure atan sum tam tak hman a tul vang ni ah ka ngai a. Kumina an dinhmun
atanga han chhut hian hemi te hi an sum leh pai leh an hnathawhte han en hian kan
ram tana an hnathawh ropui zia hi an fakawm ka tiin fak tlak an ni tak meuh meuhin

ka hria a, chu chu ka han sawi lang duh a.

Demand no.4-na Law & Judicial-ah khan han let leh lawk ka duh a. B.E kha
a pung hretin a lang a, 8.24% lai kha a ni a. Hetah pawh hian min ti lawm deuh tu
chu mipuite hnena party ang pawha kan in tiamna anga Lok Auyta atan sum
ruahmanna dah a ni hi min ti lawmtu a ni. Kum hmasa lam aia O.E tih hniam hret a
ni te, kum hmasa lam aia non-recurring expenditure te, kumtin sum sen thar belh zel
ngaih Ioh na atana hman tur kum hmasa lam ami vang niin ka hria a, heng anga an
inenkawl thiamna te hi lawmawm ka ti tlat mai a. Chuvang chuan lawmthu ka han

hrilh duh a. Planning & Programme Implementation Department tana nodal

department an han ni te hi. Tun hnaia an thawhrim zia leh thil an chik peih zia te hi,
anmahni office-ah ngei lenga ka va hmuh vena atang hian a changtu Minister pawh

hian helaia nodal department-a a lo dah hi a van lawmawm e aw tih ka sawi a ni.

Pu Deputy Speaker, Minister zahawm tak Pu John Rotluangliana chan ah
hian ka sawi duh chu buhfai chungchang hi a ni. Pathian leh mipuite zarah 1987 vel
bawra PAC member ka nih ve hun laia Zoram hmun hrang hranga kan zin laia bahra
khur laia an fa kum khat pawh tling lo nihliap an lo zar hliah a, vangvat in an lo seh
a, a vangvat kan han lak sak te ka ngaihtuah a, khang hun lai leh nikuma ruahtui tlak
chhung rei zia leh motor kawngah te, mi thenkhat phei chuan (an hman bawk a)
sangha te kawngpuiah an chhuah hman a nia. Khatiang khawpa tui leh ruahtui in
min chiahna karah khan Supply Minister zahawm tak leh a thawhpui officer leh staff
te hian khawi ah mah buhfai harsatna avanga bahra khur lai emaw, harsatna awm
lova an han enkawl thei hi an chhuanawm ka ti tak meuh meuh a. Hetianga

hmangchang hriatna hian mipuite hnenah malsawmna a thlen a ni.

Chutih rual chuan gas tihchingpen na leh harsatna chi hrang hrang khawvel-
ah hian kan tawk thin a ni. He department hian Mizo ten force tha em em kan neih
Central YMA-te nen hian thawhhona tha zawk te hi tun aia nasa zawk hian ruahman
chho sela a lawmawm dawn hlein ka hria. Chuvang chuan anni hian an bei ngawrh
em em a, gas ni se a dik leh buk tling lo te nasa takin an man chhuak a, hengah te
hian kan Minister zahawm tak hian a thiam zawng tak tur ni in ka hria a, chutah

chuan hmang tangkai leh zual turin ka ngen duh a.

Transport Department lamah chuan ka sawi tam lo ang a. Goods &
Passenger, Taxes on Vehicle leh Taxes on Passenger atanga cheng vaibelchhe
sawmhnih pakua leh point pahnih pali lai lalut thei khawp an han ni te hi, a chhe
zawng taka Department an sawi thin ang ni lovin vawiinah hian kan state tan pawh
hian department chhuanawm tak an lo ni reng mai tih hi ka sawi duh a. Finance
Minister budget speech kan han en leh a, budget bu kan han keu te khan a lawmawm
ka ti a. Vawiina mipuite leh thalai te tan eizawnna tur an han ngaihtuah sak dan te

pawh hi chhuanawm ka ti a, chuti lai chu ka han sawi lang ve leh duh lawk a.

Tin, Tourism Department-ah Mizoram potential hai chhuak tura Minister-in
hma thar a la te hi lawmawm ka ti a. Sawi tur tam hle mahse Pu Deputy Speaker, ka

lawm a. Finance Minister zahawm tak Pu Lalsawta demand No.4,8,9,14 leh Pu John

Rotluangliana demand no.17,42,43 te hi lawm tak leh phur em em in ka rawn

support a ni tih ka rawn sawi a ni e. Ka lawm e.

DEPUTY SPEAKER : Tunge rawn sawi leh ang? Sawi duh kan la

awm em? Awle, Pu Zothangliana.

Pu ZOTHANGLIANA : Pu Deputy Speaker, ka lawm e. Demand no.4
Law & Judicial Department chungchang ah khan hmasawnna duhawm tak kan nei

mek zel a, lawmthu ka rawn sawi ve lawk duh a.

Term hmasa hunlai 2008 kum tawp lamah khan a thuin separation of
judiciary kha kalpui tur a tih a ni a, a taka engmah tih tak tak na hman kha a awm
lova. Mahse, Pu Lal Thanhawla sorkar-na 2008 kum tawp lama rawn piangah khan
tha takin a bawhzui a, tunah chuan district tin ah separation of juciary hi a tak takin
kalpui a ni ta hi thil lawmawm tak niin ka hria. Lawngtlai-ah ngei pawh CIM office
building leh quarters thahnem tak sak mek a ni a, chutiang zelin Siaha district-ah te
pawh hmalakna a kal zel a, thil lawmawm tak a ni. Tun Pu Lal Thanhawla sorkar
hian thil tha na na hi chu tu ruahman pawh ni se a bawhzui thin a ni tih a lanna hi
thil tam takah a awm a. Entirnan, tuna ka han sawi tak bakah pawh khan sorkar
hmasa in kawng bo tak maia school 317 emaw lai an term tawp dawn lama a han
upgrade ringawt mai te pawh kha vawiin thleng hian harsa tak chungin kan Chief
Minister leh Finance Minister te thahnemngaihna zarah kalpui chhoh zel a ni a. Tin,
sorkar hmasaah khan IR Batallion eng emaw zat kha din a ni a, a din nan leh kum
2/1 enkawl nan chuan central sorkar atangin sum kan hmu a, a kalpui zelna tur
erawh hi chu state kut liau liau a ni tih kan hria a ni. Kalpui chhoh zel hi thil
awlsam a ni lem lo va, a dintu, a hna latu, duhsak zawng zawng, an tling emaw, tling
lo emaw lak pawp pawp mai te kha chu nuam deuh mai a nih te pawh a rinawm a,
chungte chu tun sorkar hian duh ni se a tih ve theih tho a ni. Amaherawhchu, hma
thlir thui tak a neih avangin tun sorkar hi chuan ‘ar khaw thim dai policy’ hi a kalpui
zui ve lem lo a ni tih te pawh kha sawi rik ve reng reng a thain ka hria, Pu Deputy

Speaker.

Demand no. 8 Taxation Department-ah hmasawnna duhawm tak tak kan
hmu teuh mai, thil tam tak ka sawi lovang a. Lawngtlai khawpuiah ngei pawh Asst.
Commissioner of Taxes tha takin tun sorkar hunah hian a function chho a, kan lawm

hle a ni. Chumi rualin member thenkhatte pawhin an sawi, keipawhin ka rilrua

ngaihpawimawh ngei ngei tura ka ngaih ve chu central GST remchanga hmanga kan
ILP hel emaw, pal zut emaw a ni mek ni a sawi awm ta hi thil serious tak niin ka

hria a, hei hi a tul anga enzui ngei ngei ni se a lawmawm ngawt ang.

Demand no. 9 leh 14 Finance Department leh Planning & Programme
Implementation Department te hi han sawi pawlh deuh nuaih ka duh a. Chief
Minister kaihhruaina hnuaiah Minister zahawm tak te, Department 2-a an officer, mi
thiam rual te leh an staff te thahnemngaihna leh inpek zawhna azarah kan budget
kalphung hrim hrim pawh hian hma a sawn nasa a. Sum lut tur leh chhuak tur te
uluk taka ngaihtuahin kan ram mipuite tan chhawrnaawm leh hlawk zawka kan
budget te pawh ruahman leh kalpui chhoh a ni ta zel hi thil lawmawm tak a ni.
(DEPUTY SPEAKER : Ngawi rawh aw lawkin, Dar 4:00 P.M.-a ri a, kan kal tlang
zel mai dawn em ni? Engnge House ngaihdan? Awle, sawi zel mai rawh le) Chumi
ruala thil pakhat ka han sawi tel duh chu Pu Deputy Speaker, tun hnaiah hian central
sorkar lamin Aadhaar a rawn uar a, a ngai pawimawh khawp mai a, thil tha tak a
nihna chen pawh a awm. Chutih lai chuan a bikin thingtlang lama mipui tam tak te
hian harsatna an tawk nasa a. Department hrang hrang ten eng thil pawh ti dawn se.
Aadhaar card number leh bank account number furnish tel tur a ni tih a ni ta deuh
zel mai a, kan mipuite zingah hian adhaar card nei duh lo hrim hrim mi eng emaw
zat an awm a, chumi piah lamah chuan nei duh ve ngawih ngawih, thla pawh lak tir
ve ngei, mahse Aadhaar card a chhuah mai loh avanga harsatna tawk tam tak an
awm a ni. Chuvangin sorkar scheme kalpuina tur hrang hrangah te pawh hian
Aadhaar number kher kher phut lovin, a proof-na tha tak awm tho epic number zawk
hi a tul tlat a nih pawhin demand thin ni zawk se, hei hian mipuite tan harsatna nasa

takin a sukiang thei ang tih ka ring a ni.

Thil dang dangah han pakai ta ila. Kan sawi tawh thin a, sawi nawn leh hi a
thain ka hria a. Social media-ah te hian mi thenkhat thil hre chianglo deuh,
duhthawh ve tak tak si te hian sorkar beih nan ‘kan sorkar leiba a pung zel, chuti
khati’ tih te hi an sawi uar viau a. Amaherawhchu kan hriat atana tha leh pawimawh
chu khawvela ram changkang ber ber USA te pawh khu an leibat hrim hrim lam
atanga teh chuan a ba nasa ber ber, a ba tam ber ber an ni zawk a ni. A tehkhawng
zawka chu kan GSDP, kan ramin a thawh chhuah ve atangin engnge a dinhmun tih
zawk a hi a ni a. Kan GSDP atanga kan teh chuan Pu Hawla sorkar kal mekah hian

kan leiba hi a tlahniam lam zel a ni a. Sorkar hmasa hun 1998-2008 hunah te kha



770

chuan ka hriat reng dan hi a sual hle a nih loh chuan Pu Deputy Speaker, kan sorkar
hlui ba kha GSDP atanga tehin za zelah 104-a sang te pawh a ni mah mah zawk a ni.
Chu chu tun huna sorkar hnuaiah hian a tlahniam zar zar a, tun kum kal mek 2017-
2018-ah phei chuan kan debt-GSDP ratio hi 40.87%-ah a tlahniam ta dawrh a ni.
Tin, kumina kan budget estimate-ah pawh hian kan sum hman tur zat hi a pumpui
thuah nikum lam nena tehkhinin za zelah 9.88 (9.88%) laiin a pung chho a. Chumi
rual chuan revenue surplus hi za zelah 7.50 (7.50%) kan nei thei dawnin chhut a ni
mek a. Hengte hi Finance lam enkawltute, Planning lama kan mithiam te thiamna
lan chhuahna a niin ka hria a, an fakawm hle a ni. Hemi karah hian keimahni lam
bik deuh sawi ka duh chu Lawngtlai-ah DRO Office building tha tak mai kan nei
thar ve ta a, DRO-in mumal takin min awp ta a, mipuite tan thil lawmawm tak a ni a,
kan lawm em em a ni. Tichuan, kan han sawi tak GSDP leh kan debt ratio
chungchang te pawh kha Finance Minister-in a wind-up-naah chiangkuang zawka
keinin kan sawi thiam ang aia fiah fai zawka min rawn sawifiah sak theih phei
chuan, mipui te hian hriat chian kan mamawh hlein ka hria a, ngenna te pawh ka

rawn siam tel nghal duh a ni.

Tin, lottery chungchang hi i veilama thu te hian an han sawi ve leh tauh tauh
thin a, nimahsela, thil nih dan dik tak chu hetiang hi a ni. Entirna pakhat lek han
sawi ta ila, kum 2006-2007 sorkar hmasa hunah khan lottery ticket atanga sum hmuh
tur zawng zawnga chhut kha a crore bi in nuai khat leh singkua leh sangthum leh
zasarih leh sawmriat pakhat a ni. Chutih lai chuan khatih hun laia sorkar kuta lut tak
tak zat chu cheng vaibelchhe thum leh nuai sawmthum awrh a ni, chu chu a awmzia
ani a. CAG Report te pawh hi tan chhanah kan neih thin a, amaherawhchu, anmahni
pawh hian an ti sual palh ve thei tho a ni tih te hi kan hriatthiam a tha a ni. Mihring
an ni a, entirnan, ‘NLUP hnuaiah hlawhtlinna a awm lo, jhum cultivation pawh
tihtawp a ni lo,” an ti a. Tihtawp chu a ni hauh lo, amaherawhchu, jhum area a
tlakhniam rualin NLUP avangin tharchhuah a pung thung a ni tih te hi thu dik tak a
ni tho a ni. Chutiang chuan anni thusawi hi Bible-a ziak te nen intluk tlang renga dah
chi a ni lo a ni tih hi Zoram mipui te pawhin kan hian kan hriatchian ve hrim hrim a

thain ka hria.

Food, Civil Supplies & Consumer Affairs Department hi an ti tha thlawt a ni.
Nikum te kha ruahtui tam ber kum emaw, a rei ber kum a ni emaw, ni lo emaw lam

a ni ber lo. Amaherawhchu, ruahtui tlak dan a mumal lova. Nikum chhung khan

hnathawhna hun tha a kaw lo hrim hrim a ni tih zawk kha a thupui lai a ni a. Chuti
chung chung chuan Zoram hmun kilkhawr berah pawh eitur nghei an awm awm
thawm hriat a ni lova. Hun hmasa lam, BAFFACQOS hun vel laia kan mangan zia te,
khatih hun laia Chief Secretary nupui mangangin Josefa Buhzem a siam dan te,
kohhran leh N.G.O hrang hrang mangangin Burma ram thlenga pur chawa an tlan
dan te kha kan hria a ni. Khangte nena khaikhin kha chuan kan Minister te hian an

titha thlawt a ni, kan ti a ni.

Transport Department hnuaiah hian ka han sawi duh hram chu Lawngtlai,
Siaha leh Lunglei District te tan bik Auto Rickshaw permit total bandh a ni a, kum 3
emaw dawn lai kalpui a ni ta a. Min hrek rei ve tawk tawh a. Hetih chhung hian
Auto Rickshaw tam ber te a lo chhia a, an road-off tawh nual mai a. Engpawhnise, a
changtu Minister zahawm tak hian a tul zual hi chu Permit pek phal ve hram rawh se
tiin ngenna ka siam duh a ni. Lawngtlai-in Bus service hi kan mamawh ve ngawih
ngawih, ka sawi thin a; mahse, a indaihloh avangin min tih sak hleithei lova.
Kumthar lamah te tal chuan engtin emaw min tih sak theih dan awm se kan lawm

ngawt ang.

Tourism Department hma lakna a lawmawm em em a. Central sorkar a UPA
in ro a rel laia scheme tha tak tak te kha BJP a rawn sorkar hnu hian tihtawp a ni a,
hna laklawh a awm teuh mai a. Chungte chhunzawmna tur chuan Minister-in
theihtawp a chhuahna zarah sum kan hmu leh chho dawn niin ka hria a, a lawmawm
ka ti a ni. Privatisation an kalpui te pawh hi a tha a ni. Chutih rual chuan Tourism
tih hmasawnna atan hmanni ah pawh khan ka sawi tawh a, member zahawm tak
pakhat pawh khan a rawn sawi ri leh a. Phawngpui Tlang bulthut, Sentetfiang
khuaah Chhawkhlei Kut kumin atang khan hman tan a ni a. Chhawkhlei Kut hi chu
Mizoram sorkar pawhin a ngaihpawimawh chhoh a, Mizoram chawilar nan leh
tourist te hip nan remchanga hman chhoh hi thil duhawm tak a ni dawn bawk a ni tih
te kha sawi tur tam tak karah Pu Deputy Speaker, ka rawn sawi ve hram duh a ni e.

Kha zawngah khan ka’n duhtawk mai ang e. Ka lawm e.

DEPUTY SPEAKER : Sawi duh kan la awm em? Awle, Pu Zawma i

lo sawm ang.

Pu VANLALZAWMA : Pu Deputy Speaker, ka lawm e. Vawiinah

Minister zahawm tak Pu Lalsawta leh Pu John Rotluangliana chan department-ah

hian an sawi tam tak kha sawi nawn a tul tawh lova. Thahnemngaihna atanga an
rawn sawi te a ni a. Amaherawhchu, an sawi rik loh thenkhat han sawi rik pawh hi
tul hlea hriatna te ka nei ve a. Department zawng zawng pawh ka take-up lo mai

ang a.

Ka han sawi hmasak ber duh chu Tourism Department kha, a changtu
Minister bulah pawh hmanniah ka sawi zawk a. Rural Home Stay an tih kha tha ka
ti khawp mai a, tih chhoh zel pawh thain ka hria a. Mahse, khami mai lo deuh khan
Rural Home Stay ang chiaha pawimawh, Urban Home Stay kan ti dawn nge ni,
Aizawl khawpuiah te pawh hian kan mamawh khawpin ka hria. Hei hi a engemaw
zawnga sawi duh phei chuan Aizawl khawpuiah te hian kan mamawh hlei hlei a ni
lawm ni tih a ni a. A chhan chu ram changkangah khaw lian pui puiah tunah hi
chuan hetiang hi an lo ti nasa tawh khawp mai a. Hetiang chi hi Kolkata Salt Lake-
ah te pawh an lo awm nual tawh mai a. Rural Home Stay a that rual rualin Urban
Home Stay pawh hi, Aizawl khawpuiah te hian ti tan ve ila, District capital dangah
te pawh hian a ni tho in ka ring a. Lunglei, Saiha, Lawngtlai-ah te, District capital
zawng zawngah pawh hian kalpui ta ila a hlawkin ka ring a. Tin, sum leh pai tam
tak kan pe thei lo a nih pawhin mimal in, ‘a condition kan siam ang che’, ti ta ila, a
rate te nen. Tam tak hi chuan an ti duh mai awm mang e aw ka ti a. Aizawl-ah te
pawh hian permit/license te an pe ve dawn nge ka hre lova. Engpawhnise, Tourist
Lodge te, Hotel te hi thil hautak tak a ni a. Amaherawhchu, pindan pahnih khat te
emaw han tih a, tam tak phei chu Aizawl-ah pawh in lian tak tak neite kan awm a.
Midang han luah tir dawna buaithlak angreng si ang kha a tam khawp mai a. Khang
kha develop ta ila, a bik takin hnam dang lo kal tan hian a that ka ring a. Tawng te
an lo thiam deuh nge nge a, hei, Aizawl khawpuiah chuan, chung chuan an inruak
remchang kha ti ta se. Tin, an vahvelna tur motor te pawh ngaihtuahpui theih vek a
nih ka ring a. Kha zawk kha hma lak chhoh nan hian a tha mang e aw tih kha, Pu

Deputy Speaker, ka han sawi hmasa ni se.

Tin, Tourism mawh a nih chiah chu ka hre lova, mahse, Tourism-in a
develop chhoh atana tha em ema ka hriat pakhat chu tunah hian YMA hruaitute
pawhin min chah a. Khuti lai Reiek kai, Tlawng khu YMA te leh PHE lam te leh
Ailawng lam te pawh an telin ka hria a. Sangha khu an humhalh a ni. Khungte khu

engtin emaw tihpui dan awm se tourist chu a hip khawpin ka ring a. Tin, sikul

chawlh nikhuain Aizawla naupangte zu enpui atan pawh hian a duhawm dawn hian

ka hria a. Hman deuh khan Pu John Siamkunga bial....

(DEPUTY SPEAKER : Ngawi rawh lawk, Chair kan han inthlak lawk ang e)
(Speaker at the chair)

SPEAKER Awle, sawi zel rawh le.

Pu VANLALZAWMA : Darzokaiah kan kal a, sawlai sangha humhalh
saw a hmuhnawm tham takzetin ka hria a. Chu chu Fisheries buaipui tur pawh a ni
thei ang a, Forest lam te pawh a ni thei ang a. Sawtiang te saw Tourism zawk pawh
hian buaipui zui ta ila. Mi tam tak, naupang zawk phei chu nileng lengin kan
awmpui theiin ka ring a. Khatiang deuh hlek khan khulai Tlawng, Reiek kai te khu
YMA lam leh PHE lam ten an lo tih mek a ni bawk a. Engtin emaw tihpui dan awm
ta sela, Aizawl atang te hian holiday, Inrinni te chuan nu leh pa tam takin kan fate,
kan naute kan hruai duhin a rinawm a. Khungte khu hma lakna atan a pawimawh

ngawtin ka ring a.

Tourism han tih hian Mizote rilruah hi chuan hla deuh atanga rawn kal a,
rawn hawi paw vo tur hian kan ngaihtuah ringawt a, kha kha a ni chuang lova.
Khung Silchar vai te pawh an lo chho ang a, Bangladesh ami te; tin, keimahni leh
keimahni ah pawh hian India ram hmar lama hmun pawimawh tlawha zin chho tam
ber khu Delhi mi an ni an ti a, an hill station ho khu. Chutiang deuh hlek chuan
Aizawla mi tam tak vahchhuahna tur lo siam thiam ringawt pawh kha Tourism
Department tan pawh hian thil pawimawh deuh a niin ka ring a. Chungte chu
rawtna angreng deuhin Pu Speaker, sawi leh duh a. Thil tam tak ka sawi dawn lo ka
tih kha. Thil pakhat erawh sawi leh ka duh.

Finance-ah hian, eng pawh hi sawi ila, a tawpah chuan Finance ah hian a lut
leh lo thei lo a ni. Tuna kan han sawi ang chi Urban Home Stay kan tihte, khulai
Reiek kai develop kan tih te pawh chu a tawpah chuan Finance atanga lo zi chhuak
leh vek tur hi a nih dan a awm a. Chuvang chuan vawiinah Finance Department
Minister zahawm takin a tih kha a tha ka ti a. Mabhse, a tih loh ngaih pawimawh zet
zet mai ka nei a. Nikum lawka kan buai em emna, Hindi Teacher ho tawp ta
chungchang hi Finance-ah hian a lang lova. Khang zirtirtu ho kha kan mamawh em

em tho si a. khang zirtirtu ho te kha. Khu lamin an tithei tawh lo a nih pawhin

engatinge kan tih mai loh? A vaia kan thei lo a nih pawhin a tahtawl way deuhin ti
chho ila, hengte hi engatinge kan tih loh tih te hi, Pu Speaker, sawi chhuah tulin ka
hria a. Tin, chutih mek lai chuan, kum10 kal ta, kum 10 aia tam mah aniang chu,
sikul 337 upgrade tun thlenga kan la buaipui lai vel hi hriatthiam harsa ka ti bawk a.
Kan budget en ila, a pung chho nasa tawh lutuk! Kan sawi tawh ang khan Congress
sorkar luh tirha an budget aiin tunah a let li velin a tam tawh! Khatih lai khan, ni
dangah pawh kan budget kha plan leh non-plan leh CSS belhkhawm kha, ka’n en
lawk ang a, Pu Speaker, helaia mi hi ka’n chhiar ang e, ka chhinchhiah hi,
khawngaih takin. 2007 leh 2008 chhoah crore 2,322 a ni a. Tichuan 2008-2009-ah
crore 2,625-ah a chho a, 2011-12-ah phei chuan crore 4,367 a ni tawh a, 2013-14 ah
chuan crore 5,397 ah a kai tawh a. 2014-15 ah chuan crore 6,951 a kai chho a,
nikumah chuan crore 8,803 a ni a, kuminah 9,672 kan nei tawh a. Heti taka pawisa
pung tam si in sikul 337 upgrade, sikul thar din pawh ni lo tun thlenga kan la buaipui
hi chu kan financial management hi a fuh tawk lo em ni aw tih ka ngaihtuah a ni. A
chhan chu kan budget pun tawh dan ngaihtuah hian khang mai mai chu buaipui viau

tur a ni lo.

Ka ngaihtuah dan pakhatah chuan IR lak te pawh kha kan sawi kan sawi ri a.
Pawisa pung chho ngaihtuah hi chuan khang han kenchhawn hi engnge a harsatna
tur hi ka hrethiamlo. Chuvang chuan ka ngaihtuahnaa awm chu Chhura chengkek lo
tur te hi kan ang deuh hian ka hria! MNF sorkar kha chu kal zel se chuan an tih theih
hi kan ring emaw ni chu aw ka ti a, kan kuai kur kan kuai kur a. Keinin harsa riaua
kan hriat leh ti thei mangloa kan hriat hi, kha sorkar kha kal zel se a tih theih hi ka

ring a ni.

Chutih mek lai chuan point pawimawh deuh pakhat ka sawi leh duh chu tun
kan budget-a lang lo, engatinge district pathum tihpuitlinna tur hi a lan loh? 1998-a
MNF sorkar an pian chiah khan district 5 a lo lang nghal a ni. Lawngtlai District,
Serchhip District, Champhai District, Kolasib District leh Mamit District. Kan
hotuten an sawi thin a, khatah khan chair pakhat leh table pakhat pawh hi district
capital function nan khan a awmlo. Mahse kum 10 an sorkar chuan khang district 5
te kha mumal takin a function vek a ni. Tunah hian district 3 puan a awm a, mahse
kha puanna thiat duh chuang mang si lo khan, pawisa dah bawk si lo khan hei a kal

a, kum 10 a liam dawn tawh a.

Pu Speaker, Pathian leh mipui zarah kan sorkar ngei ka ring a. Nakum tun
ang hunah hi chuan heng district 3 tihchangtlunna tur hi kan budget-ah a tel ngei
theih kan beisei! Chumi hunah chuan tuna district duh ngawih ngawih 3 hi chu an
lawm ngawtin ka ring, an hlim ngawt ang Pu Speaker. A chhan chu helai
chungchang hi ka’n sawi belh lawk ang a. District chungchangah hian hman deuh
atang khan ka ngaihdan ka thlak a. Mizoram zim te develop tur hian heng tihpun te

hi thil tangkai tak ni a hriatna ka nei a ni.

Chumi ka hriatchian em em na chu Mamit District a lo piang a. Mamit
District khatia an puan chiah khan, MLA zahawm tak Pu Ruatkima sawi hi ka hriat a
nia. Khatihlaia Power Department-a thawktu lian ber chu Mamit khawpuiah chuan
JE a ni, JE aia lian kha a awm miah lo Mamit-ah, Power Department-ah khan.
Amaherawhchu tunah chuan Mamit khawpui ropui tawh zia kan hria a. He House
zahawm takah pawh MLA lo ni tawh thin Pu Lalthlengliana sawi dan phei chuan
Mamit hi District-a an puan chiah khan Reiek aiin a te zawk a ti, a dikin ka ring. Ani
a hrechiangtu a ni a, helai te pawh lo bial tawh a ni a. Mahse tunah chuan Reiek leh
Mamit inthlauh tawhzia hi tih atanga ka ngaihtuah khan district puan te leh district

capital siam belh te hi chuti taka ui tur em maw ni ka ti a.

Chutihlai mek chuan kan thenawm state te hi en ta ila. Nagaland hi keini aia
te an ni a, a ramah chuan. District 12 an nei a. Arunachal khuan district 22 an nei a,
Manipur hian tunah hian district 16 an nei a ni. Keini ai chuan an kang zawt zawt
dawn tih hi a lang rengin ka hria. Amaherawhchu tun tum kan budget-ah hian
khatiang kha a lang miah lo a, Pu Speaker. Chu chu a ni ka sawi duhlai tak chu.
India ram kalphung kan hre vek, District wise-a thil sem a tam lutuk. Kan state-ah
te, kan ramah te pawh a ni ve tho. Local Council/Village Council wise a thil sem hi

atam em em mai a ni.

Example chiang deuh ka hriat ve chu kan awmna lam te a ni bawk a.
Tuikhuahtlang te pawh veng tereuhte kan ni. Mission Veng ah kan awm thin. Mahse
hman deuh atangin Local Council te kan han nei ve a, Local Council pakhat tana thil
lo kal kha kan chang ve zel a. Tikhian tunhma ai chuan kan changkang daih tawh
zawk. Chutiang chiah chuan district te pawh hi ui em em tur em maw ni aw tih kha
Pu Speaker, ka sawi duh a. Kan pe phal dawn lo a nih chuan Cabinet-in an lo pass

tawh kha thiat mai ila, pe lo ila a ni mai a. Mahse tun dinhmunah hi chuan kan thiat



776

lawi chuang bawk si lo a. Pu Speaker, chungte chu he budget-a lang lo, nichina ka
sawi tawh ang khan Pathian leh mipui zara kan sorkar chuan nakum budget ah chuan
a lang dawn a ni tih kha ka sawi duh a. Chungte chu ka ngaihpawimawh a ni a.
Nichinah khan Hindi teacher chungchang pawh ka sawi tawh a. Engpawhnise
thusawi tur tam tak a awm ang a, sawi vek sen a ni lo a. Tichuan Minister zahawm
tak tak pahnihte budget kha duhkhawplohna lai te chu nei bawk mah ila, khatiang

kha ka han sawichhuak ve hrim hrim duh a ni, Pu Speaker. Ka lawm e.

SPEAKER Awle, sawihona chu kan duhtawk tawh mai ang a. Tunah hian
Finance Minister zahawm tak Pu Lalsawta’n sawihona kha han wind-up se, hrilhfiah

ngaite a hrilhfiah zawhah pass rawn dil nghal tawh se a tha ang e. Amah i sawm ang.

Pu LALSAWTA, MINISTER : Pu Speaker ka lawm e. Ka demand pali
(4) hi member zahawm tak te’n min sawipui tam khawp a. Sawitu zawng zawng 17
atang khan an sawi deuh vek a. Pahnih khat hian an hmanloh avangin an sawilo

chauh ania, a lawmawm ka ti tak tak a.

Pu Speaker, engatinge Mizoramah hian budget chungchangte heti taka kan
‘aware’ a, engatinge (member hi chu sawiloh) mipui hrim hrim pawhin kan hriat tak
em em tih hi ka ngaihtuah ve a. A chhan pakhat ni ve a ka hriat chu tun kan han
sorkar nawn leha Mizo tawnga budget kan han siam hian thingtlang pa mawl ber
pawh hi a lo hrut vek tawhin, an lo hre fai vek tawh niin ka hria a. Chu chuan budget
hi kan intawm a, an pual a awm leh awmloh te, an tana tangkai tur leh tur lo te an lo
hre hneh ta hle a ni tih kha ka han sawi hmasa duh a. Tin, an sawi pawimawh tam
tak hi a awm a. Han thual ve loh kha chuan a liam mai dawn si a. Chuvang chuan

hun ka lo Ia rei hret a nih pawhin Pu Speaker, ka rawn dil nghal sa a ni.

Pakhatnaah chuan tunah chuan 2013 atanga 2018 term chu kan tawp dawn ta
a. Keini, tuna term chelh mektu tan chuan kan hun hnuhnung ber leh he House-a kan
din chiangkuanna hun tur hnuhnung ber a lo ni ta a. Engemawti zawng phei chuan
kan Department enkawlte nen te pawh kan inlaichinna a thatziate leh an taimak leh

an fel leh an ‘efficient’ ziate pawh hriattirna hun remchang niin ka hria.

Finance Department-a kan officer te hi nimin thleng pawh khan Pathianni te
ni mahse an thawk char char a. Zanah te an lo kal a, chutiang chuan Department hi

an thawk hah a. Chutiang karah chuan han sawisel tur chuan figure engemaw lo sual

hlauh palh te hi chu figures a tam luattuk avang hian, hei a bu bu in kan in pe reng hi
a ni mai a, a lo awm ve palh thei a. Mahse an thawhhahna leh an thahnemngaihna hi

sawiloh theih a ni lo a.

Tin, Taxation Department-ah te pawh hian thil thar, India ramin chapter thar,
mellung thar, GST hmangin an han phun a. Heng an zirna leh an tihna ah hian kartin
deuhthaw Delhi ah, Delhi chauh lo Mumbai-ah te training ten an kal a, an hah em
em a. Chungah te pawh chuan kan thawhhona a tha ka ti a, an chungah lawmthu he

House kaltlang hian ka sawi duh a.

Tin, Law & Judicial chungchangah pawh hian kei, a hminga Law lam lo hre
ve deuh ka nih avang hian, ‘Ka tih Ioh tur thleng thleng hian ka ti em ti khawpin kan
Court-ah, High Court-ah leh Lower Courts-a ding ho te pawh kan inko reng a. Law
Officer te nen kan thukhawm a, kan theih ang tawkin kan han ti thin a. Phunchiar
lutuk te pawh hi a awl chungin kan performance chuan a ‘improve’ phahin ka hria a.
Chung zawng zawngah pawh chuan kan officer ten min tawiawm tha em em a. Tin,
party-a kan manifesto, Lok Ayukta te pawh hi tihpuitlin ngei kan duh avangin a
harsa karah kan han innawr but but thin a. Tin, High Court building te thlengin,

chung zawng zawngah chuan kan thawhpuite chungah lawmthu ka sawi a ni.

Tin, Planning lamah hian Mizoram tidanglam tur khawpin, thalai ten eng hna
nge an thawh ang a, loneituten engtinnge hna an thawh ang tih zawng zawngte
ngaihtuah a tuna kan Chief Minister hoa NEDP kan han buatsaihnaah hian ka
ngaihtuah phak loh tam tak kan officer ten min kawhhmuhin hma kan han la chho
va. ‘Entrepreneurship development’ chungchangah ringawt pawh hian kan thalai
mithiam te, kan mihausa te thleng hian tunah hian market economy lut turin kan
inpuahchah chho a. Chung zawng zawng pawh chu a puitling chho mek a. Chu chu

ka sawi hmasa duh a ni.

Heng zawng zawnga a bul tumtu kan tilo thei lovang a, kan House Leader,
kan Chief Minister hian he ram tan hian ‘vision’ a nei a ni. Chu a ‘vision’ chu a
Minister te hmang hian kan thiam ang tawkin tin zawn neiin kan kal tlang ta a,
chutah chuan kan Chief Minister hruainaah hian kan hlim em em in, kan tihtur hi
kan ti tlang vek niin ka hria a. Kan budget chungchang ah kan lut tawh ang a.
Pakhatnaah chuan Pu Speaker, kan hriat lem loh lai hian kan chungah thil a thleng a

ni tih hi sawi a ngaiin ka hria a. Fapa tlanbo khan a mangan chhung zawnga a rilrua

a hisapah chuan ‘I chhiahhlawha vuah tlak pawh ka ni ta lo ve, i chhiahhlawh
pakhatah min chhawr ve mai rawh, ka ti ang’ tih te kha chu an hisap viau tak na in a
hmun a’n thlen meuh chuan khatiang kha a sawi hman lo, a pa khan a lo kuah a,
‘Kawr tha ber han la ula, bawng thau tak kha han talh rawh u’, a ti a. Chutiang
deuhhlek chuan vawiinah hian development in Mizoram a tuam chhuah dan ah leh
in thar tha kan neih dan te, motor tha kan neih dan te, kan ‘living standard’ thleng
hian a taka kan chenchilh avang hian kan hrethiamlo niin ka hria a. Fapa tlanbo in a
sawi tum pawh a sawilo a ni tih pawh hre manglo khawpa a chunga thil thleng a
lawmawm zia ang deuhhlek hian kan chungah hian thil hi a thleng nasa a ni. A
kahpah deuhhlekin kan sawi ang a, 1974 a Civil Service-a ka luh tirh khan ‘ka hlawh
hmasa ber hi ka’n chhinchhiah teh ang, engtin nge ni tehreng’, ka ti a. Chutah chuan
< 610 a ni. Thlakhata I610 ka hlawh khan thlatin ka hlawh hi ei miah lovin khawl ta
ngar ngar ila, thla 10 chhungin 6,100 a ni ang a. Thla 100 chhungin ¥ 61,000 a ni
ang. Thla 100 chhung ka save khan kha tih hun laia Fiat te kha ka lei ve thei a ni.
Vawiinah chuan MCS lut thar hian an thlakhat hlawh hian an lei theilo deuh a nih
pawhin tunhma 1974 kum vela thla 100 chhunga kan hlawh kan khawl fai vek a car
kan lei ve thei ang kan tih kha an thlatin hlawh hithla hnih thla thum hmanglo ta se,
car tha ber ber foreign made ang hi an lei thei tawh a ni. Chuvangin India ram hrim
hrim hi kan economic dinhmun a tha a, Mizoram pawh hi kan tha ve tih kha ka sawi
tel duh a. Tin, building assets kan neih that tam tawh zia te pawh hi! Keini chauh
pawh ka sawi lo, MNF ministry atang te pawhin theihtawp an lo chhuah a, tihian,
private in kan luah tam tak kan tin san a, chutah chuan thlatina luah man pek ngai
tawh lovin building tam tak sorkarin kan neih belh ta a, chung chu pawisa save na ve

zel kha alo ni a ni.

Tin, central sorkar tharin Planning Commission awm tir lovin Niti Aayog an
tih atang hian keini ang state sorkar tan chuan kan huphurh viau tak na in a lo tha
zawk viau va, blessing in disguise an tih ang deuhin a lo tha zawk a lo ni. A chhan
chu kan pawisa neih ang ang State Priority Project (SPP) ang te pawhin kan
mamawh ang ah kan bel zat zat thei ta a. Tunhma kha chuan plan discussion kan ti a,
group hrang hrang te nen Delhi-ah kan kal a, Mizoram House te phei chu officer
hetiang titur lo tan phei chuan kal ve ngamawm manglo khan kan in nawk tawt thin
a nih kha. Tunah chuan chutiang ti lovin he Mizoram ngei ah hian kan tana

pawimawh tur ang ngaihtuah thei turin kan lo awm ta a. Tin, kan sawi pawlh deuh

nuaih ang e. Court case-a kan sorkar khin a nuam khawp mai tih angte pawh kha
member thenkhat ten an han sawi a, a ni vak tawhlo. Tunah hi chuan court case-ah
hian kan chakna percentage hi a sang tawh kawp mai. A chhan chu anni chauh
nilovin Mizoram-a kan lawyer te hrim hrim hi tunhma aiin an hriam tawhin an zir
hnemin an thiam tawh a. Chung zingah chuan kan lawyer te hi an tel ve tlat mai a,
chuvangin court case tam tak ah hian kan chak chho tawh a, a percentage-a kan lakin
hmanni ah kha chuan 78% hi chu kan chak tawh a ni kan ti a. Mahse chuti chung
chuan 100% hial chak kan duh a, mahse a theihlohna chen a awm a, administrative
action department-in an lo tihsual palh hlauh kha chuan enganga ukil tha tan pawh a
defend hleih theih loh thin avangin court case-ah hian kan chaklo leh zauh thin a.
Amaherawhchu, keimahni kan intuaihriamna leh kan inzilhna leh kan inzirtirna

zawng zawng hi a sawt chho a ni tih kan hmu a, a lawmawm hle a ni.

Tin, member tam takin an sawi revenue surplus kan nei thei tih an sawi hi a
lawmawm ka ti a. Revenue surplus hi neih harsa tak a ni a, capital surplus te hi chu a
theihlo hrim hrim a. Capital kan tih ang, capital asset kan siam atanga pawisa lo lut
ve tur kha revenue income a ni zel si a. Chuvangin capital surplus emaw, capital
deficit ang zawng hian a awm thei lo reng a, capital hi chu a nihna takah chuan a
deficit reng ringawt mai a ni, asset siam nana kan hman reng avang khan. Chuvangin

revenue surplus kan nei thei hi a lawmawm khawp mai.

Tin, GP Fund chungchang hi member zahawm tak ten kan hmalakna te
hriain an rawn sawi a, ka han sawi chiang ang a. Pakhatna ah chuan kum khat
chhung thla 12 hi quarter 4-ah then a ni a, chu quarter 4-a kan then chu quarter 1
zelah hian cheng vaibelchhe 30 te, chu aia tam deuh te, a chang chuan vaibelchhe 35
lai te pe in department zawng zawngah hian kan sem fai vek a ni. Chung kan sem fai
vek chuan a fah zo lo khawp mai a, department te hian pek tam deuh deuhin cheng
nuai hnih nuai thum te, a aia tam te han pek duh thin mahse, khami LOC fel tawh
saa han pek tur atan khan, diltu an lo tam a, chutah chuan kan han ngaihtuahin, ‘Kan
pawisa dinhmunin a permit bawk a tiin,” hemi bak ah hian Pu Speaker, thla 3 dan
zela crore 30 te, a aia tam te kan pek bakah hian, ‘I pe ang u khai, a mamawha te tan
hian mamawh a na em mai,” kan ti a. Rules hi a awm a, Rules hi a awm tehmeuh a,
Rules anga kan tih hian red tape a kal rei lutuk a. Tuna single window ang hiala kan
han tih hian mi tam takin, naktuk tuk leha phai lam kalpui turte pawhin vawiin ang

ah pawisa an lak chhuah ve theih avang hian, ‘Hei hi chu mipui rawngbawlna a nih

rualin Pathian rawngbawlna pawh a nih hi mawle, chuvangin officer te hian in zuam
phawt chuan quarter 1 zela cheng nuai 100 hi lo hmang ve ta ula, in hnenah mi
mangang te an rawn tlulut a, chutiangah chuan dik takin lo ti ula, in tihchhan tur
erawh chu hria ula, tute emaw pawisa siamna ang zawnga an ti dawn a nih chuan kei
aia lo detect, (lo hrethiam hma) tur in nih avangin pek loh chi leh pek chi
in hre vek a. Tin, kan pawisa dinhmun, hrsatna a lo awm thut pawha lo pe
hrih lo mai turin kan pawisa dinhmun hrechiang tute, Finance-a thawk in nih
avangin inhrilh zung zung a theih a,” tiin mi 23 hnenah hian chutiang chu
kan authorized a ni. Hei hi keini chuan Office Order-a han siam emaw
notification, memorandum han siam emaw, O.M emaw han tih phawt hi tul
pawh kan ti lo a. Keimahni hian °‘GP Fund danah hian a tihve theih tho avang
hian duh tawk ang ang aw,” kan ti a ni. Miin min han chhal buai tur zawng an awm

pawh kan ring lo ve a! Mi tana tangkai kan tum vena a nih hi a,” kan ti a.

Chutiang karah chuan vawiinah hian Pu Speaker, sawi chian deuh ka duh
chu, khatianga pawisa siam nana lo hmang an awm a nih chuan, keimah leh kan
Finance Officer te hnenah hian, ‘Mister X a hianin Misses Y hnen atangin cheng
sanngnga a lak sak,” tih te hi in hriat chuan min hrilh hreh miah lo ula, sual vang
hrim hrim pawh nilovin, nimina ka sawi ang deuhhlek leh vawiina ka sawi ang
deuhhlek khan. Mi hi kan inanglo deuh a, milian va biak tur emaw, biak tur va
hre lo lutuk khan helai ami khan a lo tihpui theih khan tlema zawng, sanghnih khat,
sang nga te emaw lo pek te kha a ngai ta mai thin a, an suahsual vang hrim hrim
pawh nilovin, khatiang kha thil awmve kalphung chu a ni zawk a ni, Pu Speaker, ka
lawm e. Khatiang kha a lo awm palh a nih pawhin vawiinah hian ka sawi chiang
duh a, pan ngam Ioh tur hi tumah kan awm lo. Kei ka ni emaw, Chief Minister a
ni emaw, Finance Officer te an ni emaw, mangang na na na chuan min pan rawh u.
Amaherawhchu, tunah hian Budget Session kan neih lai a ni a, min lo hrethiam
ula, a khawihtu turte an buai em avangin. Keimah lam aiin, ‘A khawitu turte an
buai em avangin Budget Session lai hi chuan i khawih lovang u,” ka ti mai chauh

zawk a ni.

Tin, tuna mi ang chi kha, mihring, mi zakzum leh a ngaihna hre lo lehzual
an awm thei a, khatiang kha an awm pawhin tute emawin an lo tih pawh khan ti lo
se kan duh a ni. Anmahni pawisa an lakna tur atana pawisa lo dawn leh

sanghnih emaw, sangkhat emaw pawh ni se rem kan ti lo, kan duhdan a ni lo. Tu

emaw thiam bik in a rawn tih tlut tlut a, chutah chuan pawisa an lo lak mai khan
chuan min tihmingchhe thei dawn tlat, kan tum dan nen a in ang lova, chu chu Pu

Speaker, karawn sawifiah nghal a.

Tin, Seventh Pay hi pek a hun lawm ni tih chungchangah kha chuan Pu
Speaker, kan zavaia hriat angin kan Cabinet-in uluk takin kan ngaihtuah a.
Fitment Committee te tana awlsam tur te leh nakin zela kan kalna tur atan te pawh
Committee, Sub-Committee hi siam ila, chu chuan ngaihtuah sela, thla ruk
chhung hun pe ila, chu thla ruk pawh chu an hmang zo duh kher lo ang a, an zo
hman thuai thei mai bawk a. Chutah chuan a lo let leh hunah Cabinet-in kan
ngaihtuah ang a tiin. Vawiinah hian an la rawn thehlut lo deuhhlek a, an rawn

thehluh thuai te pawh kan beisei a.

Tin, kan sorkar hnathawkte hi kan hria a, an inpekna leh an rilru puthmang
leh an thawh hlawk dan te kan hria a, chuvang chuan pek tlak kan ni. Pek kan tum
a ni tih hi kan Chief Minister zahawm tak kan House Leader hian vawi hnih a
sawi tawh a ni. Chuvang chuan kan pe ang tih awmzia chu kan sorkar chhungin
tihna a ni a, kan sorkar leh chuan, tih hian awmzia a nei lo. Chuvangin kan Chief
Minister zahawm takin ‘“Pek che u kan tum” ti a Federation hnena a sawi hi
keiniah chuan kan thu ken a ni a. Mahse, kalhmang te te a awm a, Sub-
Committee-in report a’n pe ang a, Cabinet-in a’n ngaihtuah leh ang a. Chung ang

chu Pay Commission chungchangah vawiina ka sawi theih chin chu a ni.

Tin, hetih karah hian thil pakhat, budget speech-ah khan Mizo tawngin ka
sawi a, phek 9-na paragraph 29-naah khan solar power kan sawina, Vankal kan
sawinaah khan chiang takin Mizo tawngah kha chuan 20 Mega watt siamna tur
Vankal kan tih lai khan saptawngah khan tihsual palh tak meuhin Mega watt 60
tiin kan lo ziak palh a. House record-ah chuan a dik fai vek a, mahse, budget
document-ah khan 60 tih kha member ten khawngaih takin 20 tiin min correct

theih chuan ka lawm hle ang. Kan proceedings record erawh chu a dik reng thova.

Tin, GSDP chungchang leh leiba chungchang kha member ten an sawi
atang kha a chiang vek a, engemaw lai khan chuan kan pawisa neih zawng zawng
(iti mai ang, a tawi zawngin) atanga han teh a, chu aia tam hret te pawh chu leiba

level kha alo ni thin a. Tichuan zawi zawiin kan han ti tlahniam a, tunah hian a

percentage anga lak chuan 40.87% ah a tla ta a, kan tih ve theih tawk chinah chuan

titha kan inti khawp a.

Tin, central budget-ah khuan tunah hian kan pawisa hmuh tur zawng
zawng GDP, GSDP nilovin, kan pawisa hmuh tur zawng zawng, a full size
atanga 19% hi borrowing tur a ni. Hei hi sorkar awm chhan a ni a. Kan tu leh
kan fate tan hian, rama kan hnutchhiah tur te tan hian eng asset nge kan lo siam
ang? Chuti a nih chuan keinin pawisa kan lo puk ang a, assets tha tak tak kan
hnutchhiah ang a, chung chu an la rawn hmang tangkai dawn a ni tih ngaihtuahna
atang hian leiba hi thil chuti taka lak urhna leh invawm chiam chiamna tur pawh a
ni teh chiah lova. Tunah hian leibat tlem chu kan duh a, mahse, kan leibat tam
anga lang hi kan GSDP nena khaikhin chuan 40.87 a nia. A hma te ai chuan

tha tak zawk chu kan ni.

Pu Speaker, High Court chungchang hi, High Court neih thuai thuai kan
duh a, kan duhna chhan lian ber pakhat chu High Court nei ve siin Guwahati a kal
fo ngai hi kan ning tawh a ni. Principal seat a ni tlat mai si a, khutah miin min zuk
khin chuan chhangtu awm loh a remchang si lova, khulaiah khuan Mizoram
Government Advocate hi pathum kan dah a, anni khu tikhuan an awm reng a, an
tul vak lo nain an awm lo chuan kan ti thei bawk si lova, High Court hi chu helaiah
hi chuan nei ila, High Court chinah na na na chuan kan inang khat vek a ni,
Maharastra, UP Kerela zawng zawngte, kan inang khat vek tawh dawn a.

Chuvangin neih thuai thuai hi kan duh a ni.

Tin, Court building chungchang, Siaha-a Court building sak chungchang
te pawh kha kan hria a, keiniah hian chuan a tahtawl deuhin kan ti lo thei lova,

kan resource mila kal dan kan ngaihtuah a ngai thin a.

Tin, Medical Re-imbursement chungchangah, ‘April ni 1 atang hian
Health Care Society khan aloen ve ang,” a, kan ti a. An han ti ang a, an han tih
phawtah khan, ‘Kan under staffed deuh e, a thawktu kan tlem deuh e, kan zo ngang
lo a ni,’” an tih chuan sorkarin a ngaihtuah zel turah ka ngai a. A chhan chu thil
tangkai tak a nih ve theih avang khan. Hun liam ta kum li kum nga, kum sawm lai
te pawh a niang chu, khanglaia tuna kan Pharmacist thenkhat ten association anga
an lo kal a min hrilhah chuan receipt ang zawng zawng hi an la khawm emaw tih

mai tur a nia! Aizawl veng pakhatah phei chuan a rawn thehluh ah khan MUP bel

lian tih te kha, man to ve fu si te kha receipt-ah khan a lo awm a. Black wire, iron
rod phuar khawmna tih te kha a lo awm a. Chuvangin check hi chu a lo ngai
khawp mai an ti a. Tunah hian khatiang han check vek hleihtheihloh khan kan awm
a, Department-in an rawn passed ang kha Treasury-ah an pass mai lo thei thin lo a
ni. Tin, medical reimbursement hi nikum lam aiin engatinge tun kumah hian a tlem
zawk. Nikumah khan a tam viau si a tih ang chite pawh khatiang awm neuh neuh
thei ang chi karah khan, a chhan tam ve ber hi chu pending bill hi a awm ve teuh
thin a, buhfai carrying charge ang deuhhlek hian. Khatianga pending bill pe thei
awma kan han lan a, kan han tih mai khan a rawn pung ve thuai thuai thin a. Khang

zawng te pawh kha a pun chhan tam tak a ni a.

Work Monitoring : Planning Department-ah hian work monitoring hi a
pawimawh tih hi kan hria a, hei hi chu kan lo note a, theih ang tawkin heti zawnga

department te a kal theih kan duh a ni.

Ruahtui tlak rei kum tihchung chang hi sawi ve tulin ka hria a. Finance lam
kan ni daih na a, mahse Planning lam atang hian a rawn inhmehbel ve theihin ka
hria. Engatinge ruahtui tlak rei kum hi a dik tak chuan tla rei vaklo mahse nikhat
ruah an sur viau hi chuan lei lam hnathawk tur, lei kawnglai tur chi tan te emaw
chuan nikhat hian ni engzat chhungin nge hnathawk theiloa min siam hi Pu Speaker,
a hre vektu kan ni. A ni zat chhiar keuh keuh a, ‘Khati zat a sur a, chuvangin an
thawk thei tur a ni,” tih ngawt hi a ni lova. A sur a, lei a huh vek a, tui a luang a,
hemi in a nghawng chu Mizopa hi chuan kan hre vek alawm! Khalai te kha han

sawifiah tulin ka hria a.

Tin, department thenkhatah hian stock suspense kan tih ang chi kha a lo awm
a, thenkhat hrethiamlo phei chuan buhfai lei nan chuti khati an ti a. Heng hi a tlem
ta zawk ti tawkte pawh kan awm a, stock suspense ang lek leka la kal chu Food &

Civil Supply Department leh Printing & Stationery-ah hian a ni a.

Buhfai hi kan han lei phawt a, sem turin kan han pe a, a thlawna sem a ni
lova, lei a nia, an leina a tam leh tlem kha chu nichinah kan ngaithla tawh a. Mahse
pawisa kha a lo let ve leh a ni. Chuvangin cheng nuai singkhat leh sangsarih leh tih
khatiang zet mai kha kan han dah a, lo let leh tura kha budget-ah hian kan dah tel ve
thin a, ‘deduct recoveries’ tiin. Printing and Stationery-ah pawh hian stationery te

an lei a, chung chu department-ah an lei chhawn leh tir a, chung ang pawisa lo let

leh tura chu Printing & Stationery khan an hmang phawt a, mahse pawisa kha a lo

let leh thin avangin khatiang kha stock suspense an tih ang chi kha a ni a.

Tin, Lottery chungchang hi hei, tun/vawiinah hian March, 26 kan thleng a,
record kan neih theih chinah chuan Lottery atang ringawt hian cheng vaibelchhe
11.65 (sawmpakhat leh nuai 65), nuai a sawi chuan nuai 1165 hi kan hmu der tawh
a. Tin, Lottery atanga income tax an pek hi cheng vaibelchhe 30, chu chu nuai
3000, a lo tling hman tawh a ni. Nichina member zahawm tak Pu Ruakima’n a sawi
ang chiah khan one of the main incomes of Mizoram hi chu a ni ve khawp mai a.
Amaherawhchu, Lottery hi thil dang lottery ang ve tho hi a nia, Car leh TV leh
refrigerator te man tir kan tum a, lottery ticket cheng 100 hlira kan han hralh khan a
lut zawng zawng kha nuai 10 emaw alo ni ta a. Nuai 10-ah khan nuai 7 te emaw kha
khang thil lei nan khan kan hmang a. Kha nuai 10 kha lottery buatsaihtute neih vek
chi a ni lo, pek chhuah a ngai, prize money pek chhuah a ngai. Government Lottery-
ah phei chuan prize money chauh ni lovin state dang danga kan thawhna chhiah kan
pek te, tin, distributor ten vendors an hman te, agent an hmante khang zawng
zawnga an pek te, printing charges-a an pek te. Chuvangin, gross face value of
lottery ticket hi sorkar sum lut a ni theilo. Nise chuan 2006-2007 party dang an
sorkar lai khan vaibelchhe nuai khat sing kaw chuang kha 2006-2007 khan face
value a ni. Chuta revenue lut chu crore 3 leh tlem a ni. Chuvangin hei hi chu a
controversy reng a ni. Memberte’n an hriatchian hi tha ka ti a, rem i tih chuan
naktukah he House-ah ni lo, memberte anmahni hmun theuhah he lottery
chungchanga, over the years 1998-1999 chho vanglaia kan pawisa hmuh leh state-a
lut chiah leh pawisa ram danga hmannate kha pek ka dil duh che a, min remtih sak

ka beisei a.

Tin, witness-te TA/DA tlem lutuk te kan tisang chho ve a. Mahse, Mizote hi
inkawm tul tul leh hnam leh hnamte pawh inngaina kan ni a, in witness hi a khirh
khawp mai a. Mi pawisawi tura Aizawl, Lunglei zin vang vang mai te hi, ‘Thenawm
lawkah in tlangval hian kan naupang a lo khawih alawm maw le’ tih ang te nena han
in chi-chawm nuai mai hi chuan, ‘kal lo mai rawh u,” tih karah khan han kal a,
pawisa lo tlem bawk si nen, an kalna turah mikhual nih ngai, mi lawm zawng sawi
tura zeng ni si lo, khang zawng zawngte kan ngaihtuah khan, hetah hi chuan, pawisa
hian an lungawina hi chu a thlen phalo hrim hrim a, mahse anmahni ah, ‘He ram

rorelnaah hian thil dik tihna tur atan hmanrua ka ni’ tihna an neih hi, kohhrante nen

pawh tangruala, YMA te nen te pawh tangruala mipuiah hian thudik sawi ngam tura
kan infuih thar mawlh mawlh Ioh hi chuan, pawisa ang zawng chuan an lawmna
khawp leh an tha sen ang hu hi chu kan in pe zo dawn lo tih kan in hria a. Mahse,
tuna TA/DA rate hi kum 2014 ami daih tawh a nih avangin helai hi chu Pu Speaker,

memberten an ngai pawimawh bawk a, lo enzui tha ka ti.

Professional tax chungchang hi India Constitution Article 76-ah hian
professional tax hi a sawi a. State subject a nihloh avangin central subject a ni a.
Kum 1988 khan, a hma kum sawm leh tih fe, kum khata professional tax sang ber
%250/- a nih kha, a let sawma tipungin kum 1988 khan professional tax hi I2500/- ah
amendment, Constitutional amendment a rawn siam a, chu chu vawiin thleng hian
kan ring ta char char a. Kum khata Chief Secretary-in 2500/ a pek lai hian, Chief
Secretary ni phalo officer thenkhatte pawh khan an lo hawlh ve mai loh kha chuan a
scale siam thiam hi a har em em mai a. Hei hi Empowered Committee a nih lai te,
GST Council a nih laite pawh hian, kei, a veitu ka nih avangin sawi sawi ve ka ni a.
Mahse, sawi a sawt lo, vairamah income tax an pekna hmunah kan sawi a, vaiho
chuan income tax plus professional tax tih a nih avang hian an phur miahlo. Keini
chu income tax kan nei si lova, revenue a ni ve thei e, tih pawh kha sawi mah ila,
engah tehchiam an ngai lova, mi bengkhawn loh zawng tak hi a lo ni a. Mahse tunah
hian GST Council hian rawn amend tumin, ¥12,000/- a rawn tihchhoh tumin a rawn
buaipui mek a ni. Chutichung chuan tuna a nih mek lai ang pawh hian Mizoramah
theih ang tawka LDC emaw, officer grade-I leh group-A te nena han thuai rual
ngawt loh kha chu keimahni tawk tawkah, mahni phu tawka rem dik deuh dan tur hi
chu tunah hian kan ennawn mek a. Tin, hengah hian memberte pawh ka sawm nghal
duh a, rawtna te an nei a nih chuan kan in open a ni. Khawngaihtakin engemaw
rawtna angte hi chuan min tiharhin, kan thawh chhan tur tak tak kha Mizoram tan a

nih avangin ka han sawm nghal bawk a ni.

Pu Speaker, a tawp ber atan, tuna sorkar lo mahin, ‘hei hi kan ti ang’ an tih
theih hi chuan, tuna sorkar mek leh sorkar leh tur hi chuan an tih theih tur ang zawng

zawng hi kan ti thei ang tih hi ka sawi duh a ni. Ka lawm e.
SPEAKER : Pass han dil nghal la....

Pu LALSAWTA, MINISTER : Pu Speaker, ka Demand pali — Demand No. 4-
na Law & Judicial Department %21,75,14,000/- te, Demand No. 8-na Taxation

Department 15,84,48,000/- te, Demand No. 9-na Finance Department
%23,35,75,23,000/- te, Demand No.l4-na Planning & Programme Implementation
Department 1,17,93,57,000/- te a zavaia belhkhawm 24,91,28,42,000/- hi he

House hian lungrual taka min pass pui turin ka dil e.

SPEAKER : Finance Minister zahawm takin Department
pali ten 2018 leh 2019 chhunga an pawisa hman tur, a zavaia belhkhawm
324,91,28,42,000/- he House pass pui turin a dil a. Pass remti zawngin remti ti rawh
u le. (MEMBERS : Remti) Remti lo kan awm em? Awm lo.

Tichuan, Finance Minister zahawm tak Department chan — Law & Judicial,
Taxation, Finance leh Planning & Programme Implementation Department ten kum
2018 leh 2019 chhunga an pawisa hman tur, a vaia belhkhawm ¥24,91,28,42,000/-

chu he House hian lungrual takin a pass ta a ni.
Pu LALSAWTA, MINISTER : Pu Speaker, ka lawm e.

SPEAKER : Tunah chuan Minister zahawm tak Pu John

Rotluangliana sawm ila, sawihona kha han wind up sela. Pass han dil nghal rawh se.

Pu JOHN ROTLUANGLIANA, MINISTER : Pu Speaker, ka lawm e.
Member sawi zinga a tam zawk ten Supply leh Transport leh Tourism-ah te lawmthu
an sawi avangin lawmawm ka ti a. Amaherawhchu, Legal Metrology hi pakhat chiah
Pu Ruatkima’n (ani hi a awm lo lehnghal a, ani hi a hawl kim a) a rawn sawi a,
midangin an sawi miah lova, kan sawi hmasa teh ang. Legal Metrology hi a leh
lamah chuan Directorate hrang la ni chiah si lo, Supply Department hnuai ang reng
deuh a function si, mahse independent taka awm, budget pawh a hrana nei ve an ni
lawi si a, an UT a ni ber e. Anni hi an hah em em a, an thawk nasa em em a. NEDP-
ah te pawh khan kum 2017-2018 khan nuai 80 kan hmu ve a, tichuan, Hunthar
Venga kum hmasa lama Controller Office tur kan lo leite kha vertical extension te

kan han ti a.

Tin, Kolasib-ah khuan Asst. Controller, Legal Metrology Office sak thar nan
cheng nuai 40 te kan hmang ve a. Tin, petrol leh diesel phur tur tank lorry te hian an
phurh theih zat dan anga endikna centre an ti a, chungte chu Kolasib-ah cheibawl
nan cheng nuai 5 kan hmang a ni. Tunah hian central atangin nuai 125 Working

Standard Laboratory sumdawngte bukna leh tehna, hmanrua endikna hmun tur

building chu Mamit-ah te, Saiha-ah te, Lawngtlai-ah te nikum lam khan kan sa tawh
a ni. Tunah hian central atangin Secondary Standard Laboratory leh Working
Standard Laboratory building sak nan nuai 160 kan hmu a. Hei hi tun February
thlaah hmuh a ni a. Reilote ah heng hna hi sak tan tur a ni dawn a ni. Staff kan
indaihlo em em a, Inspector hi tunah hian sorkarin Inspector post ruak hnawhkhahna
turin Inspector 5 lak min phalsak tawh a. Chu chu MPSC lamah hian a awm a, anni

hian exam te leh interview te an ti ang a, an tih hun hi kan nghakhlel em em a ni.

Tin, Legal Metrology hian kum 2017 — 2018 chhung hian sumdawng hrang
hrang company leh sorkar department hrang hrang tehna leh bukna hmangte
hmanrua 12,334 a endik a. Heng a endikna fee atang hian ¥ 6,11,905/- sorkarah an
chhunglut a ni. Tin, kum 2017 — 2018 chhung hian water meter 6565 endik a ni a,
electric dawr 85, motor parts dawr 161, cement leh rod dawr 280 leh sorkar retailer
329 endik an ni a. Tin, heng bakah hian ram chhungah dan lova lo lut cigarette

bawm 6570 sumdawng 92 hnen atangin man a ni bawk a ni.

Tin , Petrol leh diesel phur tank lorry te hi check an ni thin a, tank lorry 2694
an quality endik sak an ni a. Tin, truck 11 chu man an ni a, IOC dan anga thawn let
an ni. Tin, LPG hi a phurtu truck 1552 check an ni a, bur 474912 chu buka endik
vek an ni a. Tin, buk tlinglo hmuhchhuah hi bur 1145 a ni a, hei pawh hi IOC dan
anga thawn let a ni a. Tin, transporter chungah hian IOC-in pawisa an chawi tir
bakah Legal Metrology dan angin compounding fine anga hrem an ni bawk a ni.
Chutiang chuan Legal Metrology hian hma an la a, an indaihlo em em a, tih tur a
tam a. LPG check chungchangah te phei chuan kan indaihlo a. Sawi leh sawi hnu
Central YMA lam ten min pui nasa a, chu ti chung chuan Legal Metrology te nen
hian an duty ho a, nasa takin tunah chuan LPG pawh hian buk a lo tling ta a.
Amaherawh chu, LPG han sawi kai takah chuan hmannia zawhna leh chhanna huna
kan sawi tak ang khan direct-in keini hian Gas hi kan control loh avangin harsatna
kan tawh pawh hi keimahniin kan chinfel zung zung thei lova. IOC-ah kan thlen zel
a ngai a. Ka’n sawi tak ang khan helaiah agent te pek belh mai thei kan ni lova,
anmahni rawn thlan vek an ni a. Petrol pump pawh pek theih mai a ni lova, anmahni
rawn thlan vek an ni. Amaherawhchu, Consumers Affairs kan nihna ang hian mipui
ten harsatna an tawhah hian theih ang tawkin kan tang ve a, chutiang chuan kan pui
a ni. Chutiangah chuan keini hian tih theih em em kan nei lova. Mi tam tak chuan

Whatsapp group ah pawh min rawn ti nasa a. Mahse, heng hi kan kut vek a nih loh

avang hian a harsa a ni tih ka sawi tawh kha ka han sawi nawn leh a ni. MLA
zahawm tak tak 16 te khan a bikin Food & Civil Supplies-ah hian an rawn sawi a, a
tam zawk hian lawmthu an rawn sawi a, a lawmawm ka ti a. Tin, a then chuan min
encourage bawk a. Chutiang chuan kan hmalak dan tur leh kan hma chhawp te min
rawn tuipui hlawm a, a lawmawm khawp mai. Buhfai chungchangah nichina an
sawi ang khan nikum lamah ruahtui a tam kan ti a, kan pawm si lova, a hun lovah a
sur nasa ti mai ang, a hun lova a sur nasat avang khan kawngte a chhia a, chuvangin
harsatna kan tawk ang tih kan hlauh em em laiin, Supply Department-a officer leh
staff te an tang nasa em em a, mualphona leh harsatna thleng miah lova kum kan
hmang zo thei kha a lawmawm kan ti tak zet zet a. Tin, chumi rual chuan tunah hian
monsoon hi a lo kal dan tur kan hre si lo va. Monsoon stock hi dah leh nghal nise
kan ti a, tunah hian monsoon stock pawh hi kan dah leh nghal char char a. Kudam
47-ah hian monsoon stock dah a ngai a, tunah hian 75% kan zo tawh a. Hun

reiloteah monsoon stock tur hi kan dah kim theih kan in beisei a ni.

Tin, member zahawm tak, a bik takin Pu John Siamkunga sawi (hmingpui pa
a ni a, kan chhang deuh kher ang e) Tarpho tih te, Aithur kudam chhia chungchang
kha, kudam hrang hrang 40 chuang sak that lehna tur hian tunah hian rawtna kan
thlen a. Central lamah kan thlen a, heti lamah NEDP lamah te pawh ‘min ngaihtuah
sak ve rawh u,’ tiin kan han thehlut ve chawih bawk a. Engpawhnise, a remchanna
zawk zawk atanga sum kan hmuh veleh heng kudam thalo te hi kan siamtha dawn a

ni.

Tin, member zahawm tak Er.Rinawman a sawi kudam, warehouse, a
temperature tih te, a rem dan tih te kha a awm vek mai. Mahse kan ramah hi chuan
kan tlin lo a ni a tih dan kha. Chuvang chuan a rem ang angin kan hnathawktu ten, a
tha thei ang ber ni si in an rem a, chutiang chuan kan ti a. Vawiin thleng hian

engmah harsatna em em lian tham kan la tawng lo niin kan hria a (Interruption)

Er.LALRINAWMA : Pu Speaker, khawngaihin. Food & Civil
Supply Department chanvoah hian warehouse hrim hrim kha a rawn ziak lang a, an
kudam bik pawh a nih rual in. Entirnan —warehouse hi zu-ah te pawh kan nei ta a ni.
Khatiang khan khami enkawlna kawnga hmalak dan lai tak kha a nia kan

hriat/sawina lai kha. Warehouse manual kha a awm si a. Khatiang khan thil danga

kan bungraw enkawl tur a lian tial tial dawn a, chu chu allocation of business-ah

hian a tel si a. Khalai kha ka han sawi chhuah lai tak chu a ni.

Pu JOHN ROTLUANGLIANA, MINISTER : Ni e, FCI pawhin a ziak
ang hi a zawm chuang lo va. Chuvang chuan keini tan phei chuan zokhaw lamah
phei chuan zawm har tak a ni a. Engpawhnise, theih ang tawkin kan hnathawk ten
hna an thawk a, hma an la a. Tin, kudam kawng hi, a bikin main road atanga kudam
han panna hi, kawng a chhe hlawm em em mai a, a thui lem lo a, a then chu 1 km te,
12 km te a ni a. Mahse PWD lamah kan han request chuan, ‘kan kawng a ni lo,” an ti
bawk si a. Tunah hian NABARD atangin vaibelchhe 10 loan lak a ni a. Tunah hian
engkim drawing leh estimate te peih vek a ni tawh a, reiloteah hna tan mai turin

ruahmanna kan siam bawk a ni.

Nichina an sawi ang khan Food Security kan tih hnuah hian harsatna awm
lovin vawiin thleng kan kal thei hi a hminga a changtupa ka nihna ang pawhin
lawmawm ka ti a. Food Security-ah khan kan sawi tak ang khan mipakhatin 5 kg
chauh kg-ah %3 hisapin an la thei a. Amaherawhchu 5kg chu kan kham loh hlawm
avangin state sorkarin 3kg @ %15 hisapin kan pek belh a nih kha. Tin, Food
Security-in a cover loh zawng zawng hi chu a nihna takah chuan ration la tawh lo tur
zawk kan ni a. Mahse, kan sorkar chak tak, kan Chief Minister zahawm tak
kaihhruaina hnuaiah heng mimir zawng zawng pawh hi thlakhatah 8kg @ 15-in
pek ni rawh se tiin kan hotuten ruahmanna an siam a. Chutiang chuan kan pe leh ta a
ni a. Kan sawi tak ang khan heng mimir in an ei tur thlakhata kan requirement hi
quintal sing sarih vel a ni a. Chu chu FCI-ah kan lei chuan economic cost in quintal-
ah %3310 a ni a. Chuvang chuan local purchase kan ti a, MIZOFED kaltlangin 32750
@ quintal in kan lei a. Chutah quintal-a khatianga kan han lei kha chuan Mizoram
pawisa hi thlakhatah vaibelchhe 4 leh nuai 94 leh sing 8 leh sang 4 leh 320 hi kan
save thei a ni. Tin, a carrying charge kha a awm lo nghal bawk a, FCI godown
atanga lak ngai lovin direct-in for Aizawl a an rawn dah theih avangin. Chutiang

chuan kan hotuten ruahmanna an siam a ni.

Tin, chini chungchangah khan central sorkarin ¥18.50 @kg in kan rawn pui
thei ang che u an tiha a hralhna tur kha an rawn tuk tel tlat mai a. Chuvang chuan a
hralhna tur nen Mizoram sorkar in kan belh tur kha a tam lutuk a, tun dinhmunah

chuan kan ti ngam rih lo a ni. Tin, khawvel a lo changkang a, tunah phei chuan



790

thingpui hang hi kan uar leh ta mah mah zawk leh nghal a. Tumah chiniah hian kan
buai lovin ka hria Pu Speaker. Zokhua hmun hrang hrangah pawh kan kal a, tumah
chini vela han buai hi an awm lovin kan hria. Chuvang chuan sorkar pawisa

indaihlohna nen kan ti chhunzawm ta lo a ni.

Tin, POIL hi a bik takin Aizawl-ah hian depot kan neih loh avangin kawng a
pin emaw, kawng a chhiat emaw leh eng emaw problem a awm chuan kan retail
outlet zawng hi kan stock neihna a ni mai a, a hranpaa depot a awm loh avangin. Hei
hi tunah hian a depot siam turin IOC te nen kan inbia a, ram an en mek a. Decision

an siam fel hun hunah anni hian hna an chhunzawm dawn a ni.

Tin, FCI godown, Tanhril ami hi a hnawk kan ti a. A awmna pawh khu a dik
lo a ni, a luhka te nen khuan te kan ti a. A leh lamah chuan khumi godown sak a nih
lai kha chuan a zuk fal khawp mai a. Ka hriatsual loh chuan Pu Speaker, kan House
Leader hian a hrechiang ang a, tunhma Pu Hminga, Pu Ziaksina an tih te ta kha a
niin ka hria khutilai khu. Khatih hunlai kha chuan khaw pawn a awm a ni a. Mahse
khawvel a lo thang zel a, a lo laili ve ta deuh chauh a ni. Engpawhnise khu khu sawn
turin kan nawr reng a. Tunah hian Sairang Dinthar bulah khuan FCI Gguodown
sakna tur keimahni department ram kan pe fel tawh a. Anni pawhin reiloteah an sak

thuai kan beisei, a hmun hma engkim tih fel tawh a ni.

Kha kha a tlangpuia Supply chungchangah chuan ka han sawi theih a ni mai
awm e. Engemaw han zawhbelh duh kan awm anih pawh in a theih tho a. Tin,
chumi rual chuan Supply chungchang kan sawi hnem tawh a, danglam tehchiam a
awm chuang lo. Vawiinah tluang taka kan Supply a kal thei hi a lawmawm kan ti a.

Kha kha Supply chungchangah kan sawi theih tawk ni sela.

Pu Speaker, Transport-ah hian sawi an tam hle mai a, member 16 laiin an
rawn sawi a. A tam zawk hian lawmthu an sawi a, a lawmawm ka ti a. Chutih rual
chuan member zawng zawng hian two wheeler taxi an sawi vek hi lawmawm ka ti
khawp mai. Two wheeler taxi hi India ramah chuan ka hriatsual loh chuan Goa leh
keini Aizawl-ah chauh hian kan la hmang a. Kan han tih tan tirh khan kan member
zawng zawngte hi, MLA te zawng zawng, opposition leh ruling pawh awm miahloin
quota 5 theuh rawn ti teh u kan ti a, 5 rawn ti full thei kha pakhatmah an awm lo a.
A thente phei chuan min rawn pe miah lo bawk a, kan zam khawp mai a. A hminga

Minister changtu nih phei chuan kan han introduce ve bawk a, kan mualpho dawn a

nih hi kan ti a , a dil apiang kha kan pe ta ringawt mai a, kan han phal rai deuh a.
Tichuan a hmangchang hre deuh khan an han service tan ta a. Tichuan mi 20/30 lek
an han service khan a tih lar nan leh a tih pun belh dan te a awm ang a! A tih lar nan
tiin flag off ang kan ti a, a flag off programme te kha kan han siam a. Tichuan hun a
lo kal deuh a mi 200 leh tih an han awm chho a, tichuan an han service a, a tha ta em

em mai a, kan han in tih hmuh a.

Tunah chuan two wheeler permit hi tupawh hian min dil a ni ta ber mai lawm
maw ni le, ka ti a, kalna piangah hian. Mahse hei pawh hi kan House Leader kan
Chief Minister zahawm tak te nen kan sawiho a, Aizawl-ah hian taxi kan ti sual tawh
a, upper limit siam miahloin taxi hi tunhma atangin an lo pe zar zar a, 2008-a kan
rawn sorkar leh hnuah phei chuan Congress sorkar hi chuan pakhatmah Aizawl-ah hi
chuan taxi hi kan pe leh ta miah lo a ni. A tawt tawh lutuk a, han induhsaka han in
pek chi pawh nia kan hriat tawh loh avangin. Chuvangchuan tuna two wheeler taxi
kan tih pawh hi Aizawla taxi kan tih dikloh ang hian kan ti diklo ve leh palh ang tih
kan hlau a, chuvang chuan a parceling kan siam ta a, 500 bak pek loh ni se tiin
ruahmanna kan hotuten an siam a. Chu pawh chu a bik takin STA meeting-in a
nemnghet thlap bawk a ni. Tichuan tunah hian 398 kan pe tawh a,102 pek turah
khan STA member non official te kha 5 theuh quota kan lo pe leh si a, 102 vel
awmah khan 25 chu an han luah leh ta a. Tichuan opposition MLA te hi quota 1
theuh kan han pe leh ang a, 6 an ni ang a, ruling lam pawh kha khati a nih chuan an
thlauhthlak theih bik loh a, 1 theuh kan han pek leh phei chuan chu 40, a hma ami
nen 65 a ni ta a, tichuan official lam te leh office lama thu te nen kan han tih nek nek
chuan a zo chu a ni fel der mai. Pu Speaker, tunah hian two wheeler taxi permit hi a
awm tawh lo a ni, tih hi he House zahawm tak kaltlang hian Zoram mipuite hriatah

ka han sawi nghal a ni e.

Tichuan Aizawl leh a chhehvel ah hian auto-rickshaw hi introduce ni se kan
ti a, Zemabawk-ah sawmi Thuampui rawn pel lo in, Durtlang-ah Leitan rawn pel lo
in, khuti lam Luangmual lamah Chhangurkawn rawn pel loin; tin, sawtilamah

Melthum pel lo in kan ti a. Chutiangah chuan auto-rickshaw....

Pu R.VANLALVENA : Pu Speaker, two wheeler taxi kha 5 theuh min
han pek a an duhloh, an lakloh nachhan kha a rate hniam vang a ni a, tuna la ho hian

a rate sang hian an tlan vek mai a, chu chu tih danglam tumna a awm em?



792

Pu JOHN ROTLUANGLIANA, MINISTER : Pu Speaker, a rate hniam leh sang

kha ala awm lo hrim hrim a, a rate hi vawi khat chiah kan la siam.
Pu R.VANLALVENA : Chu laiah chuan a rate loa an tlan vang zawk a nia.

Pu JOHN ROTLUANGLIANA, MINISTER : A rate kha a sang zawk leh a hniam
zawk a awm lo a, 1 km a tanna chiahah khan ¥ 10 a ni ang a, a 2 kms-na leh 3 kms
na ah chuan km ah ¥ 5 zel kan ti a. Ni e, kan two — wheeler te pawh hian an hmang
diklo tih kan hria a, hmanni khan Assembly Annexe building-ah khuan kan ko
khawm a, chutah pawh chuan, ‘rate dikloa tlan in awm a, kan hriatchhuah che u
chuan in permit kan cancel nghal ang tih hria ula, vawiinah hian warning ka pe che u
a ni tih hre nghal rawh u,’ ti te pawhin kan in vau a ni. Mahse Mizo te hi kan fel ve
khawp a, tumah rawn hek duh reng reng hi an awm lo a, a rate to hi an ti ringawt a,
ka hnenah pawh hian an rawn sawi thin a, ‘a to i tih chuan rawn hek la, i mobile-in
a thla te pawh rawn la la, a number nen, kan cancel nghal ang,” ka ti a. Mahse
vawiin thleng hian tumah rawn hek an awm lo a, a to tih hi chu an sawi sup sup lawi

si a, keini kan va chuang ve bawk silo a, ka pu, hriat a har em a ni!

Engpawhnise, theihtawpin Department lamte leh Police Traffic lamte pawh
an tanga, a rate pawh hi tunah chuan zawi zawi in a ziaawm chho ve hret hret zel a
ni. Tin, member zahawm tak khan a’n ti tak na a, khatia 5 theuh quota kan pek lai
khan a rate kha kan la siamlo hrim hrim alawm, a hresual a nih kha. Engpawhnise,
Pu Speaker, ka sawi duh lai autorickshaw kha tunah hian kan ti fuh te pawhin kan
hria a, tunah sawn hetia ka sawi den den ah khan ‘Autorickshaw pawh hi a limit
siam ang u,” kan ti a, 50 theuh kan ti a, tunah hian kan lo pe sual a, Zuangtui lamah
phei chuan 51 kan lo pe hman a, anni chu an quota a zo tawh a nih chu, hmun
dangah chuan tlemazawng ala pek theih. Chutiangah chuan kan hotuten ruahmanna
an siam chho a, tunah hian two wheeler leh autorickshaw chungchangah hian hma
kan lakna ah a lawmawm kan ti a, mipuite pawhin an hmang tangkai niin kan hria a,

kan lawm tak zet zet a ni.

Tin, Transport Department bikah hian hma thar, chapter thar kan kai nasa a.
Directorate building tharte pawh kan han nei a, hei hi nikum June ni 28 khan kan
luah ve tawh a. Tin, Aizawl DTO hi a lian lutuk a, Aizawl District Seling te,
Thingsul te, khitah Saitual te, Sakawrdai thlengin Aizawl District zawng zawng kha
DTO Alzawl tih vek a ni a. Chuvangin Saitual Taxi te, Thingsul Taxi te, Lengpui

Taxi te kan han pe a, chung pawh chuan registration an han tih khan MZ — 01 tih
kha an hmang ve ta vek mai a, heti laiah Assembly House-ah Taxi permit thar kan
pelo ka tih pawh khan, pawn lamah chuan, ‘in pe a niang chu, MZ-1 thar kan hmu’
an ti a. Kha kha Aizawl Taxi niloin Aizawl chhehvel Taxi te kha an ni.
Chuvangchuan Aizawl DTO hi then hran a ngai a nih hi kan ti a, tunah hian Aizawl
DTO hi Rural tih leh Urban-in kan inthen hrang ta a ni. Chu chu kan hmalakna thar
a ni a. Tunah chuan Taxi thar emaw, DTO Rural kha MZ- 09 a ni tawh dawn a ni,

chutiang chuan Pu Speaker, hma kan han la a ni a.

Tin, NEDP-a vaibelchhe 5 in hmuh kha engah nge in hman, khami kha
Aizawl traffic jam fee atan a ni a, eng atan nge in hman tih te pawh kha a awm a,
kan hmanna chu hetiang hi a ni. Awareness leh publication-ah nuai 70, capacity
building training-ah nuai 20, purchase an installation of Traffic Police equipment-ah
nuai 100, purchase of towing truck and improvement of enforcement-ah nuai 110,
purchase and installation of vehicle smoke analyzer nuai 60, garage numbering and
side preparation nuai 90, public parking for DTO complex Chaltlang nuai 50, a vaiin
nuai 500 a ni. Chutiang chuan khami NEDP kan dawn ve atang khan kan hmang a
ni. Tin, tunah hian Melthum lamah, South Hlimen-ah sawn Automated Inspection
& Certification Centre an ti a, hei hi Ministry of Road and Highway atangin
sum kan hmu a, vaibelchhe 15.50 hi. Tunah hian hma lak mek ani a, reilote

ah hei hi tihhlawhtlin theih kan beisei a ni.

Information Technology lam hi kan Department hian kan hmang tangkai
a. Tunah hian driving licence leh motor registration zawng zawng hi
computerized vek ani tawh a. SARATHI tih leh VAAHAN tih ani a.
Chutiang chuan Pu Speaker, ruahmanna kan siam a. Hetiang a nih avang hian
internet speed chak zawk nei turin ngaihtuahna nasa tak sen a ni a. NIC
Aizawl te nen tangkawpin, Radio Frequency A fibre hmangin, tunah hian
hlawhtling takin internet speed sang tak pek vek an ni tawh a ni. Aizawl
DTO, Champhai DTO, Serchhip DTO te, Mamit DTO te. Tin, hemi ang bawk
ti tur hian Lawngtlai-ah pawh tunah hian hmalak chhunzawm mek ani bawk

ani.

Tin, Transport Department hian tunah hian Office tha deuh mai

Lunglei-ah sawn kan nei tawh a. Lunglei Convention Centre tih saw

Transport Department ram a nihna ang khan UD & PA lamin an sa a. An
sakna ah khan kan mamawh ang zawng DTO Office atan min hlehchhuah
sak ve a. Chutiang chuan DTO Office tha tak kan nei a ni. Tin, Lawngtlai leh
Saitha hmun ah te DTO Office sak mek ani a, tunah hian 75% vel zawh

tawh a ni.

Tin, in hriat angin Silchar-ah khuan tunhmaa Petrol Pump awm thin,
Sonai Road ami khu Transport Department ram a ni a. Tunah hian MST
Station-ah kan la hmang na a, tunhma angin bus te a service nasat tawh loh
avangin kan hmang tangkai lutuk lem lova. State pawn lam te a ni a,
encroachment a nasa em em a. Chuvang chuan, tunah hian private firm te
nen engemaw agreement siam a, private company te nen siam a, khuti lai
khu tangkai zawka hman turin ruahmanna kan siam mek ani tih kha ka han

sawl duh bawk a.

Bus chungchangah khan Pu Speaker, Bus hi kan indaihlo em em a, a
chuan man te a lo tlawm a. Tunlai ah Sumo te a chuan man a to tawh avangin,
khawtin mai hiam bus an ti a, min dil nasa mai a. Kan bial lam ngei ngei ah
te pawh khuan duhkhawp kan pe thei lova. Bus chuan man hi ordinary-ah hian
km 1 ah ¥ 1.10 ani a, Deluxe-ah T 1.40 ani a. Chuvang chuan a chuan
man hi a tlawm a. Bus hi kan indaihlo em em a, Aizawl station-ah hian bus
32 kan nei a, Lunglei-ah 4, Kolasib-ah 2 leh Saiha-ah 1 ani a. Kan thawhpui,
kan thian ten Lawngtlai lamah pawh an han ti thina, bus hi kan indaihloh

avang hian kan la pe mai thei lova.

Deluxe Bus hi inter-state atan hian 3 kan lei thar tawh a. Ordinary Bus
5 kan lei a, AC Bus 2 kan lei bawk a. Tunah hian finance lamah kan han dil
leh a, Finance lam ten min pe sela chuan service zau zawk te pawh kan lati

thei dawn a ni.

Tin, tunah hian MST bus service-ah hian concession pek bik an awm
a, chungte chu - Cancer patient te hi afree in an kal thei a, mitdel te leh
physically handicap te hi free an ni a. Tin, kum upa tawh, Old Age Citizen
hi 50% concession an ni a, HIV positive te hi free travel phalsak an ni a.

Hmeichhia kum 60 chunglam hi chu free travel pek an ni bawk a ni. Hetiang

hi an hmang tangkai a, mi tam takin an hmang tawh a. Chutiang chu

Transport Department hmalakna te leh kan kalphung a ni.

Sawi tur tam tak a awm a Pu Speaker, mahse, kan sawi chipchiar seng

lovang a. Kha kha Transport Department lamah chuan duhtawk leh mai ila.

Tourism Department hi min tuipui hlawm hle a, a lawmawm ka ti a.
Member 16 in anrawn sawia, lawmthu an sawi rual rualin, an sawi tam ber
hi chu Home Stay chungchang hi ani a. Hei hi India ramah chuan North
East-ah chuan sorkar-in Home Stay a kalpui hi keini state chiah hi niin ka
hria a. Chutiang chuan, tunah hian NEDP atanga kan hmuh atangin Home
Stay hi kalpui ani a. Tunah hian Vangchhia-ah te, Vaphai-ah te, Chawngtlai,
Dungtlang, Hnahlan leh Zokhawthar-ah te unit 35 pek an ni tawh a. Nizan ah
te khan min rawn whatsapp a Jerusalem atanga lo kal nupa kha Vangchhia-ah
Home Stay-ah an thleng a, an thlalak te an rawn thawn a. Tin, Dungtlang
leh Vaphai-ah te an phei a, khatiang ang khan an awm zel a, an tia. A lo
siamtu, khitilaia beneficiary te pawh kha an hlim em em mai a. Hmanni ah
khan a hawnna March ni 13 kha kan nei a. Chutah chuan thil tam tak kan
inzirtir a. Sawi leh sawi hnu Mizoram hi Tourism tan a boruak te leh a
scenery vel hrim hrim te a hmuhnawm a, vairam, phairam-a awm te tan

pawh hian. Chuvangin, tourist te pawh hian lo kal an chak a ni.

Chumi rual rual chuan, keimahni Mizo te pawh hian rilru zau deuh
kan put a ngaiin ka hria a. Kan eileh in, tihdan te thlengin kan inzirtir a.
Hetia chawhmeh suak a, chhung lut leh mai lovin, bowl te te ah kan in
chhawp tur ani tih te thleng in kan inzirtir a. Tin, bathroom te pawh nuam
takin an siam a, mutna nuam tak an siam bawk a ni. Tunah hian tourist ten
min pan dawn mek lai hian kan thinlung kan tihzauh a ngai a. Nichinah khan
member zahawm tak Pu Zawma sawi ang khan sap chauh hi tourist an nilo
tih kan hriat a pawimawh a. Vaite pawh kha tourist an ni a, tin, keimahni
Mizo-te ngei ngei pawh kha local tourist kan awm tho a. Khatiang khan kan

rilru put dan hi kan siamthat a ngai a.

Tin, Vai te pawh hi kan huam zau lutuk a, kan then hran ve deuh te
pawh hi Pu Speaker, a hun tawhin ka hria. Bengali te, Assamese te, Nepali

te, Punjabi te kan ti vai fai vek ringawt mai a. Hei hi chu tlem chuan tun

ang computer age-ah hi chuan kan tih hran ve hi a hun tawh ani. Kan pi
leh pu ten an lo tih sa, hnam an lo then kha a tlem em em a. ‘Vai ho’, an ti a, ‘sap
ho’ an ti a, ‘kawl ho’ an ti leh ringawt a, a bak zawng hi Mizo kan ni mai. Chuvang
chuan hnam hi kan then tlem lutuk a, sap tawng thiam reng reng lo pawh ngo per pur
an nih chuan sap kan ti zo vek ringawt a. Chuvangin, vaite pawh hi kan then tlem
lutuk a ni. India ramah hian hnam an tam tehlul nen hian ‘vai’ kan ti a, kan huam
vek ringawt a. Chuvang chuan tourism hi kan ti lian tak tak dawn a nih chuan
khatiang zawngte pawh khan, ‘vaiho’ kan lo tiha kan lo pawng hnawl vek loh deuh
nan leh anmahni safety atan pawh kan then hran hi a hun ve tawhin ka hria a.

Chutiang chuan Pu Speaker, Rural Home Stay hi tunah hian hma kan la chho zel a.

Dampa sanctuary lamah khuan ti ve ila kan ti a, Mamit District-ah, a bik
takin scholar ho research ti te, khulaiah a thla tel tela cham te an awm a. Thlenin a
awm lo em em a, Home Stay kan han introduce leh chuan nasa takin khulaiah khuan
a tangkai ang tih kan ring tlat a. Tin, member zahawm tak Pu Zawma sawi,
“Aizawlah te pawh hian ti ve ila a tha lawm mi, urban-ah hian” a tih kha, tun kum lo
thar ah hian tih kan tum mek a ni a, a lawmawm ka ti a, khatiang ngaihtuahna an nei

kha. Keini ngaihtuahna te nen pawh a lo inzawm zel a ni tih ka han sawi duh a.

Tunah hian Aizawl-ah hian mi thenkhat private-a lo ti tawkte pawh an awm
ve tawh a. Chutiang chuan Aizawl ah te pawh hian Home Stay hi tih turin
ruahmanna kan siam mek a ni. Tin, tunah hian Tourism Department hian project lian
pui pui thawh mek kan nei a, Integrated Development of New Tourist Destination
Under Swadesh Darshan, North East Circuit, Thenzawl, South Zote and Reiek tih a
ni a. Nichinah khan member zahawm tak Pu Ruatkima khan “South Zote ah hian
engmabh tih a la ni lo” a tih kha, a chhan chu remchan zawkna avangin South Zote a
kan tih tur hi Thenzawl-ah kan sawn khawm vek vang a ni. Tunah hian hna a kal
mek a, heta tan hian central sorkar atangin vaibelchhe 94.90 kan hmu a. Chu chu
tunah hian a hna hi 80% vel zawh tawh a ni a. Hei hi hmun hrang hrangah Zote kha
Thenzawl-ah kan kan sawn leh a, Reiek lamah te pawh a ni a, tunah hian pawisa
pawh, a financial achievement pawh 80% vel kan pe tawh a. Final instalment kan la
pe lo deuh chauh a ni. Chutiang chu kan hmalakna Ieh he department-in a hmalakna
a ni a. Tin, Pu Speaker, hemi bakah hian Development of Eco Adventure Circuit,
Aizawl, Rawpuichhip, Khawhpawp, Lengpui, Durtlang, Chaltlang, Sakawrhmuituai
tlang, Muthi, Beraw tlang, Turial Airfield, Hmuifang leh Eco Circuit Theme of

Swadesh Darshan hnuaiah hian vaibelchhe 99.07 hmuh a ni a. Pu Speaker, hemi
hnuaiah hian Rawpuichhip-ah te, Turial Airfield-ah te, Khawhpawp, Hmuifang,
Beraw Tlang, Sakawrhmuituai, Muthi, Durtlang leh Chaltlang ah te khan hma kan la

leh dawn a.

Nichinah khan member zahawm tak Pu Ruatkima khan “Aizawl destination i
ti si a, Tuipuibari thleng thleng a zu huam a” a ti a. Nia, a hming a ni mai khang kha
chu Pu Speaker. Naupang pakhat a awm a, ‘tunge i hming’ an ti a, ‘Ruata’ a ti a, ‘i
hmingpum’ an ti a, ‘Lalruata’ a ti a, ‘i hmingpum tak tak sawi rawh’ an ti a,
‘Lalruatkima’ a ti a. Chutiang deuh chuan enge Aizawl destination chu an ti a.
Lengpui, anih leh Aizawl destination tak tak an ti a, Rawpuichhip tih ang deuh hi a
ni. Chu chu Pu Speaker, engpawhnise, hma kan la chhunzawm a, a bik takin
Sakawrhmuituai tlangah rope way kan ti dawn a. Khilai Sakawrhmuituai tlang khi
Sihphir VC te leh Lungdai VC ten an lo intawm deuh kha a ni a. Khilaiah khian hma
kan han la a, kar hmasa lawk pawh khan agreement-te kan siam fel a, an VC ve ve
tean fel em em a, Sihphir VC leh Lungdai VC te an inphal em em a. Compensation
chungchangah pawh pakhatmah an claim lova, pakhatmah Lungdai-ah pawh

compensation kan pe lova, Sihphir-ah pawh kan pe bawk lo a ni.

Mimal ram a nih pawhin anmahniin an lo be fel vek a, engmah compensation
pe lovin khilaiah hna kan han thawk thei hi an chungah pawh vawiinah hian
lawmthu ka sawi bawk a ni. Hetianga ram development hmalakna tur kawnga inphal
tak leh inhawng taka ram min han pe te hi a lawmawm kan ti a. Khi khi India ramah
chuan Sky Work kan tih hi kan hriat sual loh chuan Mizoram hi a nei hmasa ber tur
kan ni. Tin, chumi bakah chuan ropeway kan ti a, Durtlang atanga Chaltlang Tourist
Lodge kawtah khian rawn kal tur a ni a. Khi khi single line-ah chuan India ramah,
Asia-ah zawk emaw ni, a sang ber tur a ni a. Nichinah kan thiante khan an sawi a,
member zahawm tak tak te khan a hlauhawm ngawt ang an ti a. Ni e, a hlauhawm
ngawt ang, ka hlauh zawng tak a ni keipawh. Mahse a hlauhawm tak kha a nawmna

tur a ni a, kha kha a ropuina tur a ni a.

Nimin chawhnu lamah khan hemi thawk tur ropeway expert te kha ka inah
an lo leng a, ‘enge zawh duh min neih’, te kha an ti a. ‘Kan vawikhat tihna tur a ni a,
engmah ka hrelo, engmah zawh tur che u pawh ka hrelo a, mahse ka ngaih

pawimawh chu a safety ka ngai pawimawh a ni’, ka ti a. ‘Engkim theih ang tawkin

kan ti dawn, a hlauhawm loh ang’ an ti a. ‘Tunah hian kan hna kan la chhunzawm
theih loh nachhan chu khilai Chatlang-a kan hmun, a station tur bul lawkah khian
Power & Electricity ho 132 KV line kha a awm a, khi khi sawn a ngai a ni. An sawn
veleh hna tan theih a ni ang a, thla ruk chhungin kan zo thei ang,” an ti a. Vawiin
lamah te hian anni lam pawh khan meeting kan nei dawn an tiin ka hria. Helai
House zahawm tak kaltlang hian ka request duh a, a rang thei ang berin an line khi
min lo sawn sak se. Tun working season reilote chhung hian theihtawp kan han la

ang e, tih kha ka rawn sawi tel duh a ni.

Tin, Festival chungchang kha nichin khan member zahawm tak Pu
Ngurdingliana khan a sawi a. Reiek kha a romantic a ti a. Festival kan siam nachhan
hi a romantic zawnga siam chiah pawh kan ni lo Pu Speaker. Anthurium Festival
kha Reiek-ah khan kan ti thin a. Tin, Thalfavang Kut te kha kan ti bawk thin a, khuti
lai Tuirial Airfield hluiah khan. Mahse khang kha kan club ta a, kan tikhawm a,
Winter Festival tiin kan phuah ta a, chu chu nikum atang khan kan hmang tan tawh a

ni, Anthurium Festival kha kan nei tawh lo.

Tin, Reiek kha a nawm viau rual khan, mihring kan lo pung zel a. Hmanni
lawka kan fate High School naupang kha BA, MA an lo pass tawh, mihring kan
pung chak si a, kawng kha a lian belh bawk si lo va, a chep lutuk a. Kan neih
hnuhnung ber khan kan chhungte ka sawm ve a. Kan cousin-te, “Lo kal ve rawh u,
Reiek-ah Anthurium Festival kan hmang dawn” ka ti a, an lo lang ta reng reng lo a.
Zanah kan haw a, ka va phone a “Engtiziange, in lo lang miahlo a? Ka sawm ve si
che u a,” ka ti a. “Kan lo thleng zo lo reng reng, kan tang tlat a, traffic a jam nasa
lutuk a. Reiek pawh kan lo lut thei lo va, tlaiah alawm keini pawh kan haw chauh”

an ti a. Thleng miahlo khan tlaiah an haw tho a ni.

Chuvangin a hmun zau zawk hi kan zawng a. Hetiang festival han tihna tur
hi a lo vang em em a. Mahse, tunah chuan Tuirial-ah, Airfield hluiah kan ti thin
dawn tawh a ni. Hmun hrang hranga han insawn fo chi pawh kha a ni lo. Tin, lum a
kha an ti tak naa, kan Deputy Speaker te bial hi, thlasikah kan ti thin a, a lum lem lo.

December thlaah te festival kan ti a, a lum lem lo a ni.

Tin, hman kumah khan anthurium kha (Pu LALRINAWMA, DEPUTY
SPEAKER : Pu Speaker, lawk. Chu bakah Reieka tih theih loh kha khulaiah chuan

motor sport te, aero-sport te, para gliding te, thil tam tak khulaiah chuan a tih theih a

ni.) An tang ve hle a ni. (Pu LALROBIAKA : Pu Speaker, a boruak kha a inthat
hleih deuh hlek a ni. Tuirialah kha chuan bawlhhlawh paihna khu nen, khulaiah
chuan thing chi hrang hrang, rim tui tak tak mai karah khan nula tlangval an han
leng a ni a. Chuvang chuan tih leh hram dan kha a awm lawm ni ka ti deuh a ni, Pu
Speaker.) E! A tha e, bialte tan chuan an duhawm hle mai ti raw ka pu! An tang dun

nasa. Engpawhnise, kha kha kan lo ruahmanna te a ni a.

Tin, hei hi ka sawi thin a, Pu Speaker, ka sawi leh ang. Hetiang festival
hmanna atan hian central sorkar atangin pawisa, festival pakhat hmanna atan hian
% 25 lakh zel min rawn pe thin a ni tih hi ka sawi duh a. A chhan chu hetia kan sawi
ngawih ngawih chung pawh hian, kan han hmang dawn chiah a, “Congress sorkar,
nuam tawl sorkar” an rawn ti leh ringawt zel. An chiang thei lo hi a manganthlak ka
ti! Chuvang chuan hei hi nuam tawl sorkar a ni lo. He festival hi India ram hrang
hrang leh foreign atangte pawha mi hipna atan, tourist hipna atana India sorkarin

ruahmanna min siam sak a ni.

A thenin, “An phuah chawp” an ti a, a phuahchawp titu hming pawh kha
phuah tho a ni. Chuvang chuan kan festival hi kan phuah a ni a. Nagaland-ahte pawh
Hornbill Festival an ti a, an phuahchawp a ni a, a lar em em a ni. Arunachal-in Ziro
te an ti a, ho tak a ni. Ziro tihte ai chuan Winter Festival tihte chu ti raw, Pu
Speaker! Chuvangin hei hi ram hrang hrang atangin sap te, vai te an lo kal a, nuam
an ti a. Tourism Industry hi hetia engemaw thil va siam chhuah lam pang industry a
ni lo, hnam dang, ram dang amite Mizoramah an lo kal a. Kan sawi ang khan Home
Stay-ah te an rawn awm a, pawisa te an rawn chawi a. Festival-ah te an rawn kal a,
pawisa te an hmang a. Mizoramah pawisa an rawn hman hi kan industry a ni.
Chuvang chuan an hman tam poh leh kan hlawk dawn a. Chutiang chuanin Pu
Speaker, hetiang festival te, Kut te hi ruahmanna kan siam a ni tih kha ka han sawi
duh a.

Tin, nichinah member zahawm tak takten an sawi, a marketing leh a
publicity lam hi tih nasat deuh a ngai a ni an ti a. Ni e, tunah hian kan tang chho mek
a, sorkar pawhin duhsak takin hetiang marketing leh publicity atan hian 96 lakhs lai
min pe a. Tunah hian Lengpui Airport-ah pawh khuan lo thlen veleh a mipui lo la
kal ngailo, vai te, sap te pawhin an hmuh theih turin khuti laiah khuan advertisement

kan lo siam ang a. Chutiang chuan Pu Speaker, hma kan la dawn a ni.

Member tam takten min tuipui a. Tin, Tourism hi kan awm tirh atang hian
pawn lam mi hian min tuipui nasa a. A chhungah hian a har a ni, kan tlem bawk si a.
Department azawngah chuan kan te ber awm mang e aw! Mahse kan inzar pharh zau
ber thung si a. District Office pawh nei miahlo si hian khaw tinah hian Tourist
Lodge kan nei a. Sawtah, Pu Speaker, i bialah, Lawngmasu thlengin kan nei a nih
kha. Kan indaihlo em em a ni. Min tuipui rual rual hian a chhungah hian tih a harsa.
Ka teh mai mai thin chu Pu Speaker, football khel entute hi kan angin ka hria. Pawn
lam atanga thiam deuh, a chhung lama thiam miahlo hi kan tam hmelin ka hria.
Chuvang chuan Tourism Department pawh hi chutiang deuh chu a ni a, min tuipui a,
amaherawhchu a chhungah hian a har ve a ni tih kha Pu Speaker, ka han sawi duh a

nie.

Aw le, Pu Speaker, tikhan ka demand-te vawiinah hian member lawmthu
sawi pahin min han encourage bawk a, a lawmawm ka ti a. Tichuan Pu Speaker, ka
demand 17-na Food, Civil Supply & Consumer Affairs - 32,49,10,97,000.00 te;
demand no. 42-na Transport Department - I 45,02,31,000.00; demand no. 43-na
Tourism Department - ¥12,89,07,000.00; a vaiin ¥3,07,02,35,000.00 te hi he House

zahawm tak hian min pass pui turin ka han sawm a ni e.

SPEAKER : Le, Minister zahawm takin demand nos. 17, 42, 43 hnuaia
2018-2019 chhunga pawisa hman tur, a vaia belhkhawm ¥ 3,07,02,35,000.00 pass
pui turin a rawn dil a. Pass remti zawngin “Remti” ti rawh u le. (MEMBERS :
Remti) Remti lo kan awm em? Awm lo. Tichuan, Department pathum Food, Civil
Supply & Consumer Affairs, Transport Department, Tourism Department te hnuaia
kum 2018-2019 chhunga pawisa hman tur a vaia belh khawm ¥ 3,07,02,35,000.00
crore chu he House hian lungrual takin a pass ta a ni. (Pu JOHN
ROTLUANGLIANA : Pu Speaker, ka lawm e.)

Vawiina kan tih tur chu Pathian zarah tluang takin kan zo leh thei ta a.
Naktuk Thawhlehni, ni 27 zing dar 10:30-ah kan kal khawm leh dawn nia.

The sitting is adjourned. 5:55 PM



